
PENYELESAIAN HUTANG ASNAF AL-GHARIMIN DI LEMBAGA ZAKAT
NEGERI KEDAH (LZNK), MALAYSIA

Abstrak

Latar belakang kajian ini memfokuskan tentang asnaf al-gharimin di Lembaga Zakat
Negeri Kedah (LZNK). Zakat memainkan peranan yang penting sebagai alat dasar fiskal
Islam yang mampu meningkatkan pembangunan ekonomi ummah. Dalam Islam, zakat
diagihkan kepada lapan golongan asnaf, namun didapati asnaf al-gharimin kurang diberi
perhatian. Menurut Jumhur ulama’, asnaf a/-gharimin adalah orang Islam yang berhutang
untuk memenuhi keperluan diri sendiri, keluarga dan masyarakat untuk perkara yang
dibenarkan syarak. Dalam Islam, hukum membayar balik hutang adalah wajib.
Permasalahan utama adalah tidak semua penghutang mampu menjelaskan hutang mereka
atas sebab-sebab tertentu. Lembaga Zakat Negeri Kedah (LZNK) mengagihkan dana
zakat setiap tahun namun sejauhmanakah asnaf al-gharimin tersebut dibantu dalam
menyelesaikan hutang mereka? Oleh itu, kajian ini mengandungi tiga objektif utama.
Pertama, mengenal pasti definisi, syarat dan bentuk agihan zakat al-gharimin di Lembaga
Zakat Negeri Kedah (LZNK). Kedua, menganalisis tujuan dan faktor yang menyumbang
kepada kegagalan bayaran balik hutang asnaf al-gharimin di Lembaga Zakat Negeri
Kedah (LZNK). Ketiga, menganalisis kesan agihan zakat dalam kalangan asnaf al-
gharimin di Lembaga Zakat Negeri Kedah (LZNK). Kajian ini menggunakan pendekatan
kualitatif dengan pengaplikasian analisis kandungan terhadap hasil temu bual bersama
informan pakar dan asnaf al-gharimin. Di samping itu, analisis kandungan turut
dijalankan ke atas dokumen berkaitan zakat al-gharimin. Dapatan kajian menunjukkan
perbezaan definisi asnaf al-gharimin secara umum dan kontemporari. Selain itu, syarat
asnaf al-gharimin di LZNK adalah berdasarkan keperluan semasa. Bentuk agihan zakat
terdiri daripada bantuan wang tunai dan bukan wang tunai. Kajian ini juga mendapati
tujuan asnaf berhutang adalah untuk memenuhi keperluan daruriyyah masa kini.
Kegagalan bayaran balik hutang dalam kalangan asnaf al-gharimin pula berpunca
daripada faktor dalaman dan luaran. Pengagihan zakat didapati mampu mengurangkan
bebanan hutang dan meningkatkan kualiti hidup asnaf. Kajian ini mencadangkan agar
LZNK mempelbagaikan kaedah dan bentuk agihan zakat dalam kalangan asnaf al-
gharimin agar matlamat agihan zakat dapat dicapai.

Kata kunci: zakat, hutang, asnaf al-gharimin, Lembaga Zakat Negeri Kedah

THE SETTLEMENT OF ASNAF AL-GHARIMIN’S DEBT IN LEMBAGA
ZAKAT NEGERI KEDAH (LZNK), MALAYSIA

Abstract

The background of this study focuses on asnaf al-gharimin at Lembaga Zakat Negeri
Kedah (LZNK). Zakat plays a vital role as an Islamic fiscal policy tool that can enhance
the economic development of the ummah. In Islam, zakat is to be distributed to eight
groups of asnaf, but it seems like asnaf al-gharimin receives less attention. According to
Jumhur ulama’, asnaf al-gharimin are Muslims who are indebted to meet the needs of
themselves, their families and society for things allowed by sharia. In Islam, the law of
debt repayment is obligatory. The main issue in this study is that not all debtors can pay
their obligations for specific reasons. Lembaga Zakat Negeri Kedah (LZNK) circulates
zakat funds every year but to what extent are the asnaf al-gharimin assisted in settling
their obligations? Therefore, this study contains three main objectives. First, to identify
the definition, conditions and form of distribution of zakat al-gharimin in the Lembaga
Zakat Negeri Kedah (LZNK). Second, to analyze the purpose and the factors contributing
to asnaf al-gharimin’s failure to repay the debt in the Lembaga Zakat Negeri Kedah
(LZNK). Third, to analyze the effect of zakat distribution among asnaf al-gharimin in the
Lembaga Zakat Negeri Kedah (LZNK). This study adopted a qualitative approach using
content analysis on interview transcrips of expert and asnaf al-gharimin informants.
Additionally, content analysis was conducted on documents, relating to zakat al-
gharimin. The findings show differences in the definition of asnaf al-gharimin in general
and contemporary. In addition, the conditions of asnaf a/-gharimin in LZNK are based on
the current needs. The type of zakat distribution consists of cash and non-cash. This study
also found that the purpose of indebtedness among the asnaf is to meet the needs of
today's daruriyyah. The failure to repay debts among the asnaf al-gharimin is due to
internal and external factors. The distribution of zakat can reduce the debt burden and
improve the quality of life among the asnaf. This study recommends that LZNK to
diversify the methods and types of zakat distribution among asnaf al-gharimin in order to
achieve the goal of zakat distribution.

Keywords: zakat, debt, asnaf al-gharimin, Lembaga Zakat Negeri Kedah

BAB 1

PENDAHULUAN

1.1 Pengenalan

Umumnya, manusia tidak terlepas dari kehidupan tanpa hutang. Ada di antara mereka
dalam kategori yang memerlukan hutang atas dasar keperluan dan ada yang berhutang
demi memenuhi kehendak kehidupan. Begitulah keadaan manusia sebagaimana Allah
SWT telah tetapkan, ada yang dilapangkan rezeki dan ada pula yang disempitkan
rezekinya sehingga mendorong seseorang untuk berhutang atau meminjam dari

mereka yang berkemampuan.

Isu keberhutangan ini mendorong kajian berkaitan hutang dilakukan dengan lebih
mendalam. Justeru, bab ini merupakan permulaan kajian yang amat penting.
Perbincangan seterusnya dalam bab ini dibahagikan kepada latar belakang kajian,
pernyataan masalah kajian, persoalan kajian, objektif kajian, kepentingan kajian,

definisi operasional, skop dan limitasi kajian serta organisasi tesis.

1.2 Latar Belakang Kajian

Hutang adalah satu perkataan yang cukup sinonim dalam kehidupan manusia sejak
dahulu hingga kini. Keperluan berhutang menjadi perkara perlu bagi kebanyakan
orang namun menjadi bebanan jika tidak dimanfaatkan dengan perkara yang

berfaedah dan membazir, lebih-lebih lagi jika hutang tersebut tidak dilangsaikan



dengan baik (Ady, 2014). Hal ini sudah pasti mendatangkan risiko kerugian bagi
pihak yang memberi hutang kerana tidak mendapat semula wang yang diberikan

kepada orang yang berhutang atau si berhutang.

Dari segi bahasa, istilah hutang di dalam bahasa Arab adalah al-dayn. Hutang
merujuk kepada akad yang memindahkan sesuatu barang atau harta daripada pemilik
asal kepada pihak yang berhutang dengan syarat barang tersebut sama nilai dan tiada
sebarang penambahan (Nik Mohd Zaim, 2019). Pihak yang berhutang wajib
membayar balik jumlah hutang yang dipinjam kepada pihak pemiutang mengikut

tempoh yang telah dipersetujui bersama.

Hutang dari segi istilah pula bermaksud suatu akad yang memindahkan milik daripada
tuan punya hutang kepada pihak yang berhutang ke atas sejumlah wang atau barang
yang mempunyai persamaan (Abdul Aziz dan Ramdansyah, 2016). Setiap jumlah
hutang perlu ditulis agar pihak yang berhutang tidak lupa atau mengabaikan hutang

mereka. Seperti mana firman Allah SWT :

ST T B T T L R o P Pt
sl fad ol ) pdy G2l 3 B G et

Terjemahannya:

“Apabila kamu berhutang dengan sesuatu hutang hingga ke suatu masa yang
ditetapkan hendaklah kamu menulisnya”.

(Surah al-Bagarah, 2:282)



Berdasarkan surah al-Bagarah ayat 282, segala butiran hutang perlu dicatat supaya
tidak terlupa atau berlaku keraguan di kemudian hari. Islam mengajar kita untuk
mencatat maklumat hutang sesama kita. Walaupun hukumnnya sunat, tetapi jika tidak
ditulis, boleh menyebabkan terjadinya pecah belah di dalam masyarakat. Itulah yang
hendak dielakkan oleh agama. Jika tidak dicatat maklumat hutang tersebut, dikhuatiri
terlupa. Malahan walaupun ada maklumat hutang yang sudah dicatat, masih ada yang
buat-buat lupa dan seterusnya menjadi perbalahan apabila masa telah berlalu. Ada
juga situasi di mana orang yang berhutang telah meninggal dunia sebelum sempat
hutangnya dibayar. Sekiranya tidak dicatat, sudah tentu waris tidak percaya akan
kewujudan hutang tersebut melainkan ada bukti secara bertulis. Dalam Islam, pemberi

hutang tidak dibenarkan membebankan pihak yang berhutang. Firman Allah SWT:
S3alas 28y oS0 s 1383 Slgasds 1) Skl nd 35 0870y

Terjemahannya:

“Apabila ia mempunyai kesusahan, sebaiknya menunggu sampai ia boleh
mendapatkan kemudahan, dan hendaknya bersedekah itu lebih baik bagi kamu
sekalian, jika kamu sekalian mengetahui.”

(Surah al-Bagarah, 2:280)

Menurut terjemahan surah al-Baqarah, 2:280 di dalam tafsir a/-Munir oleh Wahbah
(1998), iaitu seorang pakar figh dan tafsir. Beliau menyatakan sekiranya penghutang
terlibat dalam masalah bayaran balik hutang, pemberi hutang harus menangguhkan

seketika waktu sehingga penghutang mampu untuk membayar balik semula



hutangnya. Jangan menagih hutang atau memaksa penghutang untuk membayar
hutangnya jika penghutang di dalam kepayahan untuk membayarnya. Adalah lebih
baik pemberi hutang menyedekahkan sebahagian atau keseluruhan hutang tersebut,
bergegas meringankan atau membebaskannya dari hutang jika diketahui betapa besar

balasannya di sisi Allah SWT.

Menurut perspektif Islam, hutang sememangnya diharuskan kerana Islam
menggalakkan umatnya memberi bantuan kepada orang yang memerlukan terutama
dalam memenuhi keperluan asasi. Keperluan merupakan kepentingan asas yang
diperlukan oleh manusia untuk meneruskan kehidupan seharian. Keperluan ini terdiri
sama ada daripada barang ataupun perkhidmatan yang membolehkan manusia hidup
pada tahap yang paling minimum. Keperluan asas merupakan keperluan yang wajib
dan mesti dipenuhi untuk manusia meneruskan kehidupan. Keperluan asas terdiri

daripada makanan, pakaian, tempat tinggal (Stoyanov, 2017).

Rasulullah SAW sentiasa memohon perlindungan daripada dibelenggu hutang kerana

baginda pernah bersabda bahawa :

-
- £.

Slaldegy QIC B35 a2 15 5 &)

Terjemahannya:

Maksudnya: Sesungguhnya seseorang apabila berhutang, maka dia sering

berkata lantas berdusta, dan berjanji lantas memungkiri.

(Sahih Muslim, nombor hadith 589)



Jelas terjemahan hadith 589 ini menunjukkan bahawa seseorang yang berhutang
dikatakan apabila beliau berkata-kata ia adalah sebenarnya helah semata-mata

manakala apabila beliau berjanji, beliau sering memungkirinya.

Istilah hutang juga boleh disebut sebagai pinjaman. Terdapat pelbagai jenis atau
bentuk pinjaman yang berada di pasaran antaranya adalah pinjaman peribadi,
pendidikan, perumahan, sewa beli kenderaan, kad kredit dan skim bayaran mudah.
Pinjaman yang tidak diurus dengan baik boleh menjurus kepada isu muflis dalam
kalangan orang yang berhutang (Raziah dan Syarifah, 2014). Kes kebankrapan di
Malaysia dapat dilihat berdasarkan laporan dari Jabatan Insolvensi yang telah
direkodkan dari tahun 2016 sehingga 2020. Berikut merupakan jadual kes

kebankrapan mengikut bangsa, jantina dan umur:

Jadual 1.2 (a)
Jumlah Kes Kebankrapan Ikut Bangsa

JANTINA TAHUN PERATUS
2016 | 2017 2018 2019 2020

MELAYU 10,496 | 10,556 | 9,563 7,081 4,883 57.00

CINA 5,489 | 4,319 3,961 2,829 2,055 24.97

INDIA 2,338 | 2,068 1,701 1,039 581 10.34
LAIN-LAIN 1,265 | 1,282 1,257 1,102 807 7.56
BUKAN 0 0 0 0 25 0.03

WARGANEGARA
JUMLAH 19,588 | 18,227 | 16,482 | 12,051 8,351 100.00

Catatan: Kategori ,Bukan Warganegara“™baharu dimasukkan bermula Januari 2020.
Sumber: Jabatan Insolvensi Malaysia, 2016- 2020




Jadual 1.2 (b)
Jumlah Kes Kebankrapan lkut Jantina

JANTINA TAHUN PERATUS
2016 2017 2018 2019 2020
LELAKI 13,364 | 12,452 | 11,760 | 8,923 | 6,116 70.44
PEREMPUAN 6,224 5,775 4,722 3,128 | 2,227 29.55
TIDAK PASTI 0 0 0 0 8 0.01
JUMLAH 19,588 | 18,227 | 16,482 | 12,051 | 8,351 100.00

Catatan: Bagi kategori ,,I'idak Pasti*, dokumen petisyen tidak mengandungi butiran jantina
bankrap (BukanWarganegara)
Sumber: Jabatan Insolvensi Malaysia, 2016- 2020

Jadual 1.2 (¢)
Jumlah Kes Kebankrapan Ikut Golongan Umur

GOLONGAN UMUR TAHUN PERATUS
2016 2017 2018 2019 | 2020
BAWAH 25TAHUN 91 80 139 54 21 0.52
25-34 TAHUN 5,183 | 4,785 | 4,139 | 2,603 | 1,741 24.70
35-44 TAHUN 6,601 | 6,241 | 5,958 | 4,574 | 3,150 35.51
45-54 TAHUN 4,967 | 4,628 | 4,022 | 3,087 | 2,211 25.32
ATAS 55 TAHUN 2,536 | 2,354 | 2,106 | 1,707 | 1,204 13.26
TIADA MAKLUMAT | 210 139 118 26 24 0.69
JUMLAH 19,588 | 18,227 | 16,482 | 12,051 | 8,351 100.00

Catatan : bagi golongan umur *TIADA MAKLUMAT, dokumen, petisyen tidak
mengandungi usia bankrap (Pengenalan Polis/Tentera)
Sumber: Jabatan Insolvensi Malaysia, 2016- 2020

Berdasarkan statistik muflis Jabatan Insolvensi Malaysia (JIM) dari tahun 2016
sehingga tahun 2020 [rujuk Jadual 1.2 (a)] didapati bahawa Melayu adalah golongan
yang paling ramai muflis iaitu 57.00 peratus diikuti Cina 24.95 peratus, India 10.34
peratus, lain-lain 6.88 peratus dan bukan warganegara 0.03 peratus. Statistik ini
menunjukkan majoriti bangsa Melayu ramai terlibat dalam isu kebankrapan

berbanding bangsa-bangsa lain.




Statistik dari sumber yang sama juga [rujuk Jadual 1.2 (b)] menunjukkan jantina
lelaki yang mengalami situasi kebankrapan melibatkan 70.44 peratus berbanding
wanita iaitu 29.55 peratus dan tidak pasti sebanyak 0.01 peratus. Hal ini menunjukkan
golongan lelaki banyak yang terlibat dalam hutang tidak berbayar. Dan majoriti yang
terlibat dalam kancah kebankrapan adalah mereka yang berumur di antara 35 tahun

dan 44 tahun [rujuk Jadual 1.2 (¢)].

Isu keberhutangan sehingga menyebabkan muflis ini perlu diatasi kerana boleh
menjejaskan kehidupan individu muflis tersebut. Dalam Islam, golongan yang
berhutang disebut sebagai asnaf al-gharimin. Mereka yang berhutang boleh memohon
bantuan kepada jabatan zakat untuk menjelaskan hutang yang ditanggung. Namun, ia
mestilah berdasarkan tujuan sebenar pinjaman dibuat dan masalah yang dihadapi
dalam menyelesaikan hutang tersebut. Ini kerana terdapat peruntukan khusus kepada
asnaf al-gharimin. Biarpun terdapat lapan asnaf yang telah dinyatakan dengan jelas di

dalam Al-Quran tetapi fokus kajian ini hanyalah kepada asnaf al-gharimin.

1.3  Pernyataan Masalah Kajian

Kebanyakan individu pernah terjebak dengan hutang. Tidak kira sama ada hutang
sesama individu, bank mahupun institusi kewangan. Tidak kira berapa jumlah hutang
tersebut, setiap individu wajib menjelaskan hutang dalam tempoh yang telah
dipersetujui bersama. Mereka yang terlibat dalam situasi berhutang ini wajib
melunaskan bayaran hutang mengikut jumlah dan tempoh yang telah dipersetujui di

dalam perjanjian bayaran balik hutang.



Istilah hutang dan pinjaman membawa maksud yang hampir sama. Menurut Syahnaz
(2011), orang yang berhutang itu adalah orang yang benar-benar memerlukan
(terdesak dalam memenuhi keperluan asas hidup) dan tujuannya berhutang adalah
untuk membebaskan dirinya daripada kedesakan hidup. Kebanyakan orang berhutang
demi menyelesaikan masalah namun hakikatnya kini, hutang telah menjadi beban
kepada mereka terutama dari segi keupayaan menjelaskan hutang kerana kurangnya

pengetahuan tentang pengurusan kewangan (Abdul Basit, Tamat dan Norlida, 2014).

Hutang yang baik adalah apabila hutang tersebut membolehkan beban kewangan
dijelaskan sepenuhnya manakala hutang yang tidak baik adalah apabila meminjam
sesuatu yang tidak mendatangkan faedah tertentu atau barang tersebut mempunyai
jangka hayat yang pendek daripada jangka masa pinjaman barang itu sendiri (Utusan

Malaysia, 2020).

Hutang boleh diumpamakan seperti pedang dua mata. Pengurusan wang secara bijak
dapat meningkatkan kekayaan malah memberi faedah kewangan jangka panjang.
Akan tetapi sekiranya tersilap langkah atau menyalahgunakan wang yang
dipinjamkan, beban yang ditanggung menjadi cukup berat. Bebanan ini akan
berlanjutan hari demi hari malah akan mengambil masa beberapa tahun untuk
menjelaskannya. Hutang bukan sahaja memberi kesan buruk terhadap individu itu

sendiri malah ahli keluarga juga turut terlibat (Syahnaz, 2011).

Hal ini menunjukkan amalan berhutang atau pinjam-meminjam bukanlah suatu

perkara yang kecil. Berhutang hanya untuk memenuhi keperluan dan atas kepentingan



memelihara agama sahaja dibenarkan. Allah SWT sangat menggalakkan mereka yang
memberi hutang untuk keperluan asas menolong meringankan bebanan yang
ditanggung oleh mereka yang berhutang sekiranya mereka masih tidak
berkemampuan membayar semula hutangnya. Abu Hurairah telah meriwayatkan

bahawa Nabi SAW telah bersabda:

° -

Terjemahannya:

"Barangsiapa yang meringankan kesusahan seorang mukmin di antara
kesusahan-kesusahan dunia, nescaya Allah SWT akan meringankan
kesusahannya di antara kesusahan-kesusahan hari kiamat. Barangsiapa
memudahkan orang yang sedang kesulitan, nescaya Allah SWT akan
memberinya kemudahan di dunia dan akhirat. Dan barangsiapa menutupi
(aib) seorang Muslim, nescaya Allah SWT akan menutupi (aibnya) di dunia
dan di akhirat. Allah SWT akan selalu menolong seorang hamba selama ia
mahu menolong saudaranya’.

(Sahih Muslim, nombor hadith 2699)

Pinjaman atau disebut sebagai ,al-Qard' adalah satu kontrak pinjaman yang diberikan
kepada individu yang memerlukan dalam tempoh tertentu tanpa perlu membayar
imbuhan atau keuntungan. Islam sangat menyanjung tinggi a/-Qard dimana peminjam
hanya diwajibkan membayar semula pinjaman tanpa sebarang tambahan (Norajila et.

al., 2015).



Antara penyebab masyarakat terjerumus dalam masalah hutang adalah apabila
terdapatnya penawaran pinjaman khususnya daripada institusi kewangan tertentu.
Institusi kewangan banyak membuka peluang kepada orang ramai untuk berhutang.
Salah satu faktor yang mempengaruhi kemudahan pinjaman adalah untuk mencapai
sasaran keuntungan institusi bagi setiap bulan. Jika ditaip penawaran pinjaman di
carian Google, terdapat banyak tawaran dari institusi kewangan yang menawarkan
pinjaman mudah lulus dalam tempoh yang pendek. Syarat dan promosi yang

ditawarkan juga menarik perhatian pihak yang terdesak memerlukan wang.

Bagi permohonan pinjaman di bank atau institusi kewangan di bawah seliaan Bank
Negara Malaysia (BNM), terdapat beberapa syarat yang perlu dipatuhi. Polisi bank
hanya membenarkan serta meluluskan pinjaman bagi mereka yang memenuhi syarat
tertentu sahaja. Tidak semua layak untuk diberi pinjaman. Oleh yang demikian, bagi
pihak yang kurang berkemampuan atau pun yang gagal memenuhi kriteria yang
ditetapkan oleh pihak bank, mereka gagal menerima bantuan pinjaman. Desakan yang
dialami menyebabkan golongan ini membuat pinjaman daripada syarikat pinjaman
wang yang tidak berdaftar dengan pengenaan kadar faedah yang terlalu tinggi hingga
menyebabkan mereka tidak mampu membayar balik hutang. Contohnya ,, 4% Long™
yang menawarkan pinjaman dengan kadar faedah yang tinggi kepada peminjam.
Peminjam perlu membayar balik pinjaman pokok beserta kadar faedah tertentu dalam
tempoh yang singkat. Hal yang demikian mendatangkan bebanan kepada pihak yang

membuat pinjaman (Samsudin, 2008).

10



Menurut pengurus besar Agensi Kaunseling dan Pengurusan Kredit (AKPK) (2012),
seramai lebih 145 000 individu telah menanggung hutang di seluruh negara
direkodkan dari tahun 2007 sehingga awal tahun 2011. Bantuan kaunseling daripada
agensi terbabit melalui Program Pengurusan Kredit (PPK) juga telah menerima
hampir 55 000 orang. Menurut beliau, golongan yang paling banyak menanggung
hutang adalah golongan belia. Perkara ini menggambarkan betapa parahnya budaya
berhutang dalam masyarakat bagi mendapatkan pinjaman dari pelbagai institusi

kewangan.

Jessica (2014) menyatakan golongan belia kini menanggung bebanan hutang yang
banyak di usia muda. Biarpun ada diantaranya bergaji tetap namun gagal
menguruskan kewangan dengan baik mengikut kemampuan gaji masing-masing.
Hasil dari laporan Institut Kewangan Asia (AIF) pula menyatakan bahawa sebanyak
75% daripada golongan belia di Malaysia mempunyai sekurang-kurangnya satu
hutang jangka panjang dan 37% pula memiliki lebih dari satu hutang jangka panjang
(Mohd Akram, 2015). Hal yang demikian membuatkan kebanyakan mereka

terjerumus dalam isu muflis.

Tambahan pula, sejak tahun 2010 hingga April 2015, daripada 107 000 individu,
seramai hampir 23 484 golongan belia berumur 25 hingga 34 diisytiharkan muflis
manakala sebanyak 1 469 belia di bawah umur 25 tahun turut muflis (Utusan
Malaysia, 2015). Status muflis dalam kalangan belia dengan jumlah yang besar sangat

merisaukan kerana mereka bakal menjadi pemimpin negara pada masa akan datang.

Data daripada Jabatan Insolvensi Malaysia (JIM) pada tahun 2014 juga melaporkan,
antara penyebab utama muflis dalam kalangan belia adalah akibat dari kegagalan
membayar pinjaman kenderaan, perumahan dan kad kredit. Selain berdepan dengan
kesempitan hidup akibat kadar kenaikan kos sara hidup yang semakin tinggi daripada
kadar kenaikan pendapatan, jumlah orang yang bakal berdepan dengan situasi muflis

akan meningkat saban tahun.

Di tambah dengan situasi pandemik yang melanda negara semenjak bulan Mac 2020,
lebih ramai masyarakat yang berdepan isu kesukaran untuk kelangsungan hidup.
Bantuan yang disalurkan adalah bersifat jangka pendek. Peningkatan permintaan
untuk moratorium terhadap pinjaman di bank juga meningkat. Masyarakat juga lebih
banyak menyimpan daripada berbelanja ketika itu. Tujuan moratorium tersebut adalah
untuk memberikan bantuan aliran tunai segera kepada penghutang yang menghadapi
kekangan kewangan sementara akibat pandemik Covid-19 (Muhammad Syukri,

2021).

Statistik hutang yang dilaporkan dari badan-badan yang berautoriti dalam negara ini
seperti Jabatan Insolvensi, Agensi Kaunseling dan Pengurusan Kredit (AKPK) dan
Bank Negara Malaysia (BNM) menunjukkan betapa hutang sudah menjadi darah
daging yang seakan tidak dapat dipisahkan dari masyarakat dewasa ini. Ini berikutan
angka statistik individu yang berhutang dan diisytiharkan bankrap didapati bertambah
setiap tahun terutama di zaman pandemik. Hal ini berdasarkan rekod permohonan
perlanjutan moratorium yang bermula pada pertengahan tahun 2021 (Bank Negara,

2021)

Semenjak AKPK ditubuhkan pada 2006 sehingga pertengahan tahun 2020, seramai
lebih 1.08 juta individu menghadiri sesi kaunseling manakala 322 495 lagi memohon
untuk menyertai Program Pengurusan Kredit (PPK). Seramai 75 peratus pelanggan
AKPK bagi PPK berusia diantara 30 tahun sehingga 50 tahun dan majoriti berada di

bawah kategori mereka yang sudah berkeluarga (Baharom, 2020).

Biarpun terdapat pelbagai kempen dalam menangani hutang serta agensi-agensi yang
memberi kaunseling mengenai hutang, namun masalah hutang masih berleluasa.
Kekurangan sumber dalam membantu mereka yang berhutang dalam menyelesaikan
hutang mungkin menyebabkan masalah ini tidak dapat diatasi. Informasi yang kurang
mengenai peranan institusi yang dapat membantu mereka juga menjadi penyebab

kepada masalah keberhutangan dalam kalangan masyarakat.

Selain daripada itu, laporan daripada Credit Tip Off Service atau CTOS pada
pertengahan tahun 2021, menunjukkan sejumlah 60 peratus daripada pengguna
menunjukkan skor laporan kredit di tahap sederhana dan lemah. CTOS merupakan
sebuah perkhidmatan yang memberi maklumat rahsia berkenaan kredit seseorang.
CTOS mengumpul maklumat dan menyediakan laporan kredit seseorang individu
untuk kegunaan institusi kewangan. Antara punca seseorang itu mencapai skor rendah
dalam laporan kredit adalah kerana rekod pembayaran balik pinjaman yang kurang

baik dan jumlah hutang yang banyak (Muhammad Amnan, 2021)

Jika dilihat pada rekod CTOS dan Central Credit Information System (CCRIS) saban

tahun, didapati prestasi pengurusan kewangan dan kredit rakyat Malaysia masih lagi

berada di tahap yang kurang memuaskan. Meskipun terdapat pelbagai jenis
perkhidmatan nasihat kewangan ditawarkan seperti khidmat nasihat profesional
daripada institusi perbankan mahupun AKPK dalam mengatur atau menstruktur
pinjaman mahupun hal ehwal menguruskan hutang, namun masih terdapat golongan
yang terlibat dalam permasalahan dalam menguruskan hutang secara aktif bagi

individu mahupun perniagaan.

Berdasarkan statistik ini, jumlah individu Melayu Islam yang muflis adalah banyak
dan ini menimbulkan kesukaran untuk pembangunan ummah. Oleh yang demikian,
membebaskan orang Islam daripada terjemurus ke kancah muflis merupakan langkah

penting bagi terus memperkasa ekonomi bumiputera (Ram, 2013).

Antara tindakan yang boleh diambil untuk membantu individu Islam yang muflis atau
yang mengalami masalah hutang adalah melalui bantuan institusi zakat. Institusi zakat
adalah agensi yang memainkan peranan dalam membantu mereka yang mengalami
masalah dalam menyelesaikan hutang. Dana daripada zakat boleh digunakan bagi
penyelesaian masalah ini berdasarkan kepada dua asas utama, iaitu orang yang
berhutang adalah asnaf zakat dan objektif sebenar zakat adalah untuk pembangunan

ekonomi ummah (Ram, 2013).

Dalam pada itu, bentuk agihan zakat adalah berbeza-beza berdasarkan keperluan
asnaf. Berdasarkan kajian oleh Dayang, Mohd Daud, Ahmad Nasir, Arfah dan Hadi
(2020), terdapat dua bentuk bantuan zakat yang disediakan oleh institusi zakat iaitu

bantuan produktif dan bantuan bukan produktif. Bantuan produktif merupakan

bantuan modal dalam bentuk wang tunai mahupun peralatan. Bantuan produktif ini
diberi bagi membantu golongan asnaf dalam mengubah kehidupan mereka ke arah
yang lebih baik. Kebiasaanya bantuan ini adalah bantuan bersifat jangka masa
panjang. Manakala bantuan bersifat jangka pendek merupakan bantuan bukan
produktif dimana asnaf dibantu dengan memenuhi keperluan asas seperti bantuan
makanan, bil perubatan, bayaran sewa kediaman dan lain-lain (Fatimah, Nurhanie dan

Zuriadah, 2014).

Sehingga sekarang, masih lagi terdapat pembayar zakat yang memberikan dana zakat
secara terus kepada penerima zakat tanpa melalui amil. Pembayaran zakat secara terus
kepada asnaf sedikit sebanyak menyebabkan jumlah kutipan yang diperolehi oleh
institusi zakat semakin berkurangan malah ia dianggap sebagai bocoran dari jumlah
kutipan institusi zakat (Sanep dan Hairunnizam, 2005). Malahan agihan zakat juga
menjadi tidak sekata. Ini kerana tumpuan sesetengah masyarakat hanyalah kepada

golongan fakir dan miskin sahaja.

Pengagihan yang adil kepada lapan asnaf akan mengukuhkan tali persaudaraan di
antara umat Islam. Ini kerana golongan kaya mampu membantu golongan yang susah
dan tidak berpendapatan tetap dalam menjalani kehidupan yang normal. Sikap ini
akan menjadikan mereka yang mendapat bantuan merasakan bahawa mereka
mempunyai saudara yang masih dikasihi dan mengambil berat tentang kehidupan

mereka sebagaimana firman Allah SWT yang bermaksud:

Terjemahannya:

13

...dan berbuat baiklah (kepada orang lain), sebagaimana Allah telah
berbuat baik kepadamu”

(Surah al-Qasas 28:77).

Agihan yang tidak setara dengan kutipan hasil menimbulkan banyak ketidakpuasan
hati bagi pemberi dan penerima zakat. Ketidakpuasan hati ini berpunca daripada
definisi asnaf yang berbeza bagi setiap negeri. Hal ini menyebabkan beberapa asnaf
tidak diberikan bantuan dana zakat seperti yang sepatutnya diterima oleh mereka.
Statistik agihan bagi setiap asnaf dari tahun 2015 sehingga 2018 telah direkodkan dan
diterbitkan untuk tatapan umum di laman portal LZNK. Masyarakat dapat mengakses
laporan statistik berikut menerusi laman portal LZNK ataupun menerusi aplikasi

Zakat On Touch (ZOT) bagi mendapatkan laporan statistik terkini.

Jadual 1.3
Statistik Agihan Zakat LZNK Bagi Tahun 2015 Sehingga Tahun 2018

Sumber : Laman Portal LZNK (2015-2018)

Berdasarkan Jadual 1.3, didapati jumlah agihan zakat terhadap asnaf al-gharimin di
LZNK pada tahun 2015 sehingga 2017 merupakan penerima asnaf yang paling
minima berbanding asnaf yang lain. Jurang agihan yang terlalu menonjol ini dilihat
seakan-akan menunjukkan hanya terdapat tiga golongan yang menjadi keutamaan
bagi pihak LZNK iaitu asnaf miskin, asnaf fi sabilillah dan asnaf fakir. Kesannya,
sesetengah golongan mendapat bantuan zakat berkali ganda sedangkan golongan lain
tidak mendapat tumpuan sewajarnya berikutan tiada maklumat lengkap. Tambahan
pula, perkara sebegini akan menyebabkan golongan tertentu sahaja yang mendapat
bantuan zakat iaitu golongan fakir miskin tetapi asnaf-asnaf lain diabaikan. Perkara
ini seolah-olah membatasi fungsi sebenar zakat. Meskipun agihan zakat terhadap
asnaf al-gharimin berlaku peningkatan hampir tiga kali ganda pada tahun 2018, ini
sedikit sebanyak menunjukkan asnaf al-gharimin dilihat semakin menjadi tumpuan
bagi LZNK. Pengagihan yang adil kepada lapan asnaf akan mengukuhkan tali
persaudaraan di antara umat Islam. Ini kerana golongan kaya mampu membantu

golongan yang susah dan tidak berpendapatan tetap dalam menjalani kehidupan yang

normal. Pihak LZNK perlu meluaskan lagi definisi dan ciri-ciri asnaf al-gharimin
dengan lebih agresif dan menyeluruh. Definisi diubah sesuai dengan isu dan situasi

semasa supaya nasib asnaf terbela.

Selain definisi khusus yang berbeza mengikut negeri, Zulkefly, Mohd Azlan Shah,
dan Hairunnizam (2002) juga menyatakan, dalam menentukan asnaf yang benar-
benar layak menerima bantuan zakat adalah satu tugas yang amat rumit kerana
keadaan persekitaran yang berbeza antara tempat. Dalam mendapatkan maklumat
mengenai asnaf adakalanya terbatas dan terdapat unsur-unsur penipuan dalam
melayakkan mereka menerima bantuan. Segala maklumat berkenaan soal hidup asnaf
terutamanya fakir dan miskin perlu diatasi segera supaya golongan ini mendapat
bantuan zakat dengan sewajarnya. Kerjasama dan bantuan daripada masyarakat
setempat terutamanya di kawasan qariah masjid adalah penting dalam memastikan
golongan yang berhak menerima zakat tidak diabaikan. Selain masyarakat setempat,
baitulmal negeri juga perlu memainkan peranan mereka dalam mengenal pasti dan

mengumpul maklumat asnaf dengan lebih cepat supaya hak mereka tidak terabai.

Oleh hal yang demikian, definisi dan definisi umum serta khusus perlu diperluaskan
lagi penggunaannya supaya dapat membantu orang Islam yang mengalami masalah
dalam menyelesaikan hutang. Definisi mengenai maksud hutang itu sendiri perlu
diperluaskan dan disesuaikan dengan keadaan semasa supaya pihak yang berkenaan
dapat menerima bantuan sewajarnya. Selain dapat mengukuhkan lagi fungsi sebenar

zakat, ia juga membantu memperkasakan ekonomi ummah. Justeru, kajian ini

dilakukan memandangkan fokus kajian berkenaan agihan wang zakat kepada asnaf al/-

gharimin masih kurang diberi perhatian.

1.4  Persoalan Kajian

Berdasarkan kepada pernyataan masalah yang dikenal pasti, beberapa persoalan

kajian dapat dibentuk seperti berikut:

1. Bagaimanakah definisi asnaf al-gharimin secara umum dan operasional di
LZNK, Malaysia?

2. Bagaimanakah pelaksanaan agihan zakat al-gharimin semasa di LZNK,
Malaysia?

3. Bagaimanakah jenis dan tujuan hutang asnaf al-gharimin di LZNK, Malaysia?

4. Apakah faktor-faktor yang menyebabkan asnaf al-gharimin di LZNK,
Malaysia gagal menjelaskan hutang?

5. Bagaimanakah kesan agihan zakat dalam kalangan asnaf al-gharimin di

LZNK, Malaysia?

1.5  Objektif Kajian

Objektif umum kajian ini adalah untuk menganalisis penyelesaian hutang asnaf al-
gharimin di LZNK, Malaysia. Objektif khusus kajian ini pula dibahagikan kepada

objektif seperti berikut:

1. Mengenal pasti definisi, syarat dan bentuk agihan zakat al-gharimin di

LZNK, Malaysia.

2. Menganalisis tujuan dan faktor kegagalan bayaran balik hutang asnaf al-

gharimin di LZNK, Malaysia.

3. Menganalisis kesan agihan zakat dalam kalangan asnaf al-gharimin di

LZNK, Malaysia.

Tiga objektif khusus tersebut dibentuk berasaskan kepada latar belakang,

permasalahan dan persoalan kajian yang timbul dalam kajian ini.

Objektif pertama, mengenal pasti definisi, syarat dan bentuk agihan zakat al-gharimin
di LZNK, Malaysia. Untuk objektif pertama ini, tiga persoalan kajian dibentuk
merangkumi definisi asnaf al-gharimin, penentuan syarat asnaf al-gharimin dan

bentuk agihan zakat al-gharimin di LZNK, Malaysia.

Objektif kedua pula menganalisis tujuan dan faktor hutang asnaf al-gharimin di
LZNK. Objektif ini penting kerana ia menjadi titik tolak kepada penerokaan kajian
mengenal pasti tujuan asnaf al-gharimin berhutang dan faktor-faktor kegagalan
bayaran balik hutang dalam kalangan asnaf tersebut. Untuk mencapai objektif kedua
ini, dua persoalan kajian dibentuk berkaitan jenis-jenis dan tujuan hutang asnaf al-
gharimin serta faktor kegagalan bayaran balik hutang dalam kalangan asnaf al-

gharimin.

Seterusnya, objektif ketiga iaitu menganalisis kesan agihan zakat dalam kalangan
asnaf al-gharimin di LZNK. Objektif ketiga ini penting kerana ia merupakan proses
penerokaan yang lebih mendalam mengenai kesan agihan zakat terhadap asnaf al-
gharimin. Objektif ini dapat dicapai melalui satu persoalan kajian iaitu kesan agihan

zakat dalam kalangan asnaf al-gharimin di LZNK.

1.6  Kepentingan Kajian

Hasil daripada kajian ini akan menerangkan kesan agihan zakat terhadap asnaf al-
gharimin dalam menangani masalah hutang. Justeru itu, kajian ini secara tidak
langsung dapat membantu LZNK dalam usaha mengagihkan dana zakat secara
berhemah serta menambah baik pengurusan sedia ada. Selain itu, kajian ini juga
memberikan kepentingan yang signifikan kepada asnaf al-gharimin, ahli akademik
dan masyarakat umum. Kepentingan bagi kajian ini dapat dibincangkan mengikut

susunan seperti berikut:

1.6.1 Lembaga Zakat Negeri Kedah (LZNK), Malaysia

Kajian ini penting kepada pihak LZNK dalam memantapkan lagi fungsi sebenar
institusi zakat serta mencapai objektif yang telah ditetapkan. Kajian ini juga dijangka
dapat meningkatkan peranan institusi zakat di Malaysia, terutama dari aspek kutipan
dan agihan dana zakat. Ini kerana agihan yang setara dengan kutipan zakat dapat
mengurangkan isu ketidakpuasan hati antara pembayar dan penerima zakat. Kajian ini

juga dapat meningkatkan kadar agihan kepada asnaf al-gharimin dalam membantu

merungkai masalah yang dihadapi dalam proses bayaran balik pinjaman. Di samping
itu, agihan zakat secara produktif dapat membantu menaiktaraf ekonomi ummah agar
tidak lagi tergolong dalam golongan penerima zakat. Hal yang demikian boleh
direalisasikan melalui bantuan zakat kepada asnaf al-gharimin yang bertujuan untuk

menambah modal perniagaan secara kecil-kecilan.

Selain itu, pihak LZNK juga boleh memperluaskan lagi syarat dan kriteria asnaf al-
gharimin mengikut situasi semasa terutamanya ketika pandemik Covid-19. Golongan
yang terjejas dari aspek pekerjaan dan pendapatan ketika pandemik ini telah

meningkatkan lagi risiko kegagalan bayaran balik hutang semasa.

1.6.2 Asnaf AI-Gharimin

Mereka yang termasuk dalam kategori asnaf al-gharimin dapat menerima manfaat
khususnya dalam pengurusan hutang dan kewangan. Asnaf al-gharimin tidak lagi
dibendung bebanan hutang yang berterusan dan kajian ini penting kepada pihak asnaf
al-gharimin kerana mereka dapat mengetahui hak sebenar mereka dalam menerima
bantuan zakat. Sekaligus dapat membantu asnaf al-gharimin mengurangkan bebanan

hutang serta mengelakkan nama mereka dari disenarai hitamkan.

1.6.3 Ahli Akademik

Kajian ini dapat menambah maklumat sedia ada dalam kalangan ahli akademik
tentang peranan zakat, definisi asnaf al-gharimin, agihan zakat, serta isu-isu baharu

yang perlu diberi fokus terutama berkaitan hutang atau pinjaman. Skop yang meliputi

kajian ini juga boleh memberi manfaat kepada bidang kajian institusi lain yang tidak
terhad kepada ruang lingkup peranan institusi zakat sahaja. Ahli akademik juga boleh
meningkatkan lagi fokus kajian yang berkaitan dengan isu agihan zakat dalam

kalangan asnaf yang lain.

1.6.4 Masyarakat Umum

Kepentingan kajian kepada masyarakat umum ialah bertujuan untuk mendedahkan
tentang isu-isu ketara dalam masalah berhutang serta hak sebenar golongan yang
berhutang dalam menerima bantuan zakat. Memandangkan hanya golongan tertentu
sahaja diberi perhatian dalam menerima bantuan zakat, maka kajian ini membina
pemahaman dan kesedaran yang lebih baik dalam kalangan masyarakat bahawa setiap
masalah mempunyai penyelesaiannya. Malahan ia juga membantu masyarakat

mengetahui definisi dan kriteria asnaf a/-gharimin secara operasional.

1.7 Definisi Operasional

Menurut Ennis (1964), perincian kata kunci bagi definisi operasional diperlukan
dalam penyelidikan untuk memastikan pengumpulan data yang konsisten bagi
mengelak sebarang kekeliruan. Menurut Graziano dan Raulin (2020), definisi
operasional 1ialah spesifikasi terperinci tentang cara sesorang mengukur
pembolehubah tertentu. Definisi operasi haruslah terikat dengan teori yang ingin

dikaji. Terdapat enam kata kunci yang digunakan dalam kajian ini untuk menjelaskan

gharimin.

1.7.1 Hutang

Menurut kamus al-Misbah al-Munir (2021), hutang membawa maksud sesuatu
barangan yang diberikan kepada seseorang sebagai hutang. Para fuqaha pula
menyatakan bahawa hutang ialah memberi hak milik sesuatu barang kepada orang
lain dengan syarat orang tersebut berjanji akan memulangkan semula gantinya tanpa
sebarang penambahan (Mustofa, Mustafa dan Ali, 2004). Islam mengharuskan
pinjaman dan berhutang sekiranya memerlukan. Tidaklah menggalakkan mereka
berhutang bagi memenuhi kehendak dan tanpa alasan yang kukuh. Setiap perbuatan
meminjam dan berhutang ini perlu mematuhi garis panduan yang ditetapkan di dalam
Islam bagi mengelakkan diri dan keluarda dari dibebani masalah hutang (Raziah dan

Syarifah, 2014).

Hutang wajib dibayar kembali mengikut persetujuan awalnya. Tidaklah terhapus
hutang tersebut biarpun selepas kematian peminjam. Islam sangat memberi penekanan
yang serius terhadap isu hutang kerana hutang dikatakan boleh membawa kepada isu
kebencian dan kehinaan terhadap seseorang yang gagal menjelaskan semula

hutangnya (Azme, 2017).

1.7.2 Pinjaman

Istilah pinjaman telah disebut dalam al-Quran sepertimana firman Allah SWT:

Terjemahannya:

“Barangsiapa meminjami Allah SWT dengan pinjaman yang baik maka Allah
SWT melipatgandakan ganti kepadanya dengan banyak. Allah SWT menahan

)

dan melapangkan (rezeki) dan kepada-Nyalah kamu dikembalikan.’
(Surah al-Bagarah, 2:245)

Berdasarkan surah al-Bagarah ayat 245, pinjaman membawa maksud suatu akad yang
dilafazkan oleh penghutang ke atas barang atau wang yang dipinjam dan berjanji akan
memulangkannya kepada pemiutang mengikut tempoh yang telah dipersetujui tanpa
sebarang melebihi jumlah pinjaman awal. D1 dalam sistem kewangan Islam, pinjaman
dikenali sebagai A/-Qard Al-Hasan iaitu pinjaman kebajikan yang melibatkan bayaran
semula tanpa bertangguh dengan jumlah dan jenis yang sama sekiranya melibatkan
pinjaman barang-barang ribawi seperti emas, perak, gandum, barli, kurma, dan garam

(Sharifah Faigah, 2004).

1.7.3 Pembiayaan

Berdasarkan pengertian konsep pinjaman dan konsep pembiayaan dalam Islam,
didapati pengertian bagi kedua-dua konsep ini mempunyai perbezaan. Pinjaman
membawa maksud yang sangat terhad di mana urusniaganya menjurus kepada bentuk

kebajikan yang tidak menuntut sebarang keuntungan daripada peminjam. Istilah

pinjaman pula diaplikasi terhadap semua bentuk urusniaga kebajikan tanpa sebarang

keuntungan atau faedah daripada penghutang (Raziah, 2014).

Sedangkan di dalam Islam, pembiayaan atau disebut al-Qard atau kontrak pinjaman
tanpa riba merupakan salah satu cabang kebajikan sosial di dalam sistem kewangan
Islam. Pembiayaan merujuk kepada urusniaga komersil yang berbentuk perniagaaan
di mana setiap urusniaga akan mengutamakan keuntungan yang seharusnya diperoleh
daripada transaksi pembiayaan tersebut. Konsep di dalam pembiayaan pula
menggunakan prinsip a/-Bay “manakala konsep pinjaman adalah berdasarkan prinsip

riba yang turut mengandungi prinsip maisir dan gharar.

1.7.4 Zakat

Menunaikan zakat antara ibadah yang berada di dalam turutan yang ketiga di dalam
rukun Islam. Zakat berkait rapat antara hubungan manusia dengan Allah SWT dan
hubungan manusia sesama manusia. la digambarkan sebagai hubungan manusia
dengan Allah SWT (hablunminallah) berikutan zakat merupakan salah satu ibadah
yang difardhukan. Seterusnya, hubungan manusia sesama manusia (hablunminannas)
dapat dilihat melalui aspek pemberian dan bantuan kebajikan. Golongan yang
berkemampuan dan memenuhi syarat layak berzakat wajib membayar zakat bagi

membantu golongan yang tidak berkemampuan (Raziah dan Syarifah, 2014).

Dalam kajian ini, fokus utama adalah terhadap penyelesaian hutang asnaf al-gharimin

di Lembaga Zakat Negeri Kedah (LZNK), Malaysia. Justeru, penyelidik hanya akan

menggunakan istilah zakat yang merangkumi dana zakat dan bantuan zakat untuk

tujuan tersebut.

1.7.5 Asnaf

Asnaf pula bermaksud golongan yang berhak menerima bantuan zakat setelah
memenuhi syarat-syarat yang ditetapkan menurut hukum syarak. Terdapat lapan
golongan asnaf yang ditetapkan di dalam al-Quran iaitu asnaf fakir, miskin, amil,

mualaf, ar-rigab, al-gharimin, fisabilillah dan ibn sabil.

1.7.6 Al-Gharimin

Al-gharimin merupakan asnaf yang keenam di dalam turutan asnaf. Menurut bahasa,
al-gharimun berasal dari kata jamak iaitu gharim yang bermaksud tetap. lanya
bermaksud orang yang berhutang demi kepentingan bukan maksiat akan tetapi tidak
mampu untuk menyelesaikannya. Qardawi (2002) menyatakan bahawa definisi al-
gharimin mengikut ulama mazhab Maliki, Hambali dan Syafie ialah orang yang

berhutang demi keperluan diri sendiri atau berhutang demi kemaslahatan masyarakat.

1.7.7 Kesimpulan

Istilah pinjaman dan pembiayaan yang dimaksudkan dalam kajian ini merupakan
hutang yang ditanggung oleh asnaf al-gharimin. Oleh itu, untuk konteks kajian ini,
penggunaan istilah zakat, hutang, asnaf dan asnaf al/-gharimin akan diguna pakai

berdasarkan definisi operasional yang telah dibincangkan.

1.8 Skop dan Limitasi Kajian

Dalam kajian ini, skop dan batasan kajian merupakan perkara yang penting kerana ia
menyatakan ruang lingkup sebenar kajian ini dijalankan. Dengan cara ini, dapatan

kajian adalah lebih fokus kepada objektif yang hendak dicapai.

1.8.1 Skop Kajian

Kajian ini memfokuskan kepada peranan zakat dalam penyelesaian hutang dalam
kalangan asnaf al-gharimin di LZNK, Malaysia sahaja. A/-gharimin atau orang yang
berhutang dipilih oleh penyelidik berdasarkan kajian yang terhad serta isu hutang
yang sentiasa wujud dan bertambah saban tahun. Penyelidik memilih asnaf al-
gharimin berdasarkan laporan agihan mengikut kadar bantuan yang diberikan oleh
LZNK, Malaysia iaitu bermula pada 1 Januari 2021 sehingga 29 Ogos 2021. Laporan
ini telah disediakan dan diberi kebenaran untuk digunakan dalam kajian ini oleh
LZNK, Malaysia. Tumpuan kajian ini adalah kepada asnaf al-gharimin yang telah
menerima bantuan zakat dari LZNK, Malaysia. Senarai nama asnaf al-gharimin

diperolehi daripada pihak LZNK, Malaysia.

1.8.2 Limitasi Kajian

Limitasi kajian merupakan batasan kajian yang diperlukan agar kajian ini lebih

berfokus kepada batasan seperti berikut:

1.8.2.1 Batasan Institusi Kajian

Institusi kajian adalah terhad kepada LZNK, Malaysia sahaja. LZNK dipilih kerana
kedudukan negeri Kedah yang turut dikenali dengan negeri jelapang padi berada di
zon utara semenanjung Malaysia serta mempunyai faktor demografi yang unik.
Hampir keseluruhan tanah di negeri ini terlibat dengan sektor pertanian padi serta

majoriti penduduk di negeri Kedah beragama melayu Islam.

LZNK merupakan salah satu institusi zakat terbaru yang berjaya dikorporatkan.
Berdasarkan kajian oleh Mohd Faisol (2019), didapati bahawa negeri Kedah melalui
LZNK merupakan institusi zakat negeri di semenanjung utara yang mempunyai
bilangan kaedah bayaran zakat terbanyak dan juga nilai kutipan zakat tertinggi
berbanding institusi zakat negeri lain di utara Malaysia. LZNK juga merupakan antara
institusi zakat yang bijak mengambil peluang dengan bekerjasama dengan perbankan
Islam bagi memudahkan masyarakat Islam untuk membayar zakat secara atas talian

(online).

1.8.2.2 Batasan Informan (Bukan Pakar) Kajian

Informan (bukan pakar) dalam kajian ini ialah asnaf al-gharimin di LZNK. Mereka
merupakan informan penting bagi menjawab persoalan kajian berkaitan tujuan hutang
asnaf, faktor kegagalan bayaran balik hutang dan kesan agihan zakat dalam kalangan
asnaf. Mereka mendapat bantuan dana zakat al-gharimin daripada LZNK. Kajian ini
hanya memfokuskan asnaf al-gharimin sebagai subjek utama kajian dan bukannya

asnaf zakat selainnya (fakir, miskin, amil, mualaf, ar-rigab, fisabilillah dan ibn sabil).

Namun sekiranya golongan asnaf tersebut turut mendapat bantuan selain di bawah
bantuan asnaf al-gharimin, mereka ini juga boleh dikira sebagai informan bagi kajian

ini.

1.8.2.3 Batasan Kumpulan Pakar

Terdapat tiga kumpulan pakar dalam kajian ini iaitu pegawai zakat LZNK, pegawai
syariah zakat dan pakar akademik. Kumpulan pakar ini dipilih kerana mereka lebih
arif dalam memberikan info dan maklumat yang berkaitan dengan permasalahan
dalam kajian ini. Untuk kajian ini, pegawai agihan zakat dari LZNK dipilih berikutan
kajian ini mengkaji definisi asnaf al-gharimin, syarat dan bentuk agihan yang
dipraktikkan oleh LZNK dalam menyampaikan sumbangan zakat kepada asnaf al-
gharimin. Pakar syariah zakat pula menerangkan definisi dan syarat asnaf al-gharimin
dari sudut konsep dan amali yang diamalkan oleh LZNK. Pakar syariah yang dipilih
adalah mereka yang berkaitan dengan pengurusan LZNK manakala pakar akademik
dipilih berdasarkan latar belakang dalam bidang zakat. Pilihan ini bagi membolehkan

informan memberikan maksud definisi, syarat dan peranan hutang menurut Islam.

1.9  Organisasi Tesis

Secara keseluruhan, kajian ini terbahagi kepada lima bab. Bab 1 merupakan bab
pendahuluan yang menghuraikan pengenalan, latar belakang kajian, pernyataan
masalah kajian, persoalan kajian, objektif kajian, kepentingan kajian, definisi

operasional, skop dan limitasi kajian, organisasi tesis dan kesimpulan.

Bab 2 pula menjelaskan kajian lepas dan sorotan karya kajian lepas yang dijalankan
oleh penyelidik terdahulu merupakan literatur kajian yang sangat penting. Di samping
itu, bab ini turut menyorot penulisan dan karya penting berkaitan tema utama kajian
ini. Sorotan ini merangkumi aspek definisi zakat, pengurusan zakat, kutipan zakat,
agihan zakat, asnaf, asnaf al-gharimin, hutang menurut Islam, faktor-faktor
berhutang, kesan hutang, profil Lembaga Zakat Negeri Kedah (LZNK), aplikasi
prinsip maqasid syariah dan aplikasi prinsip magasid Al-Quran, kerangka konseptual

dan kesimpulan.

Bab 3, penyelidik menerangkan metodologi kajian yang diguna pakai di dalam kajian
ini. Bab ini membincangkan mengenai reka bentuk dan tujuan kajian, sumber data
dan kaedah pengumpulan data, populasi dan sampel, pembentukan tema awal dan
kod, pembentukan protokol temu bual, kajian lapangan, penyediaan transkripsi temu
bual, teknik penganalisisan data, kesahan dan kebolehpercayaan kajian dan akhir

sekali kesimpulan.

Penyelidik menemu bual pegawai zakat, pakar akademik dan pakar syariah zakat bagi
mendapatkan maklumat mengenai definisi umum dan khusus asnaf al-gharimin di
LZNK, kriteria dan ciri-ciri asnaf serta maklumat bantuan asnaf. Penyelidik juga
menemu bual asnaf al-gharimin di LZNK bagi mendapatkan maklumat tujuan sebenar
berhutang, faktor-faktor berhutang dan punca kegagalan bayaran balik hutang serta

pandangan mereka terhadap kesan agihan zakat dalam penyelesaian hutang mereka.

Bab 4 pula menghuraikan hasil dapatan kajian dari temu bual yang dijalankan oleh
penyelidik dan juga penelitian dokumen. Hasil dapatan kajian dianalisis secara
manual menggunakan teknik analisis kandungan. Bab ini dibahagikan kepada lima
bahagian mengikut objektif kajian yang dibentuk. Bab ini merangkumi pengenalan,
definisi, syarat dan bentuk agihan zakat asnaf al-gharimin, definisi hutang, tujuan
hutang dan faktor kegagalan bayaran balik hutang asnaf al-gharimin, kesan agihan

zakat dalam kalangan asnaf al-gharimin di LZNK dan kesimpulan.

Akhir sekali merupakan Bab 5 yang menjadi bab penutup bagi kajian ini. Bab ini
merumuskan kesemua dapatan kajian yang diperolehi. Perbincangan dalam bab ini
dibahagikan kepada iaitu pengenalan, hasil utama dan rumusan kajian, implikasi dasar

kajian, cadangan kajian masa hadapan dan kesimpulan.

1.10 Kesimpulan

Secara kesimpulannya, bab ini menghuraikan bab pendahuluan kajian yang meliputi
pengenalan, latar belakang kajian, pernyataan masalah kajian, persoalan kajian,
objektif kajian, kepentingan kajian, definisi operasional, skop dan limitasi kajian serta
organisasi tesis. Bab ini juga menghuraikan secara umum bagaimana isu
permasalahan timbul dan keperluan permasalahan tersebut untuk ditangani. Bab ini
sangat penting dalam membuka laluan utama perjalanan kajian ini agar ianya lebih

tersusun dan objektif kajian dapat dicapai.

BAB 2

KAJIAN LEPAS DAN SOROTAN KARYA

2.1 Pengenalan

Di dalam bab ini, penyelidik akan mengulas kajian-kajian lepas yang dijalankan oleh
penyelidik terdahulu dan mengulas sorotan karya penulis terdahulu mengenai tajuk
yang berkaitan dengan zakat. Kupasan meliputi definisi zakat, pengurusan zakat,
kutipan zakat, agihan zakat, asnaf, asnaf al/-gharimin, hutang menurut Islam, faktor-
faktor berhutang, kesan hutang, profil Lembaga Zakat Negeri Kedah (LZNK),
aplikasi prinsip maqasid syariah, aplikasi prinsip magqasid Al-Quran, kerangka

konseptual dan kesimpulan.

2.2 Definisi Zakat

Zakat membawa maksud suci dan bersih. Zakat berasal dari bahasa Arab iaitu “zakka”
yang bermaksud berkat, tumbuh, bersih dan baik (Majlis Agama Islam dan Adat
Melayu Terengganu, MAIDAM, 2022). Dari segi bahasa, zakat membawa maksud
bersih, suci, subur, berkat dan berkembang. Bersih dan suci dalam istilah zakat ialah
membersihkan harta dari hak orang lain serta mensucikan diri dari sifat kedekut dan
bakhil (Universiti Kebangsaan Malaysia; UKM, 2022, Jabatan Kemajuan Islam

Malaysia; JAKIM, 2021 dan Badan Amil Zakat Nasional; BAZNAS, 2020).

Menurut istilah syarak, zakat ialah sejumlah harta tertentu yang diwajibkan oleh Allah

SWT atau bahan makanan yang utama supaya diserahkan kepada orang-orang yang

berhak menerimanya dengan syarat-syarat yang tertentu (Muaz, Norita dan Fakhri,
2016). Jadual 2.2 menunjukkan definisi zakat oleh empat mazhab iaitu dari mahzab

Maliki, mazhab Hanafi, mazhab Syafie dan mazhab Hambali.

Jadual 2.2
Definisi Zakat oleh Empat Mazhab
Mazhab Definisi zakat

Maliki Mengeluarkan sebahagian yang khusus dari harta yang khusus
yang telah mencapai nisab dan diberikan kepada orang-orang
yang berhak menerimanya. Dengan syarat pemilikan sepenuhnya
harta tersebut dan cukup haulnya (setahun) serta bukan barang
tambang dan bukan pertanian.

Hanafi Menjadikan sebahagian harta yang khusus sebagai milik orang
yang khusus” yang telah ditentukan oleh syariat.

Syafie Zakat adalah nama bagi sesuatu yang dikeluarkan daripada harta
dan tubuh badan dengan cara yang tertentu.

Hambeali Zakat ialah hak yang wajib (dikeluarkan) dari harta yang khusus

untuk kelompok yang khusus.

Sumber: Wahbah Zuhaili, Kitab Al-Figh Al-Islam Adillatuhu (1997)

Berdasarkan Jadual 2.2, kepelbagaian definisi oleh keempat-empat mazhab yang
didapati dalam Wahbah (1997), dapat disimpulkan bahawa zakat dalam erti kata
fugaha dimaksudkan sebagai “penunaian” iaitu penunaian hak dan wajib, dimana
ianya melibatkan harta tertentu dan diwajibkan oleh Allah SWT untuk diberikan

kepada orang-orang tertentu.

Ulama kontemporari, Qardawi (2006) turut mendefinisikan zakat sebagai satu
bahagian tertentu daripada harta yang wajib dikeluarkan kepada golongan yang
berhak. Seorang Muslim wajib menunaikan zakat sekiranya mempunyai cukup syarat
kewajipan berzakat seperti mempunyai harta yang sempurna milik dan harta yang

dimiliki telah cukup nisab serta haul (MAINS, 2021).

2.2.1 Dalil Kewajipan Menunaikan Zakat dan Hikmah

Menurut turutan perkara di dalam rukun Islam, menunaikan zakat berada di dalam
turutan nombor keempat selain mengucap dua kalimah syahadah, mendirikan solat,
puasa di bulan Ramadhan dan menunaikan haji. Zakat merupakan kewajiban yang

dikeluarkan pada harta orang yang memiliki kelebihan. Antara firman Allah SWT:
st K080 0ty 59 g Sl 25

Terjemahannya:

“Dan dirikanlah kamu akan sembahyang serta keluarkan zakat dan taatlah

kepada Rasul supaya kamu beroleh rahmat”

(Surah An-Nur , 56)

Terjemahannya:

“Padahal mereka tidak disuruh kecuali menyembah Allah SWT dengan
memurnikan ketaatan kepada-Nya dalam (menjalankan) agama yang lurus,
dan supaya mereka mendirikan solat dan menunaikan zakat dan demikianlah

agama yang lurus.”

(Surah al-Bayyinah, 98:5)

Berdasarkan ayat-ayat di atas, jelas menunjukkan kewajipan berzakat di mana sesiapa
yang mengingkari atau meragui kefardhuannya, maka ianya terkeluar dari agama
Islam. Sejarah lalu membuktikan bahawa pada zaman Khalifah Abu Bakar, beliau
telah memerangi orang-orang yang enggan membayar zakat. Mereka yang kaya dan
mempunyai harta lebihan perlu menyedari bahawa wujudnya hak orang-orang fakir

dan miskin terhadap harta yang mereka miliki.

Antara hikmah pensyariatan zakat ialah mengagihkan sebahagian kecil kekayaan
daripada golongan yang berada kepada golongan yang kurang berada, membersihkan
diri pembayar zakat, mengurangkan perasaan iri hati di kalangan yang kurang
bernasib baik, mewujudkan perhubungan antara hamba dengan Allah SWT di
samping perhubungan antara manusia dengan manusia, mewujudkan sifat bersyukur
terhadap nikmat yang dikurniakan oleh Allah SWT di kalangan golongan yang
berkemampuan dan memberi peluang kepada golongan hartawan untuk beribadat
dalam bentuk mengeluarkan zakat daripada harta mereka, memberi masyarakat satu
cara mengurus ekonomi dan kewangan yang diredhai Allah SWT, mewujudkan
kesatuan di kalangan masyarakat Islam dalam urusan ekonomi dan kewangan serta

melahirkan rasa tenang dan tenteram dalam hati dan jiwa pembayar zakat.

Di samping itu, menunaikan zakat juga dapat membersihkan diri pembayar zakat dan
menyuburkan harta pembayar zakat (Universiti Kebangsaan Malaysia,2022). Dalam
hal ini, zakat bukan sahaja dapat menyucikan hati dan harta bagi orang yang
menunaikan zakat malah Allah SWT menjanjikan pahala berganda di akhirat.

Sebagaimana firman Allah SWT yang bermaksud:

Terjemahannya:

“Ambillah zakat dari sebahagian harta mereka, dengan zakat itu kamu
bersihkan dan mensucikan mereka dan berdoalah untuk mereka.
Sesungguhnya doa kamu itu (menjadi) ketenteraman jiwa bagi mereka. Dan

Allah Maha Mendengar lagi Maha Mengetahui”

(Surah al-Taubah, 9:103)

Menurut terjemahan surah al-Taubah ayat 103, zakat mampu membersihkan diri dari
segala sifat yang tidak baik akibat harta seperti bakhil, tamak, kedekut dan
seumpamanya. Mereka yang menunaikan zakat dijanjikan pahala dan keberkatan
harta yang berlipat ganda. Disebabkan itu setiap pemimpin di dalam masyarakat
diperintahkan untuk memungut zakat dan kemudian membahagikannya kepada

mereka yang berhak menerima zakat.

Secara ringkasnya, institusi zakat berperanan dalam mengutip zakat dan mengagihkan
zakat. Peranan ini dilaksanakan oleh pegawai zakat yang diberi kuasa dan memenuhi
ciri-ciri kelayakan yang telah ditetapkan. Institusi zakat wajib dalam menguruskan
zakat tanpa melibatkan pihak kerajaan. Ini adalah kerana untuk membezakan peranan
di antara pihak kerajaan dan institusi zakat. Perkara ini juga untuk membezakan takrif
dan tujuan sebenar hasil kutipan zakat dan cukai. Hasil kutipan zakat hanya
diserahkan kepada asnaf tertentu hasil dari kutipan cukai akan diberikan kepada

rakyat secara keseluruhan (Hairunnizam, Sanep dan Radiah, 2009).

Di samping itu, institusi manakala manfaat zakat memainkan peranan penting dalam
mencapai taraf sosial yang baik serta mewujudkan prinsip mengambil berat antara
sesama individu. Institusi zakat juga berperanan sebagai satu pendekatan Islam dalam
menyusun dan membangun masyarakat. Prinsip ini merangkumi tiga hubungan iaitu
hubungan manusia dengan Allah SWT, hubungan manusia dengan manusia seterusya
menjalinkan hubungan manusia dengan alam. Prinsip ini juga menyentuh secara
langsung tentang kehidupan dan sosioekonomi umat Islam (Ahmad Sarji, 2001 dan

Abdul Rahim, 2007).

Harta sempurna milik adalah harta tersebut dimiliki dan dikawal sepenuhnya oleh
orang Islam yang merdeka. Ini membawa maksud, harta itu adalah kepunyaan
individu tersebut tanpa dikongsi oleh sesiapapun dan harta itu memberi manfaat
kepadanya. Harta yang dimiliki itu pula mestilah cukup nisab atau paras minimum
yang menentukan sesuatu harta itu wajib dikeluarkan zakat atau sebaliknya. Daripada

Abu Sa“id RA: Rasulullah SAW bersabda:

Terjemahannya:

“Tamar yang kurang dari 5 awsuq tidak diwajibkan zakat, perak yang kurang
dari 5 auqiyah tidak diwajibkan zakat, dan unta yang kurang dari 5 ekor tidak

diwajibkan zakat.”

(Sahih al-Bukhari, nombor hadith 1459)

Nisab mempunyai nilai yang berbeza mengikut jenis-jenis harta berdasarkan jumlah
minimum telah ditetapkan di dalam hadis. Haul pula bermaksud cukup tempoh
setahun iaitu selama 354 hari mengikut tahun Hijrah atau 365 hari mengikut tahun

Masihi. Berdasarkan sabda Nabi SAW:

J;;séjﬁjjz;;;Ju@é@v

z

Terjemahannya:

“Tidak diwajibkan zakat atas sesuatu kekayaan sehingga berlalu masa

setahun.”

(Sunan /bn Majah, nombor hadith 1792).

2.2.2 Rukun dan Syarat Hutang

Menurut Kamus Dewan edisi keempat, rukun membawa maksud asas, tiang dan
dasar. Rukun merupakan sesuatu yang mesti diamalkan. Sekiranya ditinggalkan, maka
hukumnya adalah tidak sah. Berikut adalah rukun dan syarat yang harus dilengkapi

dalam urusan hutang (Abdul Aziz, 2016).

A. Sighah
Sighah merupakan ijab dan kabul. [jab kabul sah dengan lafaz hutang dengan
hanya satu lafaz. Contohnya “ aku memberi kamu hutang” atau “ aku berhutang
akan kamu”. Seterusnya, kabul sah dengan semua lafaz yang menunjukkan
kerelaan dan tiada paksaan berhutang. Contohnya “ Aku berhutang” atau “Aku

terima”.

B. Akad
Akad wujud apabila kedua-dua belah pihak yang melakukan transaksi hutang dengan
mengikut hukum yang ada. Antara syarat-syarat bagi penghutang adalah:
1. Baligh
1.  Berakal dan waras
1.  Merdeka

iv.  Mampu berfikir perkara yang baik dan buruk

C. Harta yang dihutangkan

Rukun bagi harta yang bakal dihutangkan adalah:

i. Harta yang dimilikinya iaitu masih harta yang sama jenis dan bukan
kepunyaan orang lain
ii.  Harta yang dihutangkan itu dapat diketahui nilainya, bentuk dan mempunyai
sifat yang jelas.
iii.  Hukumnya tidak sah apabila memberi hutang yang bukan dalam bentuk benda

atau wang seperti manfaat atau servis.

2.3  Pengurusan Zakat

Umumnya peranan institusi zakat dilihat sebagai suatu medan kejayaan berdasarkan
prestasi kutipan dan keberkesanan agihan. Walaupun terdapat beberapa institut zakat
telah diswastakan dalam aspek kutipannya namun sejauh manakah kesan penswastaan
ini signifikan dalam mempengaruhi pembayaran zakat, masih lagi menjadi persoalan

(Hairunnizam, Mohd Ali dan Sanep, 2005).

Kesan yang terbesar dalam pengurusan pemberian zakat kepada asnaf adalah zakat
akan memberi peluang dari menjadi golongan penerima zakat kepada golongan yang
akan menjadi penyumbang zakat kepada negara. Sebagai contoh, semasa zaman
pemerintahan Khalifah Umar bin Abdul Aziz, perbendaharaan kewangan baitulmal
semakin bertambah dari tahun ke tahun kerana tiada orang miskin yang layak
menerima zakat. Ini kerana mereka yang dahulunya miskin telah bertukar status
menjadi kaya lalu mengeluarkan zakat pula. Hasil daripada itu, asnaf bakal menjadi
sebahagian daripada guna tenaga yang produktif dan menjadi penyumbang pula

kepada kepesatan ekonomi negara (Nik Mustapha, 2001).

Justeru, pengurusan zakat amat penting dalam menjamin kelangsungan bantuan dana

zakat kepada golongan asnaf secara keseluruhan.

2.4  Kutipan Zakat

Sorotan kajian lepas menunjukkan kutipan zakat merupakan fokus utama yang sering
dikaji oleh para penyelidik zakat. Kutipan zakat memainkan peranan penting dalam
institusi zakat kerana tanpa adanya operasi kutipan, duit bantuan zakat tidak boleh

digunakan untuk mengagihan bantuan zakat kepada asnaf.

Aspek kutipan zakat merupakan perkara yang banyak dikaji oleh para penyelidik
zakat. Ini dapat dilihat kepada pencapaian prestasi kutipan zakat yang mengalami
peningkatan dari tahun ke tahun. Terdapat beberapa faktor yang mendorong kenaikan
jumlah kutipan zakat. Antara faktor yang mendorong kenaikan jumlah kutipan zakat

adalah faktor penswastaan.

Lembaga Zakat Selangor (LZS) telah berjaya mengagihkan secara puratanya hampir
80% daripada jumlah kutipan zakat setiap tahun dan merupakan negeri yang terbaik
dalam pengurusan agihan zakat berbanding Negeri Sembilan, Kedah dan Perak
(Zulkefly et al., 2002). Kejayaan ini disebabkan oleh jumlah kutipan yang
memberangsangkan setiap tahun akibat kecekapan dan penswastaan LZS. Walaupun
terdapat kemungkinan kejayaan ini akibat penswastaan kutipan zakat oleh Selangor,

namun kejayaan ini sukar untuk dibuktikan secara empirik.

Terdapat juga kajian lepas oleh Md Zyadi dan Mariani (1999) mengenai faktor

penswastaan LZS. Namun, hasil kajian mendapati penswastaan LZS bukanlah

semata-mata faktor utama peningkatan hasil kutipan zakat. Sebaliknya, peningkatan
hasil kutipan juga didorong oleh faktor-faktor lain seperti kesedaran pembayar zakat
dan peningkatan dalam jumlah pendapatan. Kajian ini turut dikaji oleh Nor Ghani,
Mariani, Jaafar dan Nahid (2001) yang membuktikan bahawa penswastaan walaupun
berjaya menambahkan hasil kutipan tetapi penambahan hasil kutipan tersebut tidak

signifikan.

Faktor signifikan seterusnya yang telah dikaji Mohd Ali, Hairunnizam dan Nor Ghani
(2004) adalah menggunakan model logit terhadap prestasi kutipan. Hasil kajian
mereka menunjukkan faktor iman dan pengetahuan agama amat signifikan dalam
mempengaruhi pembayaran zakat pendapatan di Universiti Kebangsaan Malaysia
(UKM). Kajian mereka juga menunjukkan faktor kecekapan institusi dalam
menguruskan zakat adalah tidak signifikan. Pendapat ini selari dengan kajian oleh
Kamil, Chek dan Engku (1997) yang menyatakan bahawa sikap kepatuhan amat
penting dalam menentukan kepatuhan dalam membayar zakat. Sekiranya sikap patuh
tidak ada pada diri pembayar zakat tersebut, maka tiadalah rusaha untuk tidak

membayar zakat.

Boleh dikatakan bawaha peningkatan jumlah kutipan masih belum mencapai potensi
sebenar institusi zakat (Mohamed Dahan, 1998 dan Zulkefly et al., 2002). Hal ini
kerana, walaupun kajian oleh Dziauddin (2003) mendapati kutipan zakat di Baitulmal
Negeri Sembilan telah meningkat dari tahun 2000 sehingga 2002, tetapi masih lagi

tidak berjaya mengurangkan jumlah asnaf dari kelompok kemiskinan.

Hasil kajian lepas juga mendapati orang ramai mulai sedar tentang kewajipan

menunaikan zakat di samping peningkatan taraf ekonomi dan usaha padu daripada

pengurusan zakat yang secara tidak langsung menyumbang kepada peningkatan
prestasi kutipan zakat (Patmawati dan Rahisam, 2010). Ini dapat dirumuskan bahawa
kesedaran masyarakat Islam Malaysia mengenai kewajipan menunaikan zakat

semakin meningkat.

Malahan, penggunaan aplikasi mudah alih yang baharu dilancarkan iaitu ZOT oleh
LZNK pada penghujung tahun 2019 telah berjaya meningkatkan hasil kutipan zakat.
Namun, disebabkan kesan pandemik Covid-19 dan perlaksanaan Perintah Kawalan
Pergerakan (PKP) terhadap ekonomi negara telah menjejaskan pendapatan banyak
pihak. Dijangka hasil kutipan zakat pada tahun 2021 akan menurun terutama

berkaitan dengan zakat pendapatan (laman portal LZNK, 2020).

2.5 Agihan Zakat

Kewajipan menunaikan dan menyempurnakan zakat tidak hanya tertumpu kepada
aspek kutipan dan pembayaran, tetapi turut melibatkan aspek pengagihan zakat.
Operasi agihan zakat sangat memainkan peranan penting bagi setiap institusi zakat

dalam memastikan objektif sebenar tercapai.

Terdapat lapan golongan asnaf yang berhak menerima bantuan zakat. 4/-Quran ada
menyebut secara terperinci mengenai jenis-jenis asnaf yang layak menerima bantuan
zakat namun tidak pula memperincikan mengenai apakah jenis harta yang perlu
dizakatkan. Hanya hadith Rasulullah SAW sahaja yang menyatakan jenis-jenis harta
yang dikenakan zakat. Paling penting dalam ibadah zakat ialah pengagihannya kepada

asnaf-asnaf yang jelas dinyatakan.

Kadar dan jumlah agihan di antara asnaf tidak boleh disamakan. Nilai kadar dan
jumlah agihan begantung kepada keperluan dan bilangan asnaf dalam sesebuah negeri
atau negara. Sebagai contoh jika jumlah fakir seribu orang dan ibn sabil sepuluh
orang maka jumlah tersebut tidak boleh disamakan dalam konteks kadar agihan. Ia
bergantung kepada keperluan setiap asnaf. Adalah dibolehkan dengan memberi
sasaran agihan kepada asnaf tertentu sahaja jika keperluan mereka perlu dipenuhi
mengikut kemaslahatan dan kebajikan pada syarak. Ini bermaksud jika golongan fakir
dan miskin lebih memerlukan maka bahagian golongan tersebut boleh dilebihkan

berbanding asnaf-asnaf yang lain.

Biarpun operasi agihan sentiasa mengalami perubahan dan penambahbaikan, namun
begitu perubahan yang telah dibuat masih belum mampu mengurangkan kadar
kemiskinan di Malaysia. Ini kerana, masalah yang kerap timbul pada masa kini adalah
membabitkan aspek pengurusan agihan zakat (Azman, Mursyid Junaidi dan
Muhammad Najib, 2018). Jika dilihat situasi sekarang, kebanyakan jumlah agihan
zakat telah meningkat dengan positif. Realitinya, walaupun sistem pengurusan
kutipan zakat dan agihan zakat mengalami perubahan, namun ia masih belum mampu
mengurangkan kadar kemiskinan secara drastik di negara kita. Ini adalah kerana,
permasalahan zakat yang masih ada sehingga kini membabitkan aspek pengurusan
bahagian agihan zakat (Md Rafiqul Islam, 2016; Hairunnizam, Sanep dan Radiah,

2010).

Terdapat beberapa isu agihan berkaitan dengan zakat yang ditemui dalam kajian

lepas. Antara isu tersebut ialah permasalahan distribusi dalam ekonomi Islam dan

prinsip-prinsip teras Islam memberi tekanan yang besar kepada keadilan sosial,

kemasukan dan perkongsian sumber (Zarqa, 1988; Ahmed, 2003).

Isu aspek agihan zakat yang lain ialah kajian yang dilakukan oleh Hairunizam et.al
(2004) yang menilai dari segi kualiti hidup, manakala Fuadah (2003) melihat kesan
dari aspek agihan pendapatan. Seterusnya, Patmawati (2005) menilai dari segi
kesaksamaan agihan pendapatan. Begitu juga Mujaini Tarimin (2005), beliau juga
menilai kesan dari aspek pendapatan tetapi ke arah pengurusan yang profesional,

manakala Ahmad Fuad (2006) menilai hanya dari aspek pendapatan sahaja.

Tambahan lagi, isu ketidakpuasan hati pembayar zakat terhadap institusi zakat turut
banyak dikaji oleh penyelidik terdahulu. Ketidakpuasan hati pembayar zakat ini
adalah kerana maklumat pengagihan kepada asnaf yang tidak jelas dan terdapat
kaedah pengagihan yang kurang berkesan (Hairunnizam, Sanep dan Radiah, 2008).
Selain itu, timbulnya isu pengagihan zakat di Malaysia yang tidak diuruskan dengan
baik disebabkan kekurangan tenaga pekerja yang berkelayakan dan tiada jaringan

pakar (Sanep et. al, 2006).

Biarpun wujud kepelbagaian isu mengenai agihan zakat, kesan agihan zakat banyak
memberi impak yang besar terhadap asnaf. Kajian lepas oleh Azizi and Noraini
(2004) menyatakan tentang keutamaan pengagihan zakat dalam teori ekonomi Islam
manakala Geoffrey (1994) mendapati kajian empirikal dijalankan oleh beliau
membuktikan bahawa zakat berjaya membantu keseimbangan agihan pendapatan
kepada asnaf di Pakistan. Kajian ini seterusnya mendapat sokongan dari Abdul Rahim

(2007) bahawa zakat berfungsi dalam menjaga kebajikan golongan miskin serta

merapatkan jurang golongan kaya dan miskin. Kajian juga membuktikan bahawa
agihan zakat berperanan untuk membasmi kemiskinan, instrumen agihan pendapatan

dan kekayaan dalam Islam (Abdul Aziz, 1986).

Selain daripada itu, hasil kajian oleh Patmawati (2008) dan Fuadah (2003)
menunjukkan bantuan zakat berkesan mengurangkan jurang ketidakseimbangan
agihan pendapatan. Di samping itu, bantuan zakat juga berjaya mengatasi masalah
kemiskinan berdasarkan Keluk Lorens, Koefesian Gini dan indeks Atkinson yang
mana keputusan hasil kajian menunjukkan sumbangan yang positif di negeri-negeri

yang dikaji.

Menurut kajian Raziah et al. (2018), peserta AIM adalah terdiri daripada golongan
kurang berkemampuan dan ada dalam kalangan mereka yang menghadapi masalah
dalam membayar balik hutang pembiayaan. Peserta yang tidak mampu menjelaskan
hutang tersebut adalah layak menerima bantuan zakat di bawah asnaf al-gharimin
sekiranya mereka berhutang untuk tujuan daruriyyah. Hal yang demikian adalah
berdasarkan temu bual dengan panel syariah zakat yang mengatakan bahawa pusat
zakat berperanan untuk mengutip zakat dan mengagihkan hasil kutipan zakat tersebut
kepada yang individu layak atau dipanggil sebagai asnaf zakat. Justeru golongan ini
merupakan salah satu asnaf zakat yang layak menerima agihan zakat a/-gharimin bagi

membantu mereka melangsaikan hutang yang tertunggak.

Keberkesanan kaedah pengagihan zakat merupakan perkara yang amat penting di
mana tahap kecekapan pengurusan institusi pungutan zakat antara negeri adalah

berbeza (Abdullah, 1999). Beberapa negeri seperti Selangor, Wilayah Persekutuan

Kuala Lumpur, Negeri Sembilan dan beberapa negeri lain telah cuba meningkatkan

kecekapan institusi ini melalui penswastaan kutipan dan pengagihan zakat.

Walau bagaimanapun, pihak berkuasa zakat perlu menyelidik keperluan sebenar
penerima zakat sebelum agihan zakat dilaksanakan. Ini bukanlah bermakna
menyukarkan penerima dengan syarat-syarat yang ketat tetapi tidaklah juga terlalu
mudah sehingga berlaku ketirisan zakat kepada orang-orang yang tidak layak
menerimanya. Perkara ini menjadi keutamaan oleh Allah SWT kerana kemungkinan
berlaku penyelewengan dan dorongan hawa nafsu dalam proses pengagihan zakat

(Mahmood Zuhdi, 2003).

Apabila fungsi masjid dikuatkan dan diperluaskan lagi seperti menjadi ejen kutipan
dan agihan zakat secara langsung, perkara ini bukan sahaja dapat menggalakkan anak
qariah untuk ke masjid, malah turut memudahkan proses agihan zakat secara langsung
kepada asnaf yang layak terutama golongan yang uzur dan kurang upaya. Perkara ini
perlu diambil perhatian dalam usaha mendekati asnaf dan dapat mengelak situasi

asnaf tercicir dari menerima bantuan zakat (Hairunnizam, Radiah dan Sanep, 2012).

Cadangan kepada jawatan amil perlu diwujudkan secara profesional serta bergaji tetap
di setiap lokaliti amat disokong. Hal ini supaya amil yang dilantik boleh bertugas
sepenuh masa sepanjang tahun. Pelantikan amil pula digalakkan daripada golongan
yang mempunyai pengalaman dan pengetahuan agama dalam urusan zakat serta
individu yang memiliki kelayakan akademik yang tinggi (Ram, 2011). Melalui
pelaksanaan cadangan ini, institusi zakat bukan sahaja dapat meningkatkan kualiti dan

tahap profesionalisma pengurusan zakat di Malaysia, malah secara tidak langsung

dapat memperkasa sistem pengurusan zakat menjadi lebih efisien dan cekap dalam

aspek kutipan dan agihan zakat (Abdul Wahab et al., 2011).

2.6 Asnaf

Asnaf ialah golongan yang berhak menerima bantuan zakat dari kalangan orang
Islam. Dalil penentuan asnaf zakat telah dinyatakan secara jelas di dalam a/-Quran di

dalam surah al-Taubah, 9:60.

Terjemahannya:

“Sesungguhnya sedekah (zakat) itu hanyalah untuk orang-orang fakir dan

miskin dan para amil yang menguruskannya dan para mualaf yang dijinakkan
hatinya dan untuk hamba-hamba dan orang yang berhutang dan untuk
dibelanjakan pada jalan Allah SWT dan untuk para musafir di dalam
perjalanan. Demikianlah ketetapan dari Allah SWT dan ingatlah bahawa
Allah SWT itu Maha Mengetahui lagi Maha Bijaksana”

(Surah al-Taubah, 9: 60).

Ayat tersebut menjelaskan bahawa golongan tersebut adalah fakir, miskin, amil,
mualaf, ar-rigab, al-gharimin, fisabilillah dan ibn sabil. Definisi bagi setiap asnaf
seperti dalam terjemahan surah al-Taubah ayat 60 dapat diterangkan seperti dalam

Jadual 2.6 berikut (MAIK, 2007 dan Sanep, 2009).

Jadual 2.6

Kategori dan Definisi Asnaf

Kategori Asnaf

Definisi Asnaf

1. Fakir

Seseorang yang tidak mempunyai apa-apa harta atau pekerjaan
atau menerima pendapatan dari sumber-sumber lain yang
jumlahnya tidak sampai 50% daripada keperluan harian dan
keperluan tanggungannya dan tidak sampai 50% daripada
belanja hidup seseorang yang hidup sederhana dan orang- orang
di bawah tanggungannya.

2. Miskin

Seseorang yang mempunyai pekerjaan atau hasil usaha yang
hanya memenuhi sebahagian keperluan asasinya tetapi tidak
mencukupi untuk menampung keperluan harian dan juga
menampung keperluan orang-orang di bawah tanggungannya.

3. Amil

Mereka yang terlibat secara langsung dengan institusi zakat
sama ada individu atau organisasi bagi mengurus dan mentadbir
hal ehwal zakat termasuk urusan pemungutan, agihan, urusan
kewangan dan sebagainya.

4. Mualaf

Mereka yang dijinakkan hatinya atau yang diharapkan
kecenderungan hatinya untuk menerima Islam atau yang
memeluk Islam (tetapi belum kukuh Islamnya).

5. Ar-Rigab

Memerdekakan orang-orang Islam daripada cengkaman
perhambaan dan penaklukan sama ada dari segi cengkaman
fizikal atau mental seperti cengkaman kejahilan dan
terbelenggu di bawah kawalan orang-orang tertentu.

6. Al-gharimin

Golongan yang berhutang untuk memenuhi keperluan asas bagi
kemaslahatan diri, keluarga tanggungannya atau masyarakat
yang memerlukan penyelesaian segera dan dibenarkan oleh
hukum syarak.

7. Fisabilillah

Mana-mana orang atau pihak yang melibatkan diri dalam suatu
aktiviti atau aktiviti untuk menegak, mempertahankan dan
mendakwahkan agama Islam serta kebajikannya.

8. Ibn Sabil

Mana-mana orang atau pihak yang melibatkan diri dalam suatu
aktiviti atau aktiviti yang dibenarkan syarak seperti musafir dan
menuntut ilmu agama

Sumber: Laman Portal Rasmi Majlis Agama Islam dan Adat Istiadat Melayu Kelantan
(MAIK, www.e-maik.my, 2020)

Secara teorinya, zakat dibayar oleh golongan yang kaya dan mengikut syarat. Dana

zakat tersebut kemudiannya diagihkan kepada golongan miskin di mana agihan zakat

diagih mengikut keperluan asnaf berdasarkan keutamaan. Agihan yang setara kepada

semua asnaf bukan sahaja memberi impak kepada penerima bantuan zakat, malahan

turut memberi kesan besar terhadap ekonomi sesebuah negara.

Terdapat empat golongan yang patut diberi tumpuan yang utama dalam pemberian
zakat selain amil iaitu asnaf fakir, miskin, orang yang berhutang (al-gharimin) dan
orang dalam perjalanan (musafir) berdasarkan mazhab Syafie. Penggunaan internet
pada masa kini memberi peluang yang tinggi bagi institusi zakat dalam mengenal
pasti dan mencari asnaf, namun masih terdapat kekangan dalam mencari individu
mahupun amil memandangkan usaha dan tenaga yang terhad berikutan maklumat

yang tidak jelas (Mohamad Uda, 2005 dan Wahbah, 1997).

Seterusnya Mujaini (2005) mengklasifikasikan lapan bahagian asnaf zakat kepada tiga

kategori asas agihan iaitu:

i. Agihan berdasarkan keperluan. Asnaf terdiri daripada fakir, miskin, hamba,

al-gharimin dan ibn sabil.

ii. Agihan berdasarkan pemupukan dan galakan hidup beragama dan moral.

Asnaf terdiri daripada mualaf dan fi sabilillah.

iii. Agihan berdasarkan insentif dan motivasi terhadap pengurus zakat. Asnaf

terdiri daripada amil.

2.7 Asnaf Al-Gharimin

Berdasarkan kajian ini, penyelidik memfokuskan golongan yang berhutang iaitu asnaf

al-gharimin. Asnaf al-gharimin dikenali sebagai golongan yang berhutang kerana

agama Islam. Antara faktor yang menyumbang kepada wujudnya golongan al-
gharimin adalah kehidupan yang semakin mencabar serta wujudnya dunia tanpa
sempadan yang secara langsungnya menyebabkan kos sara hidup makin meninggi

khususnya di kawasan urban atau bandar (Mohd Faisol dan Muhammad, 2019).

Setiap negeri di Malaysia mempunyai definisi asnaf al-gharimin yang tersendiri.
Hampir kesemua definisi ini membawa maksud yang sama iaitu berhutang demi
memenuhi keperluan asas diri, keluarga dan masyarakat di mana hutang tersebut
memerlukan penyelesaian segera. Jadual 2.7 menunjukkan definisi asnaf al-gharimin

mengikut negeri di Malaysia.

Jadual 2.7
Definisi Asnaf AI-Gharimin Mengikut Negeri di Malaysia
Negeri Definisi Asnaf AI-Gharimin
Kedah Orang yang berhutang untuk kepentingan bukan

maksiat dan tidak sanggup membayarnya. Adapun
orang yang berhutang untuk memelihara persatuan
umat Islam dibayar hutangnya itu dengan zakat,
walaupun ia mampu membayarnya.

Perlis Orang yang berhutang untuk memenuhi keperluan asas
bagi kemaslahatan diri, keluarga, tanggungannya atau
masyarakat Islam yang memerlukan penyelesaian
segera dan dibenarkan oleh hukum syarak

Pulau Pinang Kesusahan berat/hutang, rawatan kronik/dialisis, yuran
STAM/STPM, pengurusan jenazah tak berwaris, baik
pulih pondok pengajian dan sumbangan kepada
institusi khas (Sek. Terencat Akal/ Anak Yatim/
Buta/Pekak)

Perak Bantuan menyelesaikan hutang pendaftaran di pusat
pengajian tinggi dalam negeri, hutang tambang tiket
kapal terbang dan sebagainya serta bayaran balik
pinjaman berjadual kepada Kerajaan Negeri. Pemohon
hendaklah  mengemukakan bukti hutang dan
menunjukkan ikhtiar dan usaha yang telah dibuat untuk
menyelesaikannya sebelum membuat permohonan
tersebut. Hutang untuk perkara yang bukan untuk
kepentingan syarie atau keperluan syarie atau
keperluan untuk bermewah akan ditolak.

Jadual 2.7 (Samb.)

Negeri

Definisi Asnaf AI-Gharimin

Kelantan

Orang-orang berhutang untuk faedah awam seperti
untuk menghapuskan persengketaan dua pihak dan
sebagainya. Bagi individu yang berhutang untuk tujuan
peribadi, mereka hanya boleh dimasukkan ke dalam
asnaf ini dengan syarat beliau mestilah tidak memiliki
harta dalam kadar yang mencukupi (haddul kifayah).

Terengganu

Golongan yang berhutang untuk memenuhi keperluan
asas bagi kemaslahatan diri, keluarga, tanggungannya
atau masyarakat Islam yang memerlukan penyelesaian
segera dan dibenarkan oleh hukum syarak.

Pahang

Golongan yang berhutang untuk memenuhi keperluan
asas diri, keluarga, tanggungannya atau masyarakat dan
memerlukan penyelesaian segera yang dibenarkan
syarak

Selangor

Hutang kerana keperluan hidup, hutang persatuan
kerana permasalahan ummah, hutang rawatan mesin
dialisis, hutang perubatan, pengurusan jenazah tanpa
waris dan penjamin hutang.

Melaka

Orang yang menanggung hutang yang dibenarkan oleh
syarak seperti hutang untuk maslahah orang ramai
tetapi tidak mampu membayar hutang tersebut.

Terengganu

Golongan yang berhutang untuk memenuhi keperluan
asas bagi kemaslahatan diri, keluarga, tanggungannya
atau masyarakat Islam yang memerlukan penyelesaian
segera dan dibenarkan oleh hukum syarak.

Johor

Golongan yang berhutang untuk memenuhi keperluan
asas diri, keluarga, tanggungannya atau masyarakat dan
memerlukan penyelesaian segera selaras dengan
hukum syarak

Negeri Sembilan

Golongan yang berhutang untuk memenuhi keperluan
asas bagi kemaslahatan diri, keluarga, tanggungannya
atau masyarakat Islam yang memerlukan penyelesaian
segera dan dibenarkan oleh hukum syarak

Sabah

Orang yang menanggung hutang untuk tujuan yang
bukan maksiat dan tidak mampu menyelesaikannya

Wilayah Persekutuan

Orang yang berhutang untuk tujuan bukan maksiat,
bantuan perubatan dan rawatan, pengurusan jenazah,
bantuan baik pulih surau dan masjid, bantuan kepada
Sekolah Agama Rakyat, Pertubuhan Bukan Kerajaan
dan Tajaan program Islamik.

Sarawak

Orang yang terpaksa berhutang disebabkan keperluan
mendesak yang tidak berlebih-lebihan bagi diri dan
masyarakat Islam yang bukan kerana maksiat (nafsu).

Sumber: Diubah Suai Berdasarkan Maklumat Yang Diakses Daripada Laman Web
Pusat Zakat Negeri-Negeri Yang Berkenaan (2021)

Berdasarkan kepada Jadual 2.7, boleh disimpulkan bahawa asnaf al-gharimin adalah
mereka yang menghadapi masalah dalam tanggungan hutang yang tidak mampu
membayar semula hutang tersebut dalam tempoh yang dijanjikan. Walau
bagaimanapun, kajian lepas mendapati tidak semua mereka yang berhutang itu
tergolong dalam takrifan asnaf al-gharimin yang melayakkan mereka menerima
bantuan zakat. Pemohon mestilah berhutang dengan tujuan yang dibenarkan syarak
iaitu berhutang bagi menampung keperluan asas diri, keluarga dan tanggungannya

(Raziah dan Syarifah, 2014).

Asnaf al-gharimin adalah golongan yang berhutang untuk memenuhi keperluan asas
diri, keluarga, tanggungannya atau masyarakat dan memerlukan penyelesaian segera
yang dibenarkan oleh syarak (Jabatan Wakaf, Zakat dan Haji; JAWHAR, 2009). LZS
mentakritkan asnaf a/-gharimin sebagai mereka yang tidak mempunyai pilihan lain
dalam memenuhi desakan hidup. Antaranya adalah mereka yang mengalami
kesempitan lantaran hutang-piutang yang melibatkan hutang perubatan sakit kronik,

rawatan dialisis mahupun hutang keperluan hidup.

Keperluan asas yang dimaksudkan adalah merujuk kepada tujuan pensyariatan
(magqasid as-syariah) yang terdiri daripada lima tujuan iaitu memelihara agama (ad-
din), memelihara nyawa (al-nafs), memelihara akal fikiran (a/-agl), memelihara
keturunan atau maruah (nasab) dan memelihara harta benda (a/-mal) (Rosbi et.al,

2009; Asmadi, 2003; Shukeri, 2009).

Mazhab Syafie menyatakan empat golongan yang patut diberi keutamaan selain amil

iaitu asnaf fakir, miskin, orang yang berhutang (al-gharimin) dan orang dalam

perjalanan (ibn sabil). Pembayaran zakat haruslah melalui amil yang dilantik oleh
pemerintah. Tujuan amil yang dilantik oleh pemerintah adalah untuk memudahkan
proses pembayaran zakat oleh orang ramai yang kesuntukan masa untuk mencari
lapan asnaf yang layak diberikan bantuan zakat (Mohamad Muhaimin, Jasni dan Nik

Abdul Rahim, 2020).

Sekiranya pembayaran zakat adalah secara terus kepada asnaf atau individu tertentu
tanpa melalui institusi zakat, maka hak asnaf yang lain akan terabai (Sanep et al.,
2006). Ini kerana orang ramai lebih menumpukan kepada asnaf fakir miskin sahaja
sehingga asnaf lain tidak mendapat bantuan sewajarnya. Hal ini akan menyebabkan

objektif sebenar zakat tidak tercapai kerana pengagihan tidak secara menyeluruh.

Mengikut definisi daripada ulama mazhab Syafie dan Hambali, al-gharimin ialah
orang yang berhutang sama ada untuk dirinya sendiri atau berhutang demi orang lain
dan sama ada hutang yang bertujuan untuk melakukan kebaikan (taat kepada Allah

SWT).

Antara syarat-syarat al-gharimin yang layak menerima bantuan adalah seperti tidak
mempunyai harta atau sumber kewangan yang melebihi keperluan asasinya, pinjaman
dibuat di dalam perkara yang halal dan harus, wujudnya keperluan menyelesaikan
hutang dengan kadar yang segera, wujudnya kemudharatan terhadap diri dan keluarga
jika hutang tidak dibayar dan yang berhutang untuk menyelesaikan masalah asasi
seperti kesihatan, pelajaran di peringkat rendah dan menengah, makanan, tempat
perlindungan sementara dan segala hutang untuk meninggikan martabat agama

(Jabatan Fatwa Selangor, 2014).

Kebanyakan institusi zakat di Malaysia tidak menyelaraskan atau menyeragamkan
definisi asnaf al-gharimin. Majoritinya mengklasifikasikan asnaf al-gharimin
berdasarkan hukum syarak namun tidak mengikut keadaan semasa. Justeru perkara ini
menimbulkan kesulitan kepada masyarakat dalam mengenal pasti kelayakan mereka
sebagai asnaf al-gharimin. Sesetengah mereka yang memerlukan bantuan kewangan
tidak mempunyai pilihan selain meminta bantuan zakat. Namun mereka tidak layak
kerana tidak memenuhi kriteria yang ditetapkan oleh jabatan zakat. Ini berikutan

definisi asnaf al-gharimin tidak sejajar dengan keperluan semasa.

Institusi zakat perlu memastikan definisi yang ditetapkan mengikut keadaan semasa
kerana majoriti masyarakat berhutang demi memenuhi keperluan asas yang semakin

bertambah serta taraf hidup yang semakin meninggi.

Seterusnya adalah literatur kajian dan sorotan karya mengenai definisi hutang dari
perspektif Islam, faktor-faktor berhutang, kesan hutang, profil LZNK, Malaysia dan

kerangka konseptual kajian.

2.8 Hutang Menurut Islam

Hutang adalah suatu perkara yang biasa dalam kehidupan manusia. Hutang juga boleh
menjadi salah satu sumber kewangan bagi seseorang sama ada ia berdasarkan
kehendak mahupun keperluan. Namun begitu, jika hutang tidak diurus dengan baik,
masyarakat akan berdepan dengan masalah. Masih terdapat masyarakat yang belum
menyedari keburukan berhutang dan kesan negatif akibat menangguh pembayaran
balik hutang. Ayat al-Quran ada menyebut berkaitan hutang. Firman Allah SWT yang

bermaksud:

Terjemahannya:

“Apabila ia mempunyai kesusahan, sebaiknya menunggu sampai ia boleh
mendapatkan kemudahan, dan hendaknya bersedekah itu lebih baik bagi kamu
sekalian, jika kamu sekalian mengetahui.”

(Surah al-Bagarah, 2:280)

Dalam Islam, hukum hutang adalah sunat kepada orang yang memberi hutang dan
harus bagi orang yang berhutang. Istilah hutang dalam Islam dapat diterangkan
maksudnya berdasarkan pandangan empat mazhab. Menurut mazhab Hanafi, hutang
adalah sesuatu yang diberikan oleh suatu pihak dari yang serupa untuk
menyempurnakan hajat pihak kedua. Mazhab Maliki pula mengatakan bahawa hutang
ialah orang yang mempunyai modal membayar sebagai ganti yang tidak berbeza
baginya, bukan secara segera ‘“dalam bentuk pemberian” semata-mata. Menurut
mazhab Hanbali pula hutang dilihat sebagai satu pemberian harta kerana sikap lemah
lembut kepada orang yang telah memberi manfaat kepadanya dan mengembalikan
gantinya. Seterusnya menurut mazhab Syafie, hutang ialah memberi milikan sesuatu

atas dasar dikembalikan sepertinya (Wahbah, 1996)

Meskipun Islam membenarkan berhutang, namun perlulah berpada-pada dan selari
dengan niat baik dalam berhutang. Daripada Abu Hurairah RA bahawa Rasulullah

SAW bersabda:

Terjemahannya:

“Roh seseorang mukmin itu tergantung-gantung (yakni dihalang daripada
tempat yang mulia) dengan sebab hutangnya sehinggalah hutangnya itu
dilunaskan bagi pihaknya”

(Sunan al-Tirmidhi, nombor hadith 1078)

Hadith di atas menunjukkan hutang mampu membawa seseorang ke syurga dan
hutang juga mampu menjerumuskan seseorang ke dalam neraka. Menurut Rasulullah
SAW, hutang banyak menimbulkan pengaruh buruk dan bencana bagi pelakunya di

dunia dan akhirat.

Menurut Hailani et. al (2009), keperluan berhutang amat berkait rapat dengan
maslahah atau magqasid syariah yang telah ditetapkan oleh Islam. Maslahah ini perlu
sentiasa dijaga rapi kerana ia merupakan nikmat kurniaan Allah SWT dalam

menjamin keselamatan, kepuasan dan keselesaan hidup manusia.

Dalam melakukan sesuatu perkara, kita perlulah mengutamakan keperluan yang asas
dahulu sebelum memenuhi aspek keperluan yang lain agar kemaslahatan individu,
keluarga dan masyarakat sentiasa dalam kecukupan manakala aspek kemaslahatan

kepada umum pula lebih diutamakan berbanding individu.

Biarpun dunia dikelilingi arus kemajuan sains dan teknologi, masih lagi terdapat isu
hutang yang semakin hari semakin hangat dibahaskan. Ini menyebabkan terjadinya
pelbagai insiden buruk akibat ketidakmampuan membayar semula hutang pada masa
yang telah ditetapkan. Senario ini bukan sahaja melibatkan tabiat berhutang dalam
kalangan masyarakat berpendapatan tinggi dan profesional malah turut membabitkan
masyarakat di peringkat pertengahan sama ada kakitangan kerajaan, swasta ataupun

yang bekerja sendiri.

Hutang telah menjadi satu keperluan kepada mereka yang kurang berkemampuan atas
desakan dalam memenuhi tuntutan hidup. Adalah wajib memberi hutang kepada
golongan ini atas sebab memenuhi keperluan asas iaitu perkara daruriyyat. Sudah
menjadi fitrah manusia yang mahukan kesenangan dan memenuhi dorongan nafsu

dalam menjalani kehidupan mewah dengan cara berhutang (Azira, 2010).

Hutang juga dikenali sebagai satu bentuk pinjaman Islam. Menurut Mustofa al-Khin
et al. (2014), para fugaha mentakrifkan hutang itu sebagai pemberian hak milik
sementara terhadap sesuatu barangan kepada orang lain yang mana barangan tersebut
perlu dipulangkan atau digantikan semula tanpa sebarang tambahan. Hutang dalam
Islam menggunakan kontrak al-gard al-hasan. Dari segi bahasa al-gard bererti hutang
manakala al-hasan bererti sesuatu yang elok atau perbuatan yang baik. Ini bermaksud
al-gard al-hasan adalah suatu pinjaman yang baik. Menurut Raziah (2020), Amanah
Ikhtiar Malaysia (AIM) pernah menawarkan pinjaman kepada peserta AIM
menggunakan kontrak al-qard al-hasan mulai tahun 1987. Namun begitu, kajian

tersebut menunjukkan bahawa kaedah penetapan caj pengurusan ke atas kontrak a/-

qard al-hasan didapati tidak menepati kehendak syarak. Oleh itu, pihak AIM telah
mengkaji semula mekanisme pinjaman tersebut. Akhirnya, AIM menukarkan kontrak
pinjaman al-qard al-hasan kepada kontrak pembiayaan komoditi murabahah bermula

pada tahun 2014 sehingga kini.

Islam telah menggariskan tentang kaitan antara keperluan berhutang dengan maslahah
atau maqasid syariah. Maslahah pula perlu sentiasa dijaga kerana ia merupakan salah
satu nikmat kurniaan Allah SWT untuk menjamin keselamatan, kepuasan dan
keselesaan hidup manusia (Hailani dan Rosbi, 2009). Setiap sesuatu perkara yang
dilakukan perlulah mengutamakan yang asas dahulu sebelum yang lainnya agar
kemaslahatan individu, keluarga dan masyarakat sentiasa dalam keadaan yang

selamat.

Menurut istilah, maqasid syariah bermaksud hikmah, rahsia, tujuan, atau matlamat
yang dikenal pasti dalam pensyariatan dan pelaksanaan hukum (Wahbah, 1996).
Ringkasannya, magqasid syariah terbahagi kepada tiga peringkat iaitu magasid al-
daruriyyat (asas), maqasid al-hajiyyat (keperluan), dan magqasid al-tahsiniyyat

(pelengkap).

Hukum dalam memberi hutang adalah sunat manakala menuntut semula hutang
adalah harus. Akan tetapi, tujuan berhutang akan menjadikan hukum tersebut berubah
mengikut keadaan dan niat berhutang. Mengikut mazhab Syafie, adalah haram hukum

berhutang sekiranya pemiutang mengetahui tujuan berhutang yang akan digunakan

adalah untuk tujuan maksiat atau perkara yang diharamkan oleh syarak seperti

membeli arak, berjudi dan sebagainya (Mustafa, 2009).

Berdasarkan hadith:

Terjemahannya:
“Sesungguhnya amal itu bergantung kepada niat”

(Hadith Arba ‘in, nombor hadith 2)

Jelas maksud hadith Arba"in menunjukkan bahawa sekiranya penghutang berhajat
untuk berhutang demi memenuhi keperluan asas hidup diri dan keluarganya maka
hukum berhutang tersebut adalah wajib manakala hukum haram terjadi jika niat

meminjam itu bertentangan dengan hukum syarak.

Tujuan sebenar pinjaman (hutang) yang diberikan adalah untuk membebaskan mereka
dari dibelengu kesusahan dalam kehidupan. Kesusahan tersebut adalah merangkumi
kesukaran mendapatkan keperluan asas. Perkara ini disebut di dalam hadith seperti

mana sabda Rasulullah SAW yang diriwayatkan oleh Anas bin Malik mafthumnya:

Terjemahannya:

“Pada malam aku diisra“lan (mi“ra) aku melihat tulisan di pintu syurga,
pahala sedekah ialah sepuluh kali ganda dan pahala memberi hutang ialah 18
kali ganda.” Aku bertanya: “Wahai Jibril kenapa memberi hutang lebih
banyak pahalanya daripada sedekah?” Jibril menjawab: “Kerana orang yang
meminta sedekah dalam keadaan meminta sedang dia mempunyai harta,
sedangkan orang yang meminta pinja

man kecuali kerana suatu keperluan”

(Sunan /bn Majah, nombor hadith 2431)

Berdasarkan hadith di atas, sememangnya memberi hutang kepada seseorang itu lebih
diutamakan berbanding memberi sedekah. Ganjaran yang bakal diperolehi juga adalah
lebih banyak berbanding sedekah. Namun, hutang yang diberikan mestilah diberikan
kepada mereka yang benar-benar memerlukan dan bertujuan untuk membebaskan diri
daripada kesempitan hidup (Syahnaz, 2011). Ini kerana Islam tidak menggalakkan
umatnya berhutang dan membuat pinjaman terutama sekali bagi tujuan yang melebihi

keperluan asas dalam kehidupan.

2.9  Faktor-Faktor Berhutang

Pinjaman atau pembiayaan secara berhutang telah menjadi suatu kebiasaan dan
banyak dilakukan dalam kalangan rakyat Malaysia terutamanya dalam memenuhi
keperluan asas dalam kehidupan (Azlina, Tamat dan Abu Hassan, 2013). Antara jenis
pembiayaan hutang yang dibuat adalah kepada perkara-perkara yang perlu seperti

rumah, kenderaan, pendidikan dan sebagainya (Ahmad Hidayat, 2009).

Lazimnya, individu berhutang apabila berlaku ketidakcukupan dalam kewangan untuk
berbelanja bagi memenuhi keperluan asas kehidupan terutamanya untuk diri sendiri
atau pun ahli keluarga. Perbelanjaan untuk keperluan asas kehidupan sangat berkait
rapat dengan konsep kepenggunaan. Setiap individu merupakan pengguna dan pada
masa yang sama boleh juga menjadi pengeluar. Namun, sebagai seorang pengguna,
individu perlu memilih di antara barangan keperluan dengan barangan bukan
keperluan. Walaupun terdapat banyak tawaran barangan dan perkhidmatan yang
dikeluarkan oleh pihak pengeluar atau penjual di pasaran, setiap individu mesti bijak
menentukan keperluan yang bersifat asas (daruriyyah). Menurut Muhammad Syukri
(2021), aktiviti pengeluaran dan kepenggunaan hanyalah sebahagian daripada alat
manusia membuktikan ketaatannya kepada Allah SWT dan alat memenuhi keperluan

hidupnya sebagai manusia biasa.

Statistik menunjukkan golongan muda adalah golongan yang paling banyak berhutang
dan muflis (Jabatan Insolvensi, 2014). Ini kerana mereka terpaksa berdepan dengan
tekanan ekonomi di mana mereka yang baru memulakan kehidupan berkeluarga
terpaksa mengambil kira kos sara hidup yang tinggi. Tidak selari dengan peningkatan
tanggungan isi rumah dan kadar gaji yang tidak mencukupi telah menimbulkan
kegelisahan dalam kalangan golongan muda terutama mereka yang tinggal di bandar
besar. Tambahan pula, inflasi harga barang yang meningkat setiap tahun antara

perkara yang meningkatkan bebanan perbelanjaan isi rumah.

Oleh yang demikian, mereka telah mengambil langkah mudah untuk menangani kesan

tekanan ekonomi dengan cara berhutang (Muhammad Nazreen, 2013). Kesannya,

ramai di antara mereka gagal dalam menjelaskan hutang hingga menyebabkan

statistik muflis dalam kalangan belia semakin meningkat.

Golongan muda adalah golongan yang perlu dijaga kerana mereka merupakan satu
kelompok dalam masyarakat yang memainkan peranan penting dalam mencorakkan
bentuk, nilai dan gaya hidup masyarakat sesebuah negara pada masa akan datang.
Mereka telah dianggap sebagai aset dan pewaris negara (Abdul Basit, Tamat dan
Norlida Hanim, 2014). Malah Pertubuhan Bangsa-Bangsa Bersatu (PBB) juga
menganggap golongan muda sebagai satu kelompok penting yang akan memainkan
peranan utama sebagai agen untuk perubahan, pembangunan ekonomi dan juga

penerimaan inovasi teknologi (Mohd Fuad dan Junaidi, 2012).

Terdapat pelbagai faktor luaran dan dalaman yang menyebabkan sesorang itu
berhutang. Antara faktor-faktor luaran yang menyebabkan seseorang berhutang
adalah kerana penggunaan kad kredit secara berleluasa dan kemudahan pemberian
kad kredit oleh institusi pembiaya (bank) (Norsiah, Ramawan, Khairul Faezi, Hasan,

dan Nafisiah, 2013).

Seterusnya menurut kajian oleh Mohd Azam, Muslihah dan Suhaimi (2020), antara
faktor yang mempengaruhi seseorang itu terjerumus ke kancah hutang adalah seperti
adanya jurang pendapatan, kos sara hidup yang tinggi, keperluan hidup, kemudahan
untuk membuat pinjaman yang ditawarkan oleh institusi-institusi kewangan dan sikap

yang tidak merasa puas dengan apa yang dimiliki.

Wan Mohd Nazif (2010) juga mendapati faktor yang menyebabkan orang berhutang
ialah bagi memenuhi keperluan asas, memenuhi kehendak dan kemahuan, gaya hidup
mewah, boros berbelanja, kemudahan pinjaman, modal berniaga, tiada perancangan

kewangan dan cetek ilmu kewangan.

Selain itu, disebabkan oleh perubahan keadaan semasa akibat pandemik Covid-19
juga mendorong masyarakat untuk berhutang. Ketika di awal penularan wabak Covid-
19, kerajaan telah melaksanakan Perintah Kawalan Pergerakan (PKP) yang
mengekang sebahagian cabang ekonomi dari beroperasi seperti biasa. Menurut
Kementerian Perdagangan Antarabangsa Dan Industri, hanya syarikat yang tersenarai
sebagai perkhidmatan perlu (essential services) sahaja dibenarkan beroperasi

sepanjang tempoh PKP dijalankan.

Kesan dari pandemik dan PKP terhadap ekonomi negara telah menjejaskan
pendapatan banyak pihak terutama mereka yang bekerja sendiri. Walaupun pihak
kerajaan ada memberikan bantuan kewangan, namun masih ramai yang mempunyai
masalah ketidakcukupan wang dalam menyara keluarga. Akibatnya, mereka terpaksa
membuat pinjaman atau pun berhutang dengan mana-mana pihak untuk menampung

perbelanjaan harian.

2.10 Kesan Hutang

Hampir setiap hari laporan berita dan surat khabar memaparkan kisah ancaman ,ah
long™ yang memberi hutang tanpa lesen dan masalah bunuh diri akibat gagal

menjelaskan hutang. Kegagalan membayar balik hutang dalam masa yang ditetapkan

telah mengundang pelbagai musibah yang mengancam keselamatan bukan sahaja

kepada peminjam malahan juga kepada keluarga mereka.

Masalah hutang bukan sahaja mengganggu emosi orang yang berhutang, malah ia
juga merbahaya terhadap akhlak dan perjalanan hidup. Rasulullah SAW menyatakan
baginda sering berdoa agar dilindungi dari bebanan hutang. Baginda Rasulullah SAW
bersabda:

-
- £.

Terjemahannya:

“Sesungguhnya seseorang apabila berhutang, maka dia sering berkata lantas

’

berdusta, dan berjanji lantas memungkiri’

(Sahih Muslim, nombor hadith 589)

Budaya suka berhutang amat ditegah di dalam Islam kerana agama yang mulia ini
menganjurkan umatnya menjalani kehidupan secara wasatiyyah atau bersederhana
dan mengutamakan sikap gana'ah atau berasa cukup dengan nikmat Allah SWT.
Keinginan tanpa batas manusia terhadap kesenangan dunia perlu dihadkan dan wajar
diseimbangkan dengan keimanan serta penghayatan nilai-nilai murni yang telah

digariskan oleh Islam. Allah SWT berfirman yang bermaksud:

Terjemahannya:

“Dan janganlah engkau membelanjakan hartamu dengan boros yang
melampau. Sesungguhnya orang yang boros itu adalah saudara syaitan,

sedang syaitan adalah makhluk kufur kepada tuhannya”

(Surah al-Israa, 17:26-27).

Menurut ayat di atas, perbuatan membazir dan berhutang demi memenuhi tuntutan
hawa nafsu adalah dilarang sama sekali. Ini kerana perbuatan membazir ini memberi
banyak keburukan terhadap ekonomi dan emosi individu. Disebabkan itu Islam
menyuruh kita bersederhana dalam membelanjakan rezeki yang diperolehi kerana

lebih membawa berkat.

Menurut Rasulullah SAW, hutang menyebabkan kesedihan di malam hari dan
kehinaan di siang hari. Ia juga dapat membahayakan akhlak sebagaimana sabda

Rasulullah SAW mafthumnya:

Terjemahannya:

“Sesungguhnya seseorang apabila berhutang, maka dia sering berkata lantas

berdusta, dan berjanji lantas memungkiri.”

(Sahih Muslim, nombor hadith 589)

Terdapat juga kisah di zaman Rasulullah di mana Rasulullah SAW pernah menolak
pelawaan untuk mensolatkan jenazah seseorang yang telah diketahui baginda, masih
tidak menjelaskan hutang dan tidak meninggalkan sebarang harta untuk

membayarnya. Rasulullah SAW bersabda:

Terjemahannya:

“Akan diampuni orang yang mati syahid semua dosanya, kecuali hutangnya”

(Sahih Muslim, nombor hadith 1886)

Hadith ini jelas menunjukkan betapa buruknya sikap tidak menjelaskan hutang. Dari

Abu Hurairah, bahawa Rasulullah SAW pernah bersabda:

Terjemahannya:

“Jiwa orang mukmin bergantung pada hutangnya hingga dilunasi”
(Sunan al-Tirmidhi, nombor hadith 1078]

Di samping itu, hutang yang tinggi juga membawa implikasi buruk terutama kepada

psikologi, sosial, keselamatan dan juga masalah pengangguran (Julizah, 2014).

Masalah hutang kewangan yang serius dapat meninggalkan kesan yang mendalam
kepada individu. Hutang adalah sesuatu yang membebankan jika tidak diuruskan
dengan berhati-hati dan bijaksana (Ady, 2014). Individu yang berhutang secara
keterlaluan akan menanggung beban berkenaan sepanjang masa. Beban ini dipikul
secara psikologi. Bebanan ini akan mengganggu fikiran dan emosi sepanjang masa.
Akibat bebanan hutang inilah individu akan menjadi lebih tertekan, seterusnya

menimbulkan kerisauan dan kemurungan.

Menurut Islam, kesan hutang terhadap individu adalah amat besar. Hutang boleh
mendatangkan kehinaan dan melemahkan kedudukan Muslim. Hutang juga boleh
menjadi punca seseorang menjadi bingung pada waktu malam dan hina pada waktu
siang. Perkara ini dinyatakan apabila Rasulullah SAW sendiri yang sentiasa berdoa
agar diri baginda sentiasa dilindungi daripada belenggu hutang. Sepertimana hadith

berikut Rasulullah SAW bersabda:

Terjemahannya:

“Ya Allah SWT, aku berlindung kepadaMu dari belenggu hutang, dikuasai

musuh dan kegembiraan musuh”

(Sunan al-Nasa “i nombor hadith 5475].

Dapat disimpulkan bahawa, hutang membawa kebaikan kepada mereka yang
memerlukan namun ianya menjadi barah kepada mereka yang tidak menjelaskan
hutang dengan sengaja. Berhutang demi memenuhi keperluan asas perlu
dikategorikan sebagai satu sebab yang hutang bukanlah perkara yang membawa
kepada permasalahan sebaliknya tidak membayar hutang itulah yang mengundang
kepada pelbagai masalah. Masalah ini hanya dapat diatasi dengan menekankan sifat

tanggungjawab dan berusaha sedaya mungkin bagi mengelakkan diri dari berhutang.

2.11 Profil Lembaga Zakat Negeri Kedah (LZNK)

Penyelidik telah memperolehi maklumat profil LZNK melalui laman portal rasmi
LZNK. Pengguna boleh mengakses laman portal rasmi LZNK melalui pautan
https://www.zakatkedah.com.my/. Melalui pautan ini, pembayar zakat boleh
menyemak jumlah kutipan dan agihan terkini serta mendapatkan info terkini
mengenai LZNK. Melalui portal rasmi ini juga asnaf boleh memohon bantuan zakat
secara dalam talian. Dalam kajian ini, penyelidik membahagikan profil LZNK kepada

enam bahagian. Kesemua bahagian tersebut dihuraikan seperti berikut:

2.11.1 Sejarah Penubuhan

Zakat Kedah ditubuhkan pada 5 September 1936 berdasarkan tarikh notis memberi
nasihat ketentuan yang berkait dengan perkara zakat. Notis tersebut dianggotai oleh
Haji Ismail Bin Haji Mohd Saleh, Haji Yaakob Bin Haji Ahmad dan Haji Abdul

Ghani Bin Haji Awang.

Seterusnya, pada tahun 1955, Jabatan Zakat Negeri Kedah Darul Aman telah
mewujudkan undang-undang zakat iaitu zakat padi. Zakat padi perlu dibayar kepada
amil yang dilantik oleh Jabatan Zakat. Kemudian pada tahun 1984 sehingga 1997,
Zakat Negeri Kedah meluaskan pembayaran zakat harta kepada semua bidang harta
dibawah pentadbiran Dato“ Syeikh Mahmood Naim yang memegang jawatan

setiausaha ketika itu. Hasilnya, kutipan zakat meningkat saban tahun.

Usaha meluaskan kepelbagaian jenis zakat diteruskan agar undang-undang zakat
sentiasa ada penambahbaikan seiring masa berlalu. Hasilnya, pada tahun 2015,
Enakmen Jabatan Zakat Negeri Kedah telah digantikan dengan Enakmen Lembaga
Zakat Negeri Kedah (LZNK). Enakmen ini menjadi saksi kepada misi dan visi LZNK

agar pengurusan lebih mantap serta memastikan setiap asnaf disantuni.

2.11.2 Visi, Misi, Dasar Kualiti dan Slogan

Dalam memastikan matlamat dan fungsi penubuhan Lembaga Zakat Negeri Kedah
(LZNK) berada pada landasan yang betul, visi dan misi LZNK menjadi panduan

supaya pentadbiran kutipan dan agihan zakat terus berkembang dengan pesat

sekaligus membantu asnaf di negeri Kedah ini untuk keluar daripada kepompong

kemiskinan.

Visi LZNK ialah menjadi sebuah agensi kewangan sosial Islam bertaraf dunia
manakala misi LZNK ialah meningkatkan pengurusan kewangan sosial Islam dengan
cekap dan berintegriti bagi menaik taraf sosio-ekonomi umat Islam. Dasar Kualiti
LZNK pula ialah Lembaga Zakat Negeri Kedah bertekad memberikan perkhidmatan
berkualiti dan bertaraf dunia yang menyeluruh dan berterusan bagi urusan kutipan dan
agihan zakat berlandaskan hukum syarak bagi memenuhi kehendak dan kepuasan
pelanggan. Slogan yang kerap digunakan oleh LZNK adalah Asnaf Disantuni,

Pembayar Diberkati.

2.11.3 Piagam Pelanggan

Piagam pelanggan merupakan perkara penting bagi sesebuah organisasi. Definisi
Piagam Pelanggan menurut Kamus Dewan Bahasa dan Pustaka ialah pernyataan
secara bertulis atau jaminan yang ditawarkan oleh sesebuah organisasi/jabatan
kerajaan terhadap produk mahupun servis mereka terhadap pelanggan. Piagam
Pelanggan LZNK menyatakan kesediakan mereka dalam menawarkan khidmat
mengikut kualiti yang ditetapkan. Piagam LZNK ini dipamerkan di tempat yang
mudah untuk dilihat dan disebarkan untuk pengetahuan umum. Antara sifat piagam

pelanggan LZNK ini adalah telus, terbuka dan jelas.

Bagi LZNK, empat perkara penting yang menjadi tumpuan utama dalam piagam
pelanggan adalah akauntabiliti, maklumat sentiasa tepat dan terkini, inovasi dalam
memberi perkhidmatan dan laporan yang terbaik. Kesemua piagam pelanggan

tersebut dapat diterangkan seperti berikut.

2.11.3.1 Akauntabiliti

Status permohonan bantuan zakat boleh diketahui dalam tempoh 21 hari dari tarikh
permohonan yang lengkap. Pembayaran bantuan zakat pula dibuat dalam tempoh 14

hari dari tarikh kelulusan bantuan.

2.11.3.2 Maklumat Sentiasa Tepat dan Terkini

Pembayar zakat boleh menyemak penyata bayaran zakat yang dibayar melalui
potongan gaji atau ejen kutipan dalam tempoh 14 hari dari tarikh pembayaran.
Namun, masih tertakluk kepada pengisian maklumat yang lengkap. Sekiranya
pembayar zakat membuat pembayaran zakat secara terus di kaunter, mereka boleh
memperolehi resit dengan kadar segera. LZNK juga dapat mengira taksiran zakat

dengan tepat dan betul berdasarkan maklumat yang diberikan oleh pelanggan.

2.11.3.3 Inovasi Dalam Memberi Perkhidmatan

LZNK menyediakan platform baru kepada pembayar zakat untuk menunaikan
bayaran zakat serta mempelbagaikan medium pengagihan zakat kepada penerima

zakat. Kepelbagaian cara ini untuk memudahkan urusan pembayaran zakat secara atas

talian. Di samping itu, masyarakat juga boleh mengemaskini status asnaf di sekeliling

mereka secara atas talian (online).

2.11.3.4 Layanan Yang Terbaik

LZNK akan memberikan layanan mesra kepada pembayar dan penerima zakat di
mana setiap asnaf disantuni. LZNK juga akan memberi respon segera jika terdapat
sebarang aduan zakat serta berusaha memberikan perkhidmatan yang terbaik kepada

pelanggan.

2.11.4 Carta Organisasi

LZNK berada di bawah naungan Kebawah Duli Yang Maha Mulia (KDYMM)
Tuanku Sultan Kedah. Setiap ahli lembaga LZNK merupakan penjawat awam dan
pakar dalam bidang masing-masing dan tidak terlibat dalam sebarang organisasi
politik. Ini bagi memastikan LZNK bebas daripada sebarang pengaruh politik

(Mohamad Muhaimin, Jasni dan Hafizah, 2021).

Terdapat 12 buah Pusat Zakat Daerah (PZD) di Negeri Kedah dan terbahagi kepada
dua zon iaitu Zon A yang meliputi PZD Kota Setar, PZD Kubang Pasu, PZD Kuala
Muda dan PZD Kulim. Zon B pula meliputi PZD Pendang, PZD Padang Terap, PZD
Yan, PZD Baling, PZD Sik, PZD Pokok Sena, PZD Langkawi dan PZD Bandar

Baharu. Jadual 2.11.4 merupakan Jadual Carta Organisasi bagi LZNK:

Jadual 2.11.4
Jadual Carta Organisasi bagi LZNK

Sumber: Laman Portal LZNK (2021)

2.11.5 Ahli Lembaga

Ahli lembaga LZNK terdiri daripada 12 orang ahli yang terdiri daripada tokoh-tokoh

terkemuka di mana setiap ahli mempunyai latar belakang dan bidang kepakaran

masing-masing. Jadual 2.11.5 menunjukkan carta oganisasi Ahli Lembaga LZNK

bagi tahun 2020/2021:

Jadual 2.11.5
Ahli Lembaga LZNK Bagi Tahun 2020/2021

Jawatan Nama Tugas Semasa

Pengerusi  Yb. Dato' Paduka Ammar Bin Dato' Shaikh Setiausaha Kerajaan
Mahmood Naim Negeri Kedah

Setiausaha Yang Berbahagia Tuan Syeikh Zakaria Bin Ketua Pegawai

Othman

Eksekutif Lembaga
Zakat Negeri Kedah
Darul Aman

Ahli
Lembaga

Sahibus Samahah Dato' Paduka Syeikh Haji
Fadzil Bin Haji Awang

Mufti Negeri Kedah
Darul Aman

Yaa. Dato' Syeikh Haji Abd Rahman Bin Haji
Abdullah

Ketua Hakim Syarie
Negeri Kedah Darul
Aman

Yang Berhormat Tuan Nik Azhan Hakim Bin Nik = Penasihat

Mahmood UndangUndang
Negeri Kedah

Yang Berbahagia Dato' Bijaya Indera Dato' Seri  Maharajalela

Paduka Haji Syed Unan Mashri Bin Syed Ketua Istiadat

Abdullah

Yang Berbahgia Tuan Haji Mohd Yusri Bin Md. Setiausaha  Majlis

Daud Agama Islam
Negeri Kedah

Yang Berbahagia Tuan Syeikh Haji Ahmad Faisol Pegawai Agama

Bin Haji Omar

Daerah Kota Setar

Yang Berbahagia Dato' Panglima Jaya Dato' Wira
Haji Ismail Bin Hamid

Yang Berbahagia Encik Mohd Sofwan Bin Mohd Setiausaha Sulit

Khatib KDYMM  Tuanku
Sultan Kedah

Yang Berbahagia Dr. Akli Bin Ahmad Universiti Islam

Antarabangsa Sultan
Abdul Halim

Mua'dzam Shah

Yang Berbahagia Profesor Dr. Md. Amin Bin Universiti Islam

Abdul Rahman Al-Jarumi AMK Antarabangsa Sultan
Abdul Halim
Mua'dzam Shah

Sumber: Laman Portal LZNK (2021)

2.11.6 Zakat On Touch (ZOT)

Aplikasi ZOT telah diperkenalkan kepada masyarakat pada awal tahun 2020 khas
buat penduduk di negeri Kedah. LZNK adalah antara salah satu Lembaga Zakat di
Malaysia yang hadir dengan aplikasi pembayaran zakat mereka yang tersendiri.
Melalui aplikasi ini, orang ramai boleh mendapatkan akses tentang data peruntukkan
zakat yang diberikan kepada masjid-masjid dan jenis bantuan yang telah disalurkan
secara masa nyata. Terdapat juga beberapa aplikasi tambahan seperti Jom Cari Asnaf,
iaitu sistem laporan untuk golongan yang memerlukan zakat, aplikasi “Food Bank”
yang membantu untuk menguruskan inventori makanan di masjid seluruh Kedah dan

Jom Zakat, iaitu sistem menunaikan kewajipan zakat melalui telefon pintar.

Aplikasi ZOT memudahkan pihak pengurusan dan pembayar zakat memantau serta
menyemak kutipan juga agihan zakat menggunakan telefon pintar. Ini meningkatkan
ketelusan dan kecekapan. Butiran lanjut juga dapat dilihat dengan mengklik pada
mana-mana nama masjid. Selain itu, aplikasi itu juga membolehkan pembayar zakat
melihat sendiri ke mana wang zakat mereka diagihkan dan ini memberi keyakinan
kepada mereka untuk terus membayar zakat. Hasilnya, kutipan zakat LZNK telah
meningkat dengan begitu ketara. Justeru, aplikasi ini jelas menunjukkan kesan positif.

Melalui aplikasi yang sama juga, pembayar zakat boleh melihat inventori bank

makanan (Food Bank) di masjid seluruh Kedah bagi dibekalkan kepada asnaf fakir

dan miskin.

Aplikasi ZOT ini sangat memudahkan pihak pengurusan serta pembayar zakat
memantau serta menyemak dalam waktu semasa “in real time” jumlah kutipan dan

agihan zakat menggunakan telefon pintar.

2.12  Aplikasi Prinsip Magqasid Syariah

Teori pertama yang berkait dengan kajian ini adalah teori Magasid Syariah.
Berdasarkan prinsip Magasid Syariah oleh Iman Syatibi, terdapat lima keperluan
utama yang dipenuhi dan ianya dirujuk sebagai magasid dharuriyat (keperluan asas).
Menjaga agama (ad-din) yang merupakan keperluan yang paling utama sekali diikuti
dengan menjaga jiwa (al-nafs), menjaga akal (al/-aql), menjaga keturunan (al-nasl)

dan akhirnya menjaga harta (a/-mal) (Asmadi, 2003).

Keperluan pertama iaitu menjaga agama (ad-din) akan memastikan setiap muslim
sentiasa mengikuti ajaran Islam dan meninggalkan segala larangannya (Shukeri,
2009). Oleh yang demikian, segala tindakan dan usaha yang dilakukan dalam
pencarian rezeki dan memperbaiki taraf hidup akan sentiasa berpandukan ajaran
Islam. Seorang Muslim itu sentiasa digalakkan untuk berusaha memperbaiki diri agar
dapat mencapai matlamat hidup. Walaupun sentiasa didorong agar memperbaiki taraf
hidup, ada waktu dan ketikanya diri itu mempunyai halangan yang tertentu. Biarpun
diduga dengan pelbagai ujian, wajiblah diri diingatkan supaya setiap masalah ada

jalan penyelesaiannya. Ajaran Islam sentiasa menitikberatkan bahawa individu yang

mempunyai masalah kewangan khususnya, ada bantuan yang tertentu dapat diberikan
seperti bantuan zakat terhadap golongan yang memerlukan. Ini bagi memastikan
Muslim tersebut tidak dibebani masalah hutang yang memungkinkan dirinya terjebak
dalam perkara yang memesongkan akidah. Contohnya, disogok wang bantuan dengan
syarat tukar agama atau terlalu banyak prosedur atau karenah birokrasi ketika bantuan

dimohon sehingga menyulitkan bantuan diterima.

Keperluan kedua iaitu menjaga jiwa (al-nafs). Keperluan ini akan memastikan
individu tersebut berusaha keras bagi memastikan keselamatan diri dan keluarga
mereka terjamin (Shukeri, 2009). Mereka akan menjaga keharmonian dan tidak akan
melakukan sebarang tindakan yang akan mendatangkan bahaya dan mudarat sama ada
terhadap diri sendiri ataupun orang lain. Situasi ini amat penting bagi seorang Muslim
yang berhutang supaya matlamat untuk membayar semula hutang tersebut dapat
dicapai mengikut persetujuan bersama. Ini kerana hutang yang tidak dapat
dilangsaikan dengan kadar segera bakal menimbulkan perasaan kurang senang
terhadap pemiutang. Sedikit sebanyak masalah hutang ini akan melibatkan jaminan
keselamatan keluarga. Adalah penting penghutang membayar semula hutang tersebut
dengan kadar waktu yang ditetapkan sebelum berlaku perkara yang tidak diingin
terhadap keselamatan diri dan keluarga. Contohnya, pinjaman lintah darat atau ,ah
long". Sekiranya tidak membayar semula hutang dalam tempoh yang ditetapkan,
kadar bunga akan naik mengikut tempoh lewat bayaran seterusnya mengundang

ugutan yang melibatkan keselamatan kaum keluarga.

Manakala keperluan ketiga iaitu memenuhi keperluan menjaga akal (al-aql). Setiap
individu telah dianugerahkan akal untuk berfikir. Akal yang digunakan dengan
sebaiknya akan memberi manfaat yang besar terhadap kualiti hidup seseorang
(Shukeri, 2009). Ini dapat dilihat, seorang Muslim itu dibenarkan berhutang demi
keperluan diri mahupun ummah tanpa adanya niat untuk bermewah-mewah atas
segala hutang yang telah dibuat. Muslim tersebut juga perlu berfikir sama ada hutang
tersebut memberi manfaat atau sebaliknya sekaligus mempunyai niat untuk membayar
semula hutangnya biarpun tahu dirinya tidak mempunyai kemampuan akibat
kekangan faktor luaran dan dalaman. Pemikiran seperti ini adalah bagi memastikan
hutang yang akan dibuat oleh beliau hanya sekadar memenuhi keperluan dan
bukannya kehendak. Contohnya, kereta merupakan satu keperluan pada masa
sekarang, tapi perlulah mencongak kembali pendapatan dan liabiliti supaya kereta

yang akan dibeli tersebut tidak menjadi bebanan kewangan di masa akan datang.

Seterusnya ialah prinsip keempat i1aitu menjaga keturunan (al-nas/). Setiap individu
wajib menjaga kehormatan diri, maruah dan nama baik keturunan kerana secara tidak
langsung ia akan mewujudkan masyarakat yang bermaruah dan dihormati (Shukeri,
2009). Mereka yang mengamalkan ajaran Islam sepenuhnya akan menghindarkan diri
dari melakukan maksiat dan perkara yang boleh menjejaskan maruah serta keturunan.
Penghutang yang mempunyai rekod bayaran yang baik seolah-olah menunjukkan
kemampuan mereka menjaga kualiti hidup terutama dalam tadbir urus kewangan.
Bagi mereka yang tidak berkemampuan untuk mengurus kewangan dengan baik,
terdapat beberapa institusi yang dapat membantu memberi nasihat kewangan supaya

rekod yang baik dapat dicapai. Hal ini sedikit sebanyak dapat membantu menjaga

80



prestasi penghutang agar nama baik tidak tercemar malahan boleh dijadikan sumber
rujukan bagi penghutang lain dalam urusan tadbir urus kewangan. Ini dapat

mengurangkan masalah kegagalan bayaran balik hutang.

Prinsip terakhir ialah menjaga harta (a/-mal) yang membawa erti Islam tidak
menghalang umatnya mengumpul kekayaan asalkan harta yang diperolehi adalah dari
kaedah dan sumber yang halal (Shukeri, 2009). Prinsip ini sangatlah penting dimana
Islam amat menggalakkan umatnya mencapai kejayaan di tahap maksimum namun
tidak pula menggalakkan umatnya berhutang demi tujuan untuk memenuhi kehendak
luar biasa. Diunjurkan untuk bersifat sederhana namun sekiranya berkemampuan,
digalakkan pula membantu mereka yang memerlukan. Harta yang dikongsi bersama
dapat mengurangkan jarak pendapatan diantara dua golongan ini iaitu golongan kaya
dan golongan miskin seterusnya dapat mengelakkan berlakunya ketidakstabilan dalam

ekonomi umat Islam.

Perkaitan teori Islam dengan kajian ini ialah adalah penting bagi seorang Muslim
mengutamakan kelima-lima prinsip ini bagi memastikan kemaslahatan diri dan
ummah. Adalah penting menjadikan prinsip magasid syariah ini piawaian yang
digunakan dalam usaha untuk mencari kebaikan di samping menolak segala
keburukan dan mengangkat segala kesulitan yang mengganggu dan menggugat
agenda kehidupan manusia. Melalui ilmu ini juga, ia menjadi asas kepada segala
perlakuan muamalat dan menjadi panduan supaya segala aktiviti yang kita lakukan
dapat memberi manfaat dan menghindarkan kerosakan bagi mencapai redha Allah

SWT. Instrument magqasid syariah ini sangat penting dalam membantu seorang

Muslim itu merealisasikan tanggungjawabnya sebagai hamba dan sekiranya teori ini
dipraktikan dalam hukum Islam, sedikit sebanyak dapat membantu mereka yang
berhutang hanya menumpukan perkara yang memenuhi keperluan asas sahaja di mana

situasi kegagalan bayaran balik hutang tersebut dapat dikurangkan.

2.13  Aplikasi Prinsip Maqasid AI-Quran

Prinsip yang kedua yang boleh diaplikasi dalam kajian ini adalah maqasid al-Quran.
Magqasid al-Quran adalah istilah yang terdiri daripada dua perkataan iaitu maqasid
dan al-Quran. Menurut Faris (2008), perkataan magasid itu merupakan kata jamak
bagi magsad yang bermaksud mendatangi atau menuju sesuatu. Dari segi istilah pula,
magqasid secara bahasa bermaksud niat, tujuan, matlamat, sasaran dan objektif (Ruhi,

2001).

Seterusnya, perkataan kedua daripada istilah tersebut ialah a/-Quran. Dari segi
bahasa, perkataan al-Quran itu sendiri membawa pelbagai maksud. Pertama sekali al-
Quran berasal dari kata gara “ayang bermaksud membaca. Ini dapat difahami bahawa
al-Quran adalah sebuah bahan bacaan yang perlu dibaca. Kedua, a/-Quran bermaksud
al-jam,,u yang bermaksud sekumpulan, iaitu a/-Quran mengumpulkan ajaran-ajaran
dari kitab-kitab sebelumnya. Ketiga, al-Quran bermakna garana yang bermaksud
menyertai dan menyandingi (Ibn Manzur, n.d.). A-Quran dari segi istilah bermaksud
kalam Allah SWT yang diturunkan kepada nabi yang terakhir iaitu Nabi Muhammad
SAW melalui perantaraan malaikat Jibrail secara beransur-ansur. A/-Quran
mengandungi kemukjizatannya yang tersendiri dan membacanya merupakan satu

ibadah. Apabila perkataan magqasid dan al-Quran digabungkan bersama, maka ia

membawa maksud tujuan-tujuan utama diturunkan a/-Quran bagi memenuhi

keperluan manusia (Hamidi, 2008).

Kajian ini boleh dikaitkan dengan magqasid al-Quran kerana istilah hutang atau
pinjaman dalam Islam memang dinyatakan dalam al- Quran seperti mana firman

Allah SWT dalam surah al-Bagarah ayat 245:

L

Terjemahannya:

“Barangsiapa meminjami Allah SWT dengan pinjaman yang baik maka Allah
SWT melipatgandakan ganti kepadanya dengan banyak. Allah SWT menahan
dan melapangkan (rezeki) dan kepada-Nyalah kamu dikembalikan.”

(Surah a/-Bagarah, 2:245)

Tambahan lagi, istilah zakat dan asnaf juga turut mempunyai definisi dan definisi di

dalam al-Quran. Berikut antara dalil yang terdapat dalam a/-Quran :

Terjemahannya:

“Dan dirikanlah kamu akan sembahyang serta keluarkan zakat dan taatlah

kepada Rasul supaya kamu beroleh rahmat”
(Surah An-Nur, 24:56)

Berdasarkan surah An-Nur ayat 56, adalah wajib bagi seorang Muslim mengeluarkan
zakat apabila cukup syaratnya. Zakat merupakan salah satu dari rukun Islam yang
wajib dipatuhi dan ia ibarat hutang dengan Allah SWT sekiranya berkemampuan
tetapi tidak menunaikannya. Dalil mengenai asnaf pula ditafsirkan di bawah surah al-

Taubah:

G35 Canpilly BT (35 223,08 alally ile Guloally oSl (LAl E8a% Gy

Terjemahannya:

“Sesungguhnya sedekah (zakat) itu hanyalah untuk orang-orang fakir dan

miskin dan para amil yang menguruskannya dan para mualaf yang dijinakkan
hatinya dan untuk hamba-hamba dan orang yang berhutang dan untuk
dibelanjakan pada jalan Allah SWT dan untuk para musafir di dalam
perjalanan. Demikianlah ketetapan dari Allah SWT dan ingatlah bahawa
Allah SWT itu Maha Mengetahui lagi Maha Bijaksana”

(Surah al-Taubah, 9: 60).

Asnaf merupakan penerima bantuan zakat. Senarai asnaf telah jelas dinyatakan di
dalam al-Quran. Berdasarkan surah al-Taubah, ayat tersebut menjelaskan bahawa
golongan tersebut adalah fakir, miskin, amil, mualaf, ar-rigab, al-gharimin,

fisabilillah dan ibn sabil.

Sebagai kesimpulan awal, magasid al-Quran sangat penting dalam kajian ini kerana
elemen-elemen penting yang dinyatakan di dalam bahagian ini adalah unsur-unsur
asas dan tujuan al-Quran, maka ianya wujud dalam setiap surah, dalam setiap ayat
dan bahkan dalam setiap perkataan. Secara tidak langsung maqasid al-Quran berkait
dengan tema-tema yang terkandung di dalam kajian ini (Sahlawati, Haziyah dan Wan

Nasyrudin, 2020).

2.14 Kerangka Konseptual

Kerangka konseptual kajian membawa maksud suatu gambar rajah konsep yang
menunjukkan kaitan antara komponen-komponen atau tema-tema utama yang dikaji
dalam satu model. Bahagian ini menjelaskan mengenai konsep yang digunakan untuk
menyelesaikan masalah yang ingin dikaji (Idris, 2009). Rajah 2.14 menggambarkan

kerangka konseptual bagi kajian ini.

BAHAGIAN A BAHAGIAN B

ASNAF AL-GHARIMIN

Lembaga Zakat Negeri Kedah

1. Membuat pinjaman (hutang) !
dengan pihak pemiutang '

1. Pembavar zakat

2. Gagal membuat pembayaran
kepada pihak pemiutang 2. Amil/Kutipan

) B

Tindakan

Asnaf 5. Tidak selesal

3. Faktor kegagalan bayaran

oy

3. Agthan

balik hutang

4 Penenima Zakat
4. Penghutang memohon 6. Sclesai hutang e (Asnaf A-Gharimin)

banfuan zakat

A

Rajah 2.14
Hubungan Di Antara Asnaf Al-Gharimin Dengan Pihak LZNK
Sumber: Ilustrasi Penyelidik Mengenai Hubungan Asnaf Al-Gharimin dan LZNK

Rajah 2.14 menunjukkan kerangka konseptual bagi menggambarkan hubungan di
antara asnaf al-gharimin dengan pihak LZNK. Berdasarkan rajah tersebut, bahagian
pertama bermula di Bahagian A apabila asnaf membuat pinjaman (hutang) dengan
pithak pemiutang. Setelah cukup tempoh untuk menjelaskan hutang, asnaf tersebut
gagal untuk membayar hutang mengikut tempoh yang dipersetujui di awal perjanjian.
Disebabkan beberapa faktor yang tidak dapat dielakkan, asnaf gagal membayar balik
hutang kepada pihak pemiutang. Alternatif terakhir yang boleh dilakukan adalah

dengan memohon bantuan zakat.

Bagi asnaf yang mengalami masalah dapat pembayaran balik hutang terutama
melibatkan hutang untuk keperluan asas, mereka boleh memohon bantuan zakat di
bawah bantuan asnaf al-gharimin. Di Bahagian B, Pertama sekali, asnaf perlulah
menepati syarat umum yang telah ditetapkan oleh LZNK. Seterusnya asnaf perlu
mengisi borang (secara bertulis atau online) dengan memberikan maklumat peribadi,
menyatakan tujuan permohonan, sebab memohon dan melampirkan semua bukti yang
ada bagi mengukuhkan lagi tujuan permohonan ke pihak LZNK. Namun perlu
diketahui bahawa tujuan awal hutang tersebut mestilah tidak bertentangan dengan

hukum syarak.

Langkah seterusnya, pihak LZNK akan memproses borang permohonan tersebut dan
meneliti secara halusi setiap permohonan kerana bimbang adanya unsur-unsur
penipuan dari kalangan pemohon. Sekiranya permohonan tersebut menepati syarat
dan kriteria-kriteria yang telah ditetapkan oleh pihak LZNK, maka mereka layak

menerima bantuan zakat dalam menyelesaikan baki hutang yang tinggal.

Penyelesaian hutang bagi asnaf al-gharimin dapat membantu golongan ini dari
dibelenggu hutang iaitu hutang yang membawa kepada kesengsaraan kepada
penghutang (Syahnaz, 2011 dan e-muamalat, 2021). Tambahan pula, agihan zakat
terhadap golongan ini juga tetap boleh dilaksanakan walaupun penghutang tersebut

meninggal dunia.

Namun sekiranya mereka gagal menerima bantuan, pemohon boleh membuat rayuan
semula. Pihak LZNK akan menimbang semula permohonan dan mengkaji semula
permohonan tersebut sama ada pemohon layak untuk diberi bantuan yang sewajarnya.
Pemohon perlu mengemukakan bukti dan sokongan bagi permohonan rayuan. Pihak
LZNK juga akan turun ke lapangan bagi melihat situasi sebenar pemohon. Tujuan ini

bagi memastikan duit bantuan zakat tidak disalah guna.

Terdapat dua tindakan sekiranya asnaf yang berjaya mendapat bantuan zakat tetapi
masih tidak dapat menyelesaikan hutang. Pertama, kemungkinan asnaf berusaha
sendiri untuk menyelesaikan baki hutang. Yang kedua, asnaf boleh cuba untuk
memohon bantuan zakat pada tahun berikutnya. Perkara ini akan dikaji semula dan
diselidiki oleh pihak LZNK tentang apakah faktor-faktor yang menyebabkan bantuan
zakat terdahulu tidak mampu mengeluarkan golongan asnaf tersebut keluar dari
bebanan hutang. Dalam hal ini, penyelidik dapat mencadangkan alternatif bantuan

yang sesuai untuk membantu golongan asnaf ini agar bebas daripada belenggu hutang.

2.15 Kesimpulan

Bab ini penting dalam menentukan arah tuju dan perjalanan kajian ini berdasarkan
kepada kajian lepas mengenai zakat dan hutang. Kerangka konseptual juga dibentuk
berpandukan kepada literatur kajian yang merujuk kepada kajian lepas dan sorotan
karya seperti mana yang dibincangkan dalam bab kedua. Bab seterusnya iaitu bab
ketiga menerangkan tentang metodologi kajian yang merangkumi proses kutipan data

dan maklumat kajian serta penganalisisan hasil dapatan kajian.

BAB 3

METODOLOGI KAJIAN

3.1  Pengenalan

Dalam bab dua sebelum ini, penyelidik menerangkan mengenai hutang, profil
Lembaga Zakat Negeri Kedah (LZNK) dan kerangka konseptual kajian. Seterusnya,
bab ini menumpukan kepada kaedah yang akan diguna pakai untuk menjalankan
kajian ini. Antara perkara yang dibincangkan dalam bab ini ialah reka bentuk dan
tujuan kajian, sumber data dan kaedah pengumpulan data, populasi dan sampel,
pembentukan tema awal dan kod, pembentukan protokol temu bual, kajian lapangan,
penyediaan transkripsi temu bual, teknik penganalisisan data, kesahan dan

kebolehpercayaan kajian dan akhir sekali kesimpulan.

3.2  Reka Bentuk Dan Tujuan Kajian

Denzin dan Lincoln (2000) menyenaraikan lapan jenis reka bentuk kajian kualitatif
iaitu kajian kes, etnografi, fenomenologi, grounded theory, penyelidikan biografi,
penyelidikan sejarah, penyelidikan klinikal dan penyelidikan peserta (participatory
research). Menurut Kerlinger (1970), reka bentuk kajian merupakan satu tatacara
pengolahan data yang dipungut berdasarkan perancangan khusus dan sistematik
terhadap konsep pembentukan rangkaian hubungan antara pemboleh ubah yang
terlibat dalam sesuatu kajian. McMillan dan Schumacher (1984) pula menyatakan
bahawa reka bentuk kajian merujuk kepada cara penyelidik mengendalikan kajian dan

prosedur atau teknik yang digunakan bagi menjawab persoalan kajian. Kajian

89



fenomenologi adalah strategi siasatan di mana penyelidik mengenal pasti intipati
pengalaman manusia tentang fenomena seperti yang diceritakan oleh informan.
Dengan memahami pengalaman hidup, ia menandakan fenomenologi sebagai falsafah
serta kaedah dan prosedur yang melibatkan sebilangan kecil kajian melalui
penglibatan yang berpanjangan untuk membangunkan corak dan hubungan makna
(Moustakas, 1994). Kajian fenomenologi juga membawa penyelidik untuk berusaha
memahami maksud sesuatu kejadian serta interaksi orang awam dalam situasi yang
tertentu (Bogdan dan Biklen, 1992). Melalui proses ini, penyelidik akan mengenal

pasti dan memahami secara mendalam akan pengalaman (Nieswiadomy, 1993).

Menurut Sabitha (2005) secara umumnya tujuan kajian boleh dibahagikan kepada
empat iaitu penerokaan, deskriptif, penjelasan dan pra-kajian. Kajian untuk tujuan
penerokaan selalunya sesuai digunakan apabila sesuatu permasalahan kajian itu telah
dikenal pasti, namun pengkaji tidak mempunyai maklumat yang banyak
mengenainya. Penerokaan juga bertujuan untuk mengumpul dan membina maklumat
diperlukan mengenai sesuatu permasalahan kajian. Selain itu, penerokaan diperlukan
untuk meninjau sesuatu fenomena yang baharu atau belum ada teori yang kukuh

untuk menjelaskannya.

Kajian untuk tujuan deskriptif pula adalah untuk memberikan gambaran yang tepat
terhadap ciri-ciri yang terdapat dalam sesuatu populasi. Seterusnya kajian untuk
tujuan penjelasan adalah menjelaskan tahap perkaitan yang wujud atara dua
pembolehubah yang diukur serta menjelaskan perkaitan antara pembolehubah dalam

sesuatu kejadian atau peristiwa. Dalam hal ini, hipotesis digunakan untuk meneliti

90



perkaitan yang wujud antara pembolehubah yang dikaji. Kajian untuk pra-kajian pula
mengenalpasti masalah-masalah yang perlu dihadapi dalam menjalankan kajian

sebenar.

Berdasarkan reka bentuk kajian fenomenologi tersebut, tujuan kajian penerokaan
merupakan pilihan yang tepat bagi bidang kajian yang masih baharu atau kurang
diberi perhatian (Connaway dan Powell, 2010). Berketepatan dengan reka bentuk
kajian fenomenologi yang bersifat kualitatif serta maklumat mengenai subjek kajian
yang terhad, maka tujuan kajian penerokaan ini adalah sesuai dilakukan (Crawford
dan Irving, 2009; Sekaran dan Bougie, 2010). Ini berketepatan dengan pendapat
Creswell (2002) yang menyatakan bahawa kajian kualitatif menjurus kepada

meneroka secara mendalam fenomena yang ingin dikaji.

Menurut Azhar dan Nawi (2004) pula, pendekatan penerokaan bertujuan untuk
menilai dan mendalami sesuatu perkara dengan lebih terperinci di samping menambah
pengetahuan dan maklumat berhubung perkara yang dikaji serta mencipta teknik atau
kaedah kajian yang lebih sesuai. Kajian berdasarkan pendekatan penerokaan ini
disokong oleh Sekaran dan Bougie (2010) yang mana mereka mendapati ianya sesuai
dilakukan jika situasi yang ingin dibuat kajian adalah tiada atau maklumat yang

dikehendaki oleh penyelidik adalah sangat terhad.

Berpandukan kepada definisi dan huraian mengenai kesemua jenis reka bentuk kajian
dan tujuan kajian, penyelidik mendapati jenis reka bentuk kajian fenomenologi dan

tujuan kajian jenis penerokaan dapat memenuhi kesemua objektif utama kajian ini.

Reka bentuk kajian fenomenologi ini dipilih bagi mengkaji fenomena yang berlaku
terhadap subjek kajian iaitu asnaf al-gharimin dari aspek kesan agihan zakat dalam
menyelesaikan isu keberhutangan asnaf. Justeru, tujuan kajian penerokaan yang
dilakukan ini menjurus kepada aspek yang masih kurang diberi perhatian oleh para
penyelidik iaitu berkaitan dengan peranan zakat dalam penyelesaian hutang asnaf al-

gharimin di samping kesan sampingan yang lain terhadap asnaf al-gharimin.

33 Sumber Data dan Kaedah Pengumpulan Data

Dalam kajian kualitatif, terdapat pelbagai sumber dan kaedah atau teknik
pengumpulan data dan maklumat. Antaranya ialah melalui kaedah pemerhatian,
dokumen dan temu bual. Kaedah pengumpulan data yang sesuai bagi kajian ini adalah

melalui kaedah penelitian dokumen dan temu bual.

Menurut Creswell (2009), salah satu kaedah atau teknik khusus dalam kajian kualitatif
adalah penelitian dokumen. Ringkasnya, penelitian dokumen ini merupakan satu
bentuk pengutipan data sekunder melibatkan dua jenis sumber maklumat. Pertama,
sumber maklumat daripada dokumen penulisan secara bercetak. Kedua, sumber
maklumat daripada dokumen atau bahan penulisan elektronik. Sumber rujukan
dokumen bercetak terdiri daripada sebarang bentuk artikel atau penulisan di dalam
buku ilmiah, kitab muktabar, jurnal, tesis, disertasi, laporan, risalah, majalah dan lain-
lain dokumen berjilid yang dicetak. Sumber rujukan utama bagi rujukan Islam
berkaitan dalil-dalil dan hukum pula boleh diperolehi daripada al-Quran, hadith dan

kitab-kitab muktabar. Kesemua bentuk dokumen berjilid ini boleh diperolehi daripada

pusat sumber, perpustakaan atau kedai buku. Sumber maklumat daripada bahan
elektronik pula boleh diperolehi daripada laman sesawang atau laman portal rasmi

institusi kerajaan atau swasta secara dalam talian (online).

Krippendorff (2004) dan White dan Marsh (2006) mendefinisikan analisis dokumen
sebagai teknik kajian bagi penyelidik membuat rumusan yang boleh diulang dan
dirujuk dari bahan bertulis seperti yang telah dicetak, disiarkan atau digambarkan.
Dalam erti kata lain, kesimpulan yang ditafsirkan dapat difahami, didengari,
diperolehi serta dilihat dengan merujuk kepada perkataan, maksud, gambar, simbol,

idea atau tema dalam kandungan teks (Sabitha, 2009).

Analisis dokumen juga merangkumi ulasan terhadap kandungan dalam buku, artikel
dalam jurnal ilmiah, penulisan di internet, penulisan dalam akhbar, tesis, disertasi,
kertas seminar dan persidangan, dokumen rasmi dan dokumen-dokumen lain yang

mengandungi maklumat lampau dan terkini yang berkenaan topik kajian (Hin, 2007).

Khusus untuk kajian ini, data dan maklumat sekunder diperolehi daripada kaedah
penelitian dokumen. Antaranya menerusi laman portal rasmi Lembaga Zakat Negeri
Kedah (LZNK) , laman web rasmi zulkiflialbakri.com dan dokumen bercetak yang
telah disahkan iaitu Laporan Bengkel Penyelarasan Pengendalian Asnaf Mualaf, Ar-

Rigab, AlI-Gharimin dan Ibnu Sabil dari LZNK.

Penyelidik turut mengakses laman portal rasmi di setiap institusi zakat negeri yang
lain untuk mendapatkan perbezaan definisi asnaf al-gharimin secara umum.
Seterusnya penyelidik juga merujuk a/-Quran, hadith, kitab-kitab muktabar, artikel
jurnal, tesis dan buku ilmiah mengenai tema-tema utama berkaitan topik kajian.
Kesemua ini merupakan sumber tambahan yang dirujuk sama ada secara bercetak atau
pun elektronik seperti bahan penulisan di internet bagi melengkapkan literatur kajian

1ni.

Penyelidik merujuk nama surah, ayat al-Quran dan terjemahan daripada kitab al-
Quran terjemahan pimpinan al-Rahman. Ayat al-Quran yang diambil daripada
internet dirujuk terlebih dahulu daripada kitab al-Quran tersebut. Untuk rujukan
hadith, penyelidik telah merujuk kepada pakar hadith dari Pusat Pengajian Perniagaan
Islam (IBS), Universiti Utara Malaysia iaitu Dr Murshidi bin Mohd Noor bagi
memastikan nama rujukan hadith, nombor hadith dan petikan hadith dalam bahasa

Arab serta terjemahan hadith adalah betul.

Seterusnya, kaedah pengumpulan data dan maklumat untuk kajian ini adalah melalui
kaedah temu bual. Kaedah temu bual boleh digunakan sebagai pendekatan kajian
ataupun digabung dengan metod lain (Robson, 2011). Bagi kajian yang menggunakan
reka bentuk kajian kes, kaaedah temu bual adalah metod yang sesuai digunakan bagi
mengumpul data (Yin, 2009). Kaedah temu bual ini juga merupakan kaedah

pengumpulan data yang utama bagi reka bentuk kajian fenomenologi.

Justeru itu, kaedah temu bual digunakan untuk kesemua objektif kajian ini kerana
dapat menyediakan data dan maklumat yang banyak dan lebih tepat memandangkan
pihak yang ditemu bual adalah informan pakar dalam bidang yang dikaji (Pegawai
Zakat, Pakar Akademik dan Pakar Syariah Zakat) dan informan yang berhadapan
dengan permasalahan kajian ini (asnaf al-gharimin). Kaedah temu bual ini juga dapat
membantu penyelidik dalam memahami dengan lebih mendalam mengenai ciri-ciri
asnaf al-gharimin serta masalah yang dihadapi oleh mereka. Penyelidik juga boleh
mendapatkan maklum balas segera dan dapat mengesahkan jangkaan jawapan semasa
sesi temu bual. Temu bual juga membolehkan penyelidik melalui proses susulan

(follow up) untuk tujuan pengesahan maklumat (Marshall dan Rossman, 1989).

Gambaran mengenai sumber dan kaedah pengumpulan data bagi mencapai ketiga-tiga
objektif kajian dalam merungkai setiap persoalan kajian yang dibentuk, dapat

ditunjukkan seperti dalam Jadual 3.3

Jadual 3.3
Sumber dan Kaedah Pengumpulan Data

OBJEKTIF 1:

Mengenal pasti definisi, syarat dan bentuk agihan zakat al-gharimin di Lembaga LZNK, Malaysia.

1.

SOALAN TEMU BUAL

Apakah definisi asnaf al-gharimin menurut figh Islam tradisional
dan operasional di LZNK dan juga di institusi-institusi zakat di
Malaysia?

Bagaimanakah perlaksanaan agihan zakat kepada asnaf al-
gharimin oleh institusi-institusi zakat di Malaysia.

SUMBER DAN KAEDAH PENGUMPULAN DATA

Temu bual :
1. Pegawai Zakat LZNK (P)
2. Pakar Akademik (P,, P; dan Ps)
3. Pakar Syariah Zakat (P,)
4. Asnaf al-gharimin (G)
Dokumen:
1. Laman portal rasmi LZNK
2. Laporan Bengkel Penyelarasan Pengendalian Asnaf
Mualaf, Ar-Rigab, Al-Gharimin dan Ibnu Sabil dari
LZNK.
3. Laman web rasmi zulkiflialbakri.com

OBJEKTIF 2:

Menganalisis tujuan dan faktor kegagalan bayaran balik hutang asnaf al-gharimin di LZNK, Malaysia.

SOALAN TEMU BUAL

. Apakah jenis-jenis dan tujuan hutang asnaf al-gharimin di

Lembaga Zakat Negeri Kedah?

Apakah faktor-faktor yang menyumbang kepada kegagalan asnaf

al-gharimin menjelaskan hutang?

SUMBER DAN KAEDAH PENGUMPULAN DATA

Temu bual:
1. Pegawai Zakat LZNK (P,)
2. Pakar Akademik (P,, P3 dan Ps)
3. Pakar Syariah Zakat (P4)
4. Asnaf al-gharimin (G)

Jadual 3.3 (Samb.)
Sumber dan Kaedah Pengumpulan Data

OBJEKTIF 3:
Menganalisis kesan agihan zakat dalam kalangan asnaf al-gharimin di LZNK, Malaysia.
SOALAN TEMU BUAL SUMBER DAN KAEDAH PENGUMPULAN DATA
Temu bual:

1. Bagaimana zakat berperanan dalam membantu asnaf al-
1. Pegawai Zakat LZNK (P)

2. Pakar Akademik (P,, P3 dan Ps)
3. Pakar Syariah Zakat (Py)
4. Asnaf al-gharimin (G)

gharimin menyelesaikan hutang?

Sumber: Ilustrasi Penyelidik Mengenai Sumber Dan Kaedah Pengumpulan Data (2021-2022)

97



Berdasarkan Jadual 3.3, bagi memenuhi objektif pertama, kedua dan ketiga kajian ini,
sesi temu bual mendalam (indepth interview) melibatkan Pegawai Zakat LZNK (P)),
Pakar Akademik (P,, P; dan Ps), Pakar Syariah Zakat (P4) dan asnaf A/-Gharimin (G)

yang terpilih.

Melalui temu bual bersama P, P,, P3, P4, dan Ps penyelidik memperoleh maklumat yang
lebih mendalam mengenai definisi asnaf al-gharimin secara umum dan operasional di
LZNK, penentuan syarat asnaf al-gharimin, bentuk agihan zakat, definisi hutang dari
perspektif Islam dan peranan zakat kepada asnaf a/-gharimin. Melalui temu bual bersama
asnaf al-gharimin pula penyelidik memperoleh maklumat yang lebih khusus mengenai
bentuk agihan zakat, tujuan hutang, faktor kegagalan bayaran balik hutang dan kesan

agihan zakat dalam kalangan asnaf al-gharimin itu sendiri.

Di samping itu, temu bual bersama asnaf al-gharimin yang terpilih juga dapat membantu
penyelidik mengenal pasti permasalahan yang dihadapi oleh asnaf al-gharimin apabila
setiap kali hendak membayar balik hutang mereka. Soalan-soalan yang diajukan kepada
asnaf al-gharimin adalah berkisar tentang tujuan sebenar hutang, jumlah hutang, dengan
siapa asnaf berhutang, masalah yang dihadapi dalam menyelesaikan bayaran balik
hutang, faktor yang menyebabkan kegagalan bayaran balik hutang, cara asnaf memohon
bantuan, bentuk agihan zakat dan kesan agihan zakat dalam membantu menyelesaikan

hutang asnaf.

3.4  Populasi dan Sampel

Populasi merujuk kepada sekumpulan individu, objek atau peristiwa yang mempunyai
ciri-ciri yang sama dengan kajian yang ingin dikaji. Menurut Rohana (2004), setiap
individu atau objek dalam sesebuah populasi mempunyai kebarangkalian yang berbeza-
beza dalam banyak segi, namun haruslah mempunyai tidak kurang daripada satu ciri yang
sama. Sampel pula merupakan pengambilan sebahagian pecahan daripada sesebuah

populasi sebagai mewakili populasi tersebut.

Gay dan Airasian (2003) telah menyatakan bahawa penetapan populasi kajian adalah
sangat penting dalam kajian disebabkan populasi akan menentukan bagaimana dan
berapa ramai bilangan sampel yang akan dipilih serta jumlah perbelanjaan kajian yang

diperlukan.

Bagi pemilihan lokasi kajian, penyelidik menjalankan kajian di Lembaga Zakat Negeri
Kedah (LZNK). Pemilihan lokasi ini perlu mengambilkira sifat dan keperluan kajian bagi
memastikan tempat yang dipilih oleh penyelidik tidak membatasi apa yang ingin dikaji.
Mengikut Spradley (1980), setiap penyelidik mempunyai sebab-sebab yang berbeza
dalam pemilihan tetapan yang tertentu untuk sesuatu kajian. Justeru, kajian ini memilih
LZNK sebagai lokasi kajian kerana penyelidik melihat kepada potensi LZNK
berdasarkan tahap kutipan zakat yang memberangsangkan setiap tahun. Terutama apabila

LZNK telah memperkenalkan aplikasi digital iaitu Zakat On Touch (ZOT) pada

Disember 2019. Sistem ini secara tidak langsung membuktikan lagi kesedaran dan
kepercayaan pembayar zakat terhadap LZNK semakin pulih dan meningkat. Penduduk di
Kedah khususnya masyarakat Islam yang mempunyai kewajipan untuk membayar zakat
dapat memuat turun aplikasi ZOT tersebut dan seterusnya mendapat segala maklumat

berkaitan zakat dalam kadar semasa.

Menerusi kajian ini, penyelidik akan mengkaji peranan zakat dalam penyelesaian hutang
dalam kalangan asnaf al-gharimin di LZNK. Justeru itu, populasi kajian ini meliputi
keseluruhan asnaf al-gharimin di setiap daerah dalam negeri Kedah yang menerima
bantuan zakat daripada pihak LZNK manakala sampel kajian ini meliputi asnaf al-

gharimin di daerah terpilih di negeri Kedah.

Data dan maklumat berkaitan populasi kajian tersebut diperolehi daripada Laporan
Agihan Mengikut Kadar Bantuan LZNK (Bantuan Kepada Orang Yang Berhutang) dari 1
Januari 2021 sehingga 29 Ogos 2021. Berdasarkan laporan tersebut, hanya terdapat tujuh
(7) daripada dua belas (12) daerah di Kedah yang menunjukkan terdapat agihan bantuan
kepada asnaf al-gharimin. Satu (1) lokaliti adalah merupakan Ibu Pejabat LZNK. Oleh
itu, populasi kajian ini merupakan asnaf al-gharimin di lapan (8) buah lokaliti tersebut.
Permulaan sampel kajian adalah merupakan dua (2) daerah terpilih daripada lapan (8)
lokaliti yang telah menerima bantuan zakat al-gharimin. Lokaliti ini dipilih secara rawak
menggunakan kaedah penjana nombor rawak (random number generator) (sila rujuk

Lampiran A).

Berdasarkan kaedah tersebut, daerah yang terpilih bagi temu bual asnaf a/-gharimin yang
menerima bantuan zakat adalah daerah Kulim dan Yan. Namun begitu, proses pemilihan
sampel kajian ini menghadapi masalah kerana tidak semua asnaf al-gharimin di daerah
berkenaan memberikan kerjasama untuk sesi temu bual secara mendalam. Justeru itu,
penyelidik terpaksa mencari kaedah alternatif dalam proses mendapatkan informan temu

bual dalam kalangan asnaf al-gharimin tersebut.

Langkah terbaik adalah dengan menghubungi kesemua talian telefon asnaf al-gharimin
yang diperolehi bagi setiap lapan (8) lokaliti seperti mana yang tertera dalam laporan
agihan. Selain itu, penyelidik turut menghubungi pihak LZNK di Jabatan Agihan Zakat
bagi mendapatkan maklumat terkini bagi senarai asnaf al-gharimin yang baru mendapat

bantuan zakat al-gharimin.

Untuk itu, penyelidik berjaya memperolehi beberapa orang asnaf lagi yang merangkumi
tujuh  (7) buah daerah terpilih dan satu (1) pula di Ibu Pejabat. Daripada keseluruhan
lapan (8) lokaliti tersebut, penyelidik hanya berjaya menemu bual tiga puluh (30) orang
informan dalam kalangan asnaf al-gharimin. Maklumat berkaitan bilangan asnaf al-
gharimin yang berjaya ditemu bual mengikut lokaliti tersebut dapat ditunjukkan seperti
dalam Jadual 3.4.1. Setiap asnaf yang ditemu bual dilabelkan sebagai informan (G;

sehingga G39) yang dapat ditunjukkan seperti dalam Jadual 3.4.2.

Jadual 3.4.1
Bilangan Asnaf Al-gharimin Yang Menerima Bantuan Zakat Mengikut Daerah

No Daerah L2
1 Ibu Pejabat 19
2 Yan 1
3 Baling 1
4 Kulim 3
5 Sik 1
6 Kota Setar 36
7 Kuala Muda 0
8 Padang Terap 0

L : Bilangan Sebenar Asnaf Al-gharimin (1 Januari 2021 — 29 Ogos 2021)
Sumber: Laporan Agihan Mengikut Kadar Bantuan LZNK

Jadual 3.4.2
Bilangan Asnaf Al-gharimin Yang Berjaya Ditemu Bual Dan Label Informan Di
Daerah/Lokaliti Terpilih.

No. Daerah AG Label Informan
1 Kulim 2 G4, G5,
Yan 1 Gy
3 Ibu Pejabat 10 Gz, G]l, G12, G15, G16, G17, G]g, G19,
Gy, G2y
4 Baling 2 G3, G13
5 Sik 1 G~
6 Kota Setar 14 Ge, Gg, Go, Gy, G14, Gzz, G23, G24,

Gos. G, G27. Gag, Gao, G3o

AG : Bilangan Asnaf A/-gharimin Yang Berjaya Di Temu Bual
Sumber: Laporan Agihan Mengikut Kadar Bantuan LZNK

Kaedah pemilihan sampel yang digunakan dalam kajian ini merupakan persampelan
bertujuan (purposive sampling). Pemilihan sampel melalui kaedah persampelan bertujuan
digunakan untuk sesuatu tujuan spesifik iaitu penyelidik dapat memperolehi kefahaman
yang lebih mendalam mengenai asnaf al-gharimin yang telah menerima bantuan zakat
LZNK serta memahami secara teori dan praktis yang diamalkan oleh (Sang, 2009).

Terdapat dua kategori sampel dalam kajian ini iaitu kumpulan pakar dan kumpulan asnaf

al-gharimin yang telah menerima bantuan zakat dari LZNK sebagai informan temu bual

manakala institusi LZNK pula sebagai unit analisis.

Kumpulan pakar yang dipilih dalam sampel kajian ini adalah terdiri daripada pegawai
Zakat LZNK (P), Pakar Akademik (P,, P; dan Ps) dalam bidang zakat dan Pakar Syariah
Zakat (P4). Asnaf Al-Gharimin (G) pula merupakan kategori sampel kajian yang
diperolehi daripada laporan iaitu Laporan Agihan Mengikut Kadar Bantuan LZNK

(Bantuan Kepada Orang Yang Berhutang) dari 1 Januari 2021 sehingga 29 Ogos 2021.

Menurut Patton (1990), tidak terdapat peraturan tertentu dalam menentukan saiz sampel
bagi kajian kualitatif. Menurutnya lagi, dalam kajian kualitatif informan kajian dipilih
dalam kuantiti yang kecil. Ini bertujuan untuk mendapatkan maklumat yang mendalam

dan lebih berfokus.

Menurut Spencer dan Spencer (1993), walaupun hanya tujuh (7) orang informan kajian,
kajian tersebut sudah memadai buat penyelidik untuk memperolehi data kualitatif yang
bernilai. Asnaf al-gharimin dipilith berdasarkan ciri-ciri keberhutangan mereka
berpandukan kepada Laporan Agihan Mengikut Kadar Bantuan LZNK (Bantuan Kepada
Orang Yang Berhutang). Dari keseluruhan senarai, penyelidik berjaya menemu bual
seramai tiga puluh (30) orang asnaf al-gharimin melalui panggilan telefon dan bersetuju

memberikan kerjasama dalam sesi temu bual.

Pemilihan informan ini bukan merupakan suatu keputusan yang muktamad kerana ianya
bergantung kepada maklumat yang bakal diperolehi sepanjang kajian dijalankan
(Othman, 2012). Walau bagaimanapun, penyelidik mungkin perlu menambah bilangan
informan atau menukar informan jika maklumat yang diperolehi masih belum
mencukupi. Oleh kerana penyelidik tidak berhadapan dengan situasi seperti ini, jadi

bilangan informan seramai tiga puluh (30) orang dikekalkan bagi asnaf al-gharimin.

3.5 Pembentukan Tema Awal dan Kod

Berdasarkan transkrip temu bual, penyelidik berjaya menganalisis beberapa tema awal
dan kod bagi kajian ini berdasarkan kerangka konseptual, objektif kajian, persoalan
kajian, kajian lepas daripada penyelidik terdahulu serta sorotan karya penulis berkaitan
tema utama kajian. Jadual 3.5 merupakan senarai tema awal dan kod yang dikenal pasti
oleh penyelidik. Pembentukan tema dan kod ini merupakan proses penting sebelum

pembentukan protokol dan soalan temu bual.

Jadual 3.5
Senarai Tema Awal dan Kod

Objektif Kajian Tema Awal dan Kod

1. Mengenal pasti definisi, syarat dan Definisi al-gharimin
bentuk agihan zakat al-gharimin i.  Berhutang untuk diri sendiri

di LZNK, Malaysia. ii.  Berhutang untuk kepentingan ummah
iii.  Berhutang untuk tanggungan
iv.  Berhutang untuk keperluan
asas/daruriyyah

v.  Berhutang mengikut kehendak syarak
vi.  Berhutang bukan untuk maksiat

Syarat al-gharimin
1. Islam
ii.  Bermastautin tetap
iii.  Berakal
iv.  Memenuhi keperluan asas/daruriyyah

Bentuk agihan zakat al-gharimin
1. Wang tunai
ii.  Bukan wang tunai
iii.  Skim bantuan sekaligus
iv.  Skim bantuan bulanan
iii.  Perkhidmatan perubatan

2. Menganalisis tujuan dan faktor Definisi hutang menurut Islam
kegagalan bayaran balik hutang i.  Al-Qard
asnaf al-gharimin di  LZNK, 1. Pinjaman wang
Malaysia. iii.  Pinjaman bukan wang
iv.  Bayar balik jumlah pinjaman asal
v.  Tiada bayaran tambahan atas pinjaman
vi.  Memudahkan urusan hutang
vii.  Dalil hutang
viii.  Hukum hutang

Tujuan Berhutang

1. Hutang pelajaran

i1. Hutang yuran sekolah

iil. Hutang kediaman

1v. Hutang perbelanjaan harian
V. Hutang Perubatan

Vi. Hutang (Penjamin)

Jadual 3.5 (Samb.)

Objektif Kajian Tema Awal dan Kod
Faktor Kegagalan Bayar Balik Hutang
1. Tiada pendapatan tetap
il. Pendapatan terjejas
1il. Masih belajar
iv. Belum bekerja
V. Tidak bekerja
vi. Tanggungan ramai
vil.  Masalah kesihatan

3. Menganalisis kesan agihan zakat Peranan Zakat kepada al-gharimin
dalam kalangan asnaf al-gharimin di i.  Alat/instrumen fiskal Islam
LZNK, Malaysia. ii.  Medium bantuan
iii. ~ Membantu asnaf
iv.  Bantuan kebajikan
v.  Membebaskan dari belenggu hutang
vi.  Meringankan bebanan hutang

Kesan Agihan Zakat al-gharimin
i.  Selesai hutang
it.  Taraf kehidupan meningkat
iii.  Manfaat rawatan/perubatan
iv.  Status penerima  zakat kepada
pembayar zakat
v.  Sifat Asnaf
vi.  Kesejahteraan meningkat

Sumber: Ilustrasi Penyelidik Hasil Temu Bual Pakar dan Asnaf Al-Gharimin (2021-2022)

Berdasarkan Jadual 3.5, senarai tema awal kajian yang dikenal pasti bagi objektif pertama
ialah definisi asnaf al-gharimin, syarat al-gharimin dan bentuk agihan zakat al-gharimin.
Seterusnya, kod bagi tema definisi asnaf al-gharimin ialah berhutang untuk diri sendiri,
kepentingan ummah, tanggungan, keperluan asas/daruriyyah, mengikut kehendak syarak
dan bukan maksiat. Kod bagi tema syarat al-gharimin pula ialah beragama Islam,

bermastautin tetap, berakal dan memenuhi keperluan asas/daruriyyah. Seterusnya kod

bagi tema bentuk agihan zakat al-gharimin ialah wang tunai, bukan wang tunai, skim

bantuan sekaligus, skim bantuan bulanan dan perkhidmatan perubatan.

Bagi objektif kedua, tema awal kajian ialah definisi hutang menurut Islam, tujuan
berhutang dan kegagalan bayar balik hutang. Kod bagi definisi hutang ialah al-gard,
pinjaman wang, pinjaman bukan wang, bayar balik jumlah pinjaman asal, tiada bayaran
tambahan atas pinjaman, memudahkan urusan hutang, dalil hutang dan hukum hutang.
Kod bagi tujuan berhutang pula ialah hutang pelajaran, yuran sekolah, kediaman,
perbelanjaan harian, perubatan dan hutang sebagai penjamin. Kod bagi kegagalan
bayaran balik hutang pula ialah tiada pendapatan tetap, pendapatan terjejas, masih

belajar, belum bekerja, tanggungan ramai dan masalah kesihatan.

Bagi objektif ketiga, tema awal kajian ialah peranan zakat al-gharimin dan kesan agihan
zakat al-gharimin. Kod bagi peranan zakat al-gharimin ialah alat/instrumen fiskal Islam,
medium bantuan, membantu asnaf, bantuan kebajikan, membebaskan dari belenggu
hutang dan meringankan bebanan hutang. Kod bagi kesan zakat al-gharimin pula ialah
selesai hutang, taraf kehidupan meningkat, manfaat rawatan/perubatan, status penerima

zakat kepada pembayar zakat, sifat asnaf dan kesejahteraan meningkat.

3.6 Pembentukan Protokol Temu Bual

Protokol temu bual merupakan senarai soalan yang akan dikemukakan semasa sesi temu

bual dijalankan. Protokol temu bual perlu disediakan bagi memastikan sesi temu bual

lebih bersistematik dan ianya amat penting kerana dapat membantu penyelidik lebih
bersahaja dan spontan dalam membina perbualan namun masih fokus kepada persoalan

kajian (Patton, 2002).

Antara proses pembentukan protokol temu bual yang digunakan penyelidik dalam kajian
ini adalah merangkumi proses pembentukan soalan temu bual, pembentukan soalan temu
bual asas, pengesahan pakar bagi soalan temu bual, kajian rintis, penilaian semula soalan

dan pembentukan soalan temu bual akhir. Setiap proses diterangkan seperti berikut:

3.6.1 Proses Pembentukan Soalan Temu bual

Antara salah satu proses yang penting sebelum mengumpul data dan maklumat dalam
kajian ini adalah proses pembentukan soalan temu bual. Penyelidik perlu memastikah
soalan yang kurang tepat dan tidak relevan dielakkan agar tidak berlakunya dapatan
kajian yang tidak tepat dan memberi kesan kepada pencapaian objektif kajian. Justeru,
soalan-soalan temu bual yang dibina mestilah berdasarkan persoalan kajian, objektif

kajian dan literatur kajian.

Pada permulaannya, penyelidik membina soalan berdasarkan apa yang dikehendaki oleh
objektif utama kajian ini iaitu mengkaji peranan zakat dalam penyelesaian hutang asnaf
al-gharimin. Seterusnya, penyelidik memfokuskan soalan mengenai definisi asnaf al-

gharimin, syarat al-gharimin, bentuk agihan zakat, definisi hutang, tujuan hutang asnaf,

faktor kegagalan bayar balik hutang asnaf, peranan zakat dan kesan agihan zakat terhadap

asnaf al-gharimin.

Penyelidik seterusnya membahagikan soalan berkaitan kepada dua set. Setiap set soalan
adalah berbeza mengikut informan. Terdapat dua (2) set soalan temu bual. Set yang
pertama iaitu Set A merupakan soalan kepada informan pakar iaitu P, P,, P3;, P4 dan Ps.
Set A merangkumi soalan yang berkaitan dengan definisi asnaf al-gharimin, syarat asnaf
al-gharimin, bentuk agihan zakat, definisi hutang dari perspektif Islam dan peranan zakat
terhadap asnaf al-gharimin. Jadual 3.6.1.1 adalah ringkasan jadual soalan temu bual

pakar (Set A).

Jadual 3.6.1.1
Ringkasan Soalan Temu bual Pakar (Set A)

Informan Soalan Temu Bual

Pakar 1. Bagaimanakah definisi asnaf al/-gharimin di Lembaga Zakat Negeri

Kedah secara umum dan operasional?

2. Bagaimanakah penentuan syarat a/-gharimin di Lembaga Zakat Negeri
Kedah?

3. Bagaimanakah bentuk agihan zakat al-gharimin di Lembaga Zakat
Negeri Kedah?

4. Apakah definisi hutang dari perspektif Islam?

5. Apakah peranan zakat kepada asnaf al-gharimin?

Sumber: Ilustrasi Penyelidik Berdasarkan Objektif dan Persoalan Kajian

Set soalan temu bual yang kedua iaitu Set B merupakan soalan kepada asnaf al-gharimin.

Set B mengandungi soalan berkaitan bentuk agihan zakat al-gharimin, jenis dan tujuan

hutang asnaf, faktor kegagalan bayaran balik hutang asnaf dan kesan agihan zakat

terhadap asnaf al-gharimin.

Jadual 3.6.1.2
Ringkasan Soalan Temu bual Asnaf Al-Gharimin (Set B)

Informan Soalan Temu Bual

Asnaf Al- 1. Bagaimanakah bentuk agihan zakat al-gharimin di Lembaga Zakat
Gharimin Negeri Kedah?
2. Bagaimanakah jenis dan tujuan hutang asnaf al-gharimin di
Lembaga Zakat Negeri Kedah?
3. Apakah faktor yang menyebabkan asnaf al-gharimin gagal
menjelaskan hutang?
4. Bagaimanakah kesan agihan zakat dalam kalangan asnaf al-
gharimin di Lembaga Zakat Negeri Kedah?

Sumber: Ilustrasi Penyelidik Berdasarkan Objektif dan Persoalan Kajian

3.6.2 Pembentukan Soalan Temu Bual Asas

Pembentukan soalan temu bual asas adalah berdasarkan ketiga-tiga objektif kajian.
Soalan yang dikemukakan kepada pakar adalah berkaitan dengan definisi zakat, syarat al/-
gharimin, bentuk agihan zakat, definisi hutang dan peranan zakat terhadap asnaf al-
gharimin manakala soalan yang dikemukakan kepada asnaf a/-gharimin adalah berkaitan
bentuk agihan zakat, jenis dan tujuan hutang asnaf, faktor kegagalan bayaran balik hutang

dan kesan agihan zakat dalam kalangan asnaf al-gharimin.

3.6.3 Pengesahan Pakar Bagi Soalan Temu bual

Dalam mendapatkan jaminan kualiti soalan temu bual yang dihasilkan, penyelidik telah
membuat semakan dan pengesahan soalan daripada dua orang pakar. Pakar pertama yang
terlibat dalam semakan soalan temu bual ini adalah Prof Madya Dr Azizah Othman dan
pakar kedua adalah Dr Syarifah Md Yusuf. Prof Madya Dr Azizah merupakan Timbalan
Pengarah Institusi Penyelidikan dan Inovasi Zakat (IP1Z) di UUM manakala Dr Syarifah
merupakan seorang pensyarah kanan di Pusat Pengajian Perniagaan Islam di UUM.
Kedua-dua orang pakar ini merupakan pakar dalam pembentukan soalan temu bual bagi

kajian kualitatif.

Sebarang komen dan cadangan hasil perbincangan dengan kedua-dua orang pakar ini
diambil kira dalam membentuk semula soalan temu bual yang lebih baik. Seterusnya,
kajian rintis dijalankan bagi menguji kesemua soalan temu bual asas yang telah

dihasilkan.

3.6.4 Kajian Rintis (Pilot Study)

Kajian rintis merupakan cara terbaik untuk menentukan kajian yang dijalankan dapat
disempurnakan kerana kajian rintis dapat membantu menyelesaikan beberapa masalah
sebelum kajian sebenar atau kajian lapangan dijalankan (Leedy dan Ormrod, 2001).
Kajian rintis juga membuktikan kebolehan penyelidik dalam melaksanakan temu bual

sebenar.

Penyelidik juga dapat mengemaskini perancangan untuk mengumpul data dan maklumat
seperti mengenal pasti informan temu bual, prosedur yang perlu dipatuhi dalam proses
pengumpulan data (Yin, 1989) dan semakan kesahan instrumen yang digunakan serta
mengetahui masalah-masalah yang bakal timbul dalam proses pengumpulan data. Perkara

ini perlu dititikberatkan terutama sebelum menjalankan kajian sebenar (Glesne, 1999).

Hasil yang didapati daripada kajian rintis membantu penyelidik menimba pengalaman
yang berguna dalam situasi sebenar. Malahan ia membantu penyelidik dalam menguji
idea-idea serta mendapatkan maklumat awal mengenai latar belakang informan yang

ingin dikaji (Maxwell, 1996).

Menurut Merriam (2001), kajian rintis juga membantu penyelidik mendapatkan latihan
temu bual sebelum kajian sebenar dilakukan. Selain itu, penyelidik juga dapat mengenal
pasti kesesuaian soalan yang bakal ditanya kepada informan terutama sekali melibatkan
masalah hutang yang dihadapi asnaf al-gharimin. Sedikt sebanyak kajian rintis ini
membolehkan proses penambahbaikan dibuat terhadap aspek-aspek tertentu dalam

protokol temu bual.

Oleh itu, satu kajian rintis dijalankan oleh penyelidik untuk menguji reka bentuk kajian
serta soalan-soalan dalam protokol temu bual. Kajian rintis dijalankan dengan bantuan
dua orang informan untuk soalan temu bual pakar dan lima orang informan bukan pakar

untuk menjawab soalan temu bual asnaf dimana mereka yang telah ditemu bual tidak

terlibat secara langsung dalam kajian ini. Dua set soalan (soalan kepada informan pakar
dan asnaf al-gharimin) telah dibentuk. Pada permulaannya, terdapat lima (5) objektif dan
sembilan (9) persoalan kajian yang dikaji dalam kajian ini. Setiap soalan diajukan
mengikut keperluan informan. Setiap set mengambil masa hampir satu jam bagi setiap
informan untuk menjawab kesemua soalan. Penyelidik juga mencatat informasi yang
didapati sepanjang kajian rintis dijalankan. Catatan ini membantu penyelidik mempraktik
teknik mencatat jawapan yang diberikan oleh informan dengan cepat dan tepat. Selain itu,
penyelidik turut merakam sesi temu bual yang dijalankan dalam kajian rintis ini bagi
memudahkan penyelidik mendengar berulang kali setiap jawapan yang diberikan dalam

sesi temu bual tersebut.

Maklumat yang diperoleh melalui kajian rintis ini seterusnya dianalisis bagi mengesan
perkara-perkara yang perlu diberi perhatian awal sebelum penyelidik mengadakan sesi
temu bual sebenar dalam kajian lapangan. lanya berguna bagi meningkatkan kemahiran
penyelidik dalam menjalankan proses sesi temu bual, meningkatkan kemahiran merekod

perbualan dan menganalisis data temu bual.

3.6.5 Penilaian Semula Soalan

Selepas kajian rintis dilakukan, terdapat beberapa soalan yang perlu diubah mengikut
kesesuaian keadaan terutama yang melibatkan asnaf. Hal ini kerana terdapat soalan yang

apabila diajukan, informan tidak dapat memberikan jawapan yang jelas dan terdapat juga

jawapan yang umum. Selain itu, soalan temu bual asas sewaktu kajian rintis di dapati

tidak begitu tersusun.

Oleh yang demikian, penyelidik telah melalui proses pembetulan, penambahbaikan,
mengubah dan menilai semula soalan temu bual asas dan menetapkan soalan temu bual
akhir berdasarkan dapatan kajian hasil kajian rintis dan cadangan informan supaya
memudahkan pemahaman dan tujuan kajian dan seterusnya mencapai objektif kajian dan
juga bertepatan dengan persoalan kajian. Proses penilaian soalan turut melibatkan

pengesahan dan persetujuan dari pakar seperti yang telah dinyatakan sebelum ini.

3.6.6 Pembentukan Soalan Temu Bual AKhir

Setelah penyelidik melalui proses pengesahan temu bual daripada pakar, menjalankan
kajian rintis dan menilai semula soalan, maka pembentukan soalan temu bual akhir pun
dihasilkan. Soalan temu bual akhir tersebut dinamakan Set A dan Set B. Soalan Set A dan
Set B (sila rujuk Lampiran B) dibawa ke kajian lapangan untuk proses temu bual sebenar

bersama informan yang telah difokuskan.

3.7 Kajian Lapangan

Kajian lapangan merupakan proses pengumpulan data dan maklumat yang sangat penting
untuk mencapai objektif kajian. Setelah soalan temu bual akhir dibentuk dengan

mengambil kira penambahbaikan soalan temu bual dalam kajian rintis, set soalan terkini

yang lengkap perlu dibawa ke kajian lapangan. Pada peringkat ini, penyelidik
menjalankan temu bual di tempat atau situasi sebenar dengan bergaul dan berinteraksi
secara langsung dengan informan bagi mengetahui dengan lebih tepat tentang fenomena

yang ingin dikaji (Patton, 2002).

Oleh itu, penyelidik menjalankan kajian lapangan di LZNK dengan menemu bual
informan pakar iaitu Pegawai Zakat (P;) di LZNK. Seterusnya penyelidik bertemu
dengan informan pakar seterusnya iaitu Pakar Akademik (P, P; dan Ps) dalam bidang
zakat dan Pakar Syariah Zakat (P4). Kesemua informan pakar tersebut diajukan soalan
temu bual daripada Set A: Soalan Temu bual Pakar. Sebelum menjalankan sesi temu bual
bersama informan pakar, penyelidik menghubungi informan terlebih dahulu dan
membuat temu janji melalui talian telefon. Seterusnya penyelidik menghantar soalan
temu bual dan surat kebenaran untuk menjalankan kajian lapangan mengikut tarikh, masa

dan tempat yang dipersetujui oleh informan.

Bagi informan asnaf al-gharimin, penyelidik merujuk soalan temu bual kepada asnaf a/-
gharimin terpilih berdasarkan set soalan Set B : Soalan Temu Bual Asnaf. Penyelidik
menjalankan kajian lapangan secara dalam talian sahaja kerana bimbang dengan situasi
penularan Covid-19 ketika itu. Penyelidik menggunakan pelbagai kaedah untuk
menjalankan sesi temu bual bersama informan asnaf al/-gharimin antaranya melalui

panggilan telefon, aplikasi google meet dan aplikasi whatsapp.

3.7.1 Mendapatkan Akses

Pertama sekali sebelum sesi temu bual diadakan, penyelidik meminta kebenaran
informan terlebih dahulu untuk menjalankan kajian iaitu untuk ditemu bual serta merekod
perbualan. Berketepatan dengan langkah yang dinyatakan oleh Marshall dan Rossman
(1989) di mana penyelidik perlu mendapatkan kebenaran informan terlebih dahulu
sebelum kajian dijalankan. Segala perbualan yang direkod adalah sulit dan rahsia di mana
ianya bertujuan untuk tujuan kajian sahaja. Penyelidik turut memaklumkan tujuan utama
kajian ini dilakukan dan memberikan justifikasi pemilihan informan dalam mencapai
objektif kajian. Kesemua informan turut dimaklumkan bahawa kajian ini adalah untuk

tujuan akademik semata-mata.

Bagi mengakses LZNK, penyelidik telah menelefon Pegawai Zakat (P;), Ustaz Abdul
Hadi bin Abd Majid yang memegang jawatan sebagai Ketua Jabatan Agihan dan
Pembangunan Asnaf di LZNK bagi mendapatkan kebenaran untuk ditemu bual.
Penyelidik melakukan temu janji terlebih dahulu di mana tarikh, masa dan tempat untuk
sesi temu bual telah diaturkan lebih awal dengan persetujuan informan berkenaan.
Penyelidik hadir ke ibu pejabat LZNK pada tarikh dan waktu yang telah ditetapkan.
Sebelum memulakan sesi temu bual, penyelidik telah meminta izin dari P; untuk
merakam segala perbualan bagi tujuan rujukan. P turut ditemani pembantu pegawai bagi
kelancaran sesi temu bual. Sesi soal jawab diajukan bagi memastikan semua persoalan

kajian terjawab. P; turut memberikan komen dan cadangan berdasarkan pendapat beliau

dan disokong oleh pembantu pegawai berkenaan dengan agihan zakat terhadap asnaf al/-
gharimin. Cadangan yang diberikan adalah berdasarkan pengalaman mereka semasa

bertugas di jabatan agihan zakat di LZNK.

Informan pakar yang seterusnya ialah Pakar Akademik (P;) iaitu Dr. Mohd Sollehudin
bin Shuib. Beliau merupakan pakar akademik dalam bidang zakat dan muamalat di Pusat
Pengajian Perniagaan Islam, Universiti Utara Malaysia (UUM). Beliau juga merupakan
Timbalan Pengarah di Institut Penyelidikan dan Inovasi Zakat (IP1Z), UUM pada ketika
temu bual dijalankan. Manakala Pakar Akademik kedua (P3;) adalah Dr. Muhammad
Saiful Islam bin Ismail. Beliau merupakan pensyarah kanan di dalam bidang Pengurusan
Islam (Pemasaran dan Penjenamaan Islam) di Universiti Teknologi Mara (UiTM),
Cawangan Merbok, Kedah. Pakar akademik yang ketiga (Ps) ialah Prof Madya Dr Yusuf
bin Haji Othman. Beliau berkhidmat sebagai pensyarah kanan di Pusat Pendidikan dan
Penyelidikan Kewangan Islam (CIFER), Universiti Islam Antarabangsa Sultan Abdul
Halim Mu’adzam Shah di Kedah, Malaysia. Kepakaran beliau adalah dalam Kelakuan
Pematuhan Zakat dan Wakaf, Isu dalam Perbankan dan Kewangan Islam, Isu dalam

Pasaran Modal Islam, Kewangan Antarabangsa dan Perniagaan Tingkah Laku.

Seterusnya Pakar Syariah Zakat (P4) yang terlibat dalam sesi temu bual dalam kajian
lapangan adalah Prof. Madya Dr. Muhamad Noor Habibi Hj Long. Beliau dilantik

sebagai Panel Syariah Zakat di LZNK dan merupakan Profesor Madya yang pakar dalam

bidang syariah dan muamalat di Pusat Pengajian Perniagaan Islam. Di samping itu, beliau

juga merupakan Pengarah di di Institut Penyelidikan dan Inovasi Zakat (IP1Z), UUM.

Bagi menemu bual informan P,, P; P, dan Ps , penyelidik telah menghubungi pembantu

peribadi mereka dan mengatur temu bual yang akan diadakan di pejabat mereka.

Untuk P,, sesi temu bual dijalankan di pejabat beliau yang terletak di bangunan Pusat
Pengajian Perniagaan Islam, UUM. P, juga memberi cadangan berdasarkan pemahaman
dan kerjasama beliau dengan LZNK. Seterusnya, penyelidik telah menemu bual secara
virtual melalui aplikasi “google meet” terhadap P3 dan aplikasi “webex” terhadap Ps. Sesi
temu bual telah dirakam dan cara yang dipraktiskan adalah sama bagi keseluruhan temu

bual.

Bagi P4 pula, penyelidik menemu bual beliau di bilik pascasiswazah di Pusat Pengajian
Perniagaan Islam, UUM. Sesi temu bual dirakam dan penyelidik juga diberi maklumat

tambahan secara bertulis oleh P4 tersebut.

Seterusnya, penyelidik mengakses asnaf al-gharimin melalui data yang diperolehi dari
LZNK. Bagi asnaf al-gharimin, terdapat tiga puluh (30) orang asnaf yang ditemu bual.
Penyelidik telah menghubungi mereka dan mengatur sesi temu bual secara virtual
memandangkan situasi ketika itu masih berada dalam tempoh Perintah Kawalan

Pergerakan (PKP).

Untuk sesi pertama, penyelidik menghubungi informan dan menyatakan tujuan untuk
ditemu bual. Seterusnya penyelidik mengusulkan tarikh dan waktu yang dipersetujui oleh
informan untuk ditemu bual secara virtual (menggunakan aplikasi Google Meet).
Cadangan secara virtual ini dibuat supaya penyelidik berjaya mendapatkan maklumat

secara langsung semasa temu bual dijalankan seterusnya mencapai objektif kajian.

Terdapat juga informan yang enggan ditemu bual secara virtual. Oleh yang demikian,
penyelidik meminta bantuan mereka mengisi jawapan dan maklumat yang dihantar
melalui email. Ada juga di antara informan yang tiada akses terhadap email, maka
penyelidik mendapatkan maklum balas informan melalui aplikasi Whatsapp. Terdapat
juga asnaf yang tidak mempunyai kemudahan data internet. Dalam hal ini, penyelidik
hanya membuat sesi temu bual melalui talian telefon sahaja. Penyelidik memberikan
soalan yang telah disediakan untuk asnaf al/-gharimin. Setiap jawapan yang diberikan
dicatit dan turut dirakam bagi memudahkan urusan pengumpulan data dan maklumat.
Sebagai menghargai usaha dan kerjasama yang diberikan oleh infoman, penyelidik telah

memberikan saguhati kepada informan yang berjaya ditemu bual.

Dalam mewujudkan kepercayaan dalam proses mendapatkan akses ini, penyelidik
menerangkan secara terperinci tujuan kajian ini dijalankan dan memaklumkan bahawa
laporan kajian ini akan dikongsikan bersama informan agar kesemua informan boleh
mendapat manfaat daripada kajian ini. Proses ini penting bagi mendapatkan kerjasama

informan yang dipilih bagi memudahkan kajian ini dijalankan, yang lebih utama ialah

membina kepercayaan dan hubungan yang baik terhadap penyelidik pada peringkat

permulaan agar informan tidak berasa janggal dalam berkongsi maklumat (Patton, 2002).

3.7.2 Temu Bual

Terdapat tiga jenis temu bual. Pertama ialah temu bual formal. Kedua, temu bual tidak
formal dan yang ketiga ialah temu bual terbuka (Patton, 1980, Fontana dan Frey, 1994).
Merriem (1998) juga mendapati terdapat tiga jenis temu bual iaitu yang pertama ialah
temu bual berstruktur, kedua temu bual separa berstruktur dan yang terakhir ialah temu
bual tidak berstruktur. Temu bual mempunyai tiga tahap dalam aliran temu bual iaitu
tahap pertama adalah masa permulaan temu bual (initial stage), tahap kedua adalah
mendapatkan maklumat (questionning prosess) dan tahap ketiga adalah pengakhiran

temu bual (exit of the interview).

3.7.2.1 Tahap Pertama

Pada permulaan temu bual, penyelidik memberi salam, bertanya khabar dan
mengucapkan ucapan terima kasih kepada informan diatas kesudian mereka untuk ditemu
bual. Penyelidik menerangkan serba ringkas mengenai tujuan kajian, masa temu bual dan

meminta kebenaran untuk merekod sesi temu bual.

Maklumat temu bual direkodkan dengan menggunakan pita rakaman. Penyelidik

menggunakan dua alat perakam iaitu perakam Audio MP3 dan radio perakam daripada

telefon pintar. Bateri perakam telah dipastikan penuh sebelum temu bual dijalankan.
Penyelidik menggunakan dua jenis alat perakam semasa sesi temu bual bagi memastikan
proses rakaman berjalan dengan lancar seandainya salah satu daripada perakam tersebut
mengalami masalah. Proses temu bual pula perlu direkod bagi mendapatkan data yang
tepat dan juga membolehkan penyelidik memberi lebih tumpuan kepada informan

(Patton, 2002).

Penyelidik juga memastikan informan memasuki zon rappo (rapport). Di dalam kajian
kualitatif, rappo antara penyelidik dan informan adalah perlu untuk mengurangkan
kebimbangan informan dan menambah kepercayaan terhadap penyelidik (Glesne, 1999).
Rappo memudahkan penyelidik mendapatkan maklumat yang secukupnya (Glesne, 1999)
di mana rappo yang terbina membolehkan informan memberikan pelbagai maklumat
peribadi seperti latar belakang dan pengalaman atau memberikan reaksi yang biasa dan
rasa selamat untuk berkongsi maklumat tanpa dipengaruhi oleh kehadiran penyelidik.
Ada waktu dan ketika penyelidik menyelitkan beberapa soalan yang tidak berkaitan
secara terus dengan kajian bagi memastikan informan tidak berasa tegang sewaktu soalan

peribadi disoalkan.

3.7.2.2 Tahap Kedua

Seterusnya, bagi informan pakar yang terdiri daripada P, P,, P; P4 dan Ps, penyelidik
menemu bual soalan umum berkenaan biodata informan secara ringkas dan peranan
informan mengikut kepakaran masing-masing terlebih dahulu. Selepas itu, soalan yang
khusus berdasarkan tema persoalan kajian diajukan kepada informan pakar yang terlibat.
Soalan khusus tersebut adalah berkaitan dengan definisi asnaf al-gharimin, syarat al-
gharimin, bentuk agihan zakat, definisi hutang dari perspektif Islam dan kesan agihan
zakat. Proses mendapatkan maklumat ini diteruskan dan diulang sekiranya penyelidik

tidak memperolehi maklumat yang lengkap.

Bagi memastikan jawapan informan tidak melencong dari konteks kajian, teknik probing
dan paraphrasing digunakan untuk menangani isu ini. Teknik probing digunakan
sekiranya informan tidak menjawab soalan atau memberi jawapan yang kurang jelas

(Cavana, Delahaye dan Sekaran 2001).

Seterusnya teknik parafrasa (paraphrase) yang bermaksud penyelidik mengulang
kembali maklumat yang diperolehi dari jawapan informan dalam bentuk yang lebih
mudah difahami. Kedua-dua teknik ini adalah penting untuk proses pengesahan.
Sekiranya pemahaman atau persepsi penyelidik berbeza dengan pemahaman atau
persepsi informan, maka teknik ini akan membantu mendapatkan jawapan yang lebih

tepat.

3.7.2.3 Tahap Ketiga

Seterusnya, ringkasan mengenai temu bual dibuat dengan menekankan isu-isu penting
yang diperolehi oleh penyelidik. Kemudiannya, penyelidik bertanya kepada informan
sekiranya mereka ingin bertanya sebarang soalan berkaitan kajian. Penyelidik memohon
kebenaran untuk membuat tindakan susulan (follow up) semula terhadap informan
sekiranya penyelidik menghadapi masalah kekurangan atau kekeliruan data, sama ada

melalui telefon atau emel. Kesemua informan bersetuju di peringkat ini.

Penyelidik memaklumkan kepada informan tentang pengulangan sesi temu bual jika
informasi yang diperoleh masih menghadapi kekurangan data dan sebagainya. Sebagai
contoh, penyelidik telah menghubungi pembantu pegawai zakat di jabatan agihan untuk
mendapatkan maklumat asnaf yang dikehendaki seterusnya mengesahkan hasil temu bual
bersama pegawai zakat LZNK. Sebagai penutup, penyelidik mengucapkan penghargaan
kepada informan di atas kerjasama dan masa yang diluangkan. Penyelidik turut
menyediakan sedikit saguhati kepada semua informan temu bual di atas kesudian
meluangkan masa untuk ditemu bual. Penyelidik juga mendapat saguhati yang disediakan
oleh pihak LZNK di atas kesudian penyelidik menemu bual pegawai zakat LZNK bagi

mendapatkan info yang sah dan terkini.

3.8  Penyediaan Transkripsi Temu Bual

Penyelidik menyediakan transkripsi temu bual sejurus selesai menemu bual informan
kajian. Sekiranya penyelidik mendapati terdapat sebarang perkara yang memerlukan
pengesahan, penyelidik menghubungi informan semula. Perkara ini perlu dilakukan
dengan kadar segera bagi memastikan kualiti data dan maklumat yang diperolehi

daripada sesi temu bual terjamin (Patton, 2002).

3.9  Teknik Penganalisisan Data

Penganalisisan data dan maklumat yang diperolehi melalui penelitian dokumen dan temu
bual masing-masing disebut sebagai analisis dokumen dan analisis temu bual. Teknik
penganalisisan data bagi kaedah penelitian dokumen dilakukan secara analisis kandungan
(content analysis). Analisis kandungan digunakan bagi menganalisis tema-tema daripada

temu bual dan juga pemerhatian semasa temu bual dijalankan.

Analisis kandungan adalah kaedah penyelidikan yang digunapakai untuk menganalisis
kehidupan sosial dengan mentafsirkan kata-kata dan imej dari yang digunakan serta
konteks dimana informan alami berdasarkan pengalaman dan penceritaan informan. Hasil
kajian oleh Hsieh dan Shahnon (2005) analisis kandungan digunakan untuk menganalisis

data dokumen dan temu bual berbentuk teks.

Penyelidik meneliti isi jawapan informan berdasarkan kepada aspek konteks (context)
dan proses (process). Dari sudut konteks, penyelidik melihat melalui isi kandungan yang
pertama secara tersirat (latent content) manakala aspek kedua iaitu aspek proses (process)
kerana aspek ini melibatkan proses interpretasi teks secara lebih mendalam dan teliti.
Penyelidik juga perlu menginterpretasi jawapan temu bual berulang-ulang kali supaya

kajian ini memenuhi objektif kajian.

Antara model atau teknik penganalisisan yang banyak digunakan oleh pakar dalam
menganalisis data kualitatif adalah model Miles dan Huberman (1984, 2014), Creswell
(2009) dan Corbin et. al (2008). Biarpun terdapat beberapa perbezaan dalam model atau
teknik penganalisisan data yang digunakan iaitu dari segi urutan mahupun susunan rajah,
namun kesemua model ini mempunyai persamaan dalam proses pengkodan dan

pengkelasan.

Model Miles dan Huberman (1984, 2014) telah dipilih dalam kajian ini. Model ini dipilih
kerana sering dijadikan panduan oleh pakar kualitatif seperti Sekaran (2003) serta model
ini merupakan model baharu. Rajah 4.9 menunjukkan aliran model penganalisisan data

oleh Miles dan Huberman (1984).

Pengumpulan Data Paparan Data

Rumusan Dan
Pengesahan Data

Rajah 3.9
Model Penganalisisan Data
Sumber : Miles dan Huberman (1984)

Model Miles dan Huberman (1984, 2014) ini mempunyai tiga fasa utama dalam proses
penganalisisan data selepas penyelidik menyelesaikan proses pengumpulan data. Proses
pertama adalah kondensasi data (data condensation), proses kedua adalah paparan data
(data display) manakala proses ketiga adalah rumusan dan pengesahan data (conclusion
drawing and verification). Ketiga-tiga proses ini merupakan proses penganalisisan data

yang memerlukan konsep pengulangan (iterative).

3.9.1 Kondensasi Data (Data Condensation)

Kondensasi Data (Data Condensation) merupakan proses pemilihan, fokus, ringkasan
dan abstrak atau mengubah data dari pelbagai sumber seperti transkripsi temu bual,
dokumen atau pelbagai sumber data yang bertujuan untuk mengukuhkan data dan
memberi makna (Miles et. al, 2014). Proses yang terlibat dalam data condensation adalah

pengekodan (coding) dan pengkelasan (categorization) transkripsi temu bual.

3.9.1.1 Pengekodan (Coding)

Pengkodan pada dasarnya merupakan proses analisis data, iaitu data diperincikan,
dikonsepkan dan diletakkan kembali bersama-sama dalam cara baru. Ini merupakan
proses sentral di mana teori-teori dibentuk (Strauss dan Corbin, 1990). Transkripsi temu
bual perlu dilabel atau melalui proses pengekodan. Label bertujuan untuk mengabstrak
isi-isi penting dari transkrip temu bual agar setiap persoalan kajian terjawab. Bagi
permulaan proses ini, penyelidik membaca transkrip temu bual sepintas lalu bagi
mendapatkan gambaran awal (getting feel of the data). Setelah itu, penyelidik mengenal
pasti, memilih, meringkaskan transkripsi dan mengabstrak kod-kod penting melalui

pembacaan seterusnya.

Di dalam kajian ini, unit pengekodan merupakan perkataan yang diperolehi melalui temu
bual dengan informan yang mana perkataan tersebut mempunyai hubungkait dengan

tema kajian. Pengekodan awal telah dibina berdasarkan kerangka konseptual, objektif

kajian, persoalan kajian dan sorotan karya (/iterature review). Kemudian, senarai kod
sebenar boleh diperoleh melalui penelitian dokumen dan juga sesi temu bual dengan
informan dalam kerja lapangan sebenar. Sekiranya terdapat tema baru (emergent themes),
ia akan ditambah ke dalam senarai tema awal yang telah disediakan oleh penyelidik.

Proses seterusnya adalah proses pengkelasan (categorization).

3.9.1.2 Pengkelasan (Categorization)

Proses pengkelasan dilakukan dengan mengumpulkan kod-kod yang mempunyai ciri-ciri
yang sama dan telah diabstrak ke dalam kumpulan tema yang kecil. Proses ini bagi
mengkhususkan kod dan data yang banyak kepada unit yang lebih kecil dan bermakna.
Tema dan kod disenaraikan lebih awal bagi memudahkan proses analisis data kualiatatif.
Menurut Miles et al., (2014), proses pengkelasan membantu penyelidik lebih fokus
terhadap kerja lapangan dan sesi temu bual kerana analisis data ini selari (concurrent
process) dengan proses pengumpulan data. Proses paparan data diteruskan setelah selesai

proses pengkelasan.

3.9.2 Paparan Data (Data Display)

Setelah kondensasi data, proses seterusnya adalah paparan data. Paparan data (data
display) merupakan proses mengadaptasi maklumat dan data yang banyak secara
sistematik. Ia berbentuk format visual agar pembaca dapat memahami dan membuat

kesimpulan awal mengenai kajian (Miles et al., 2014). Antara format visual yang

biasanya digunakan adalah seperti jadual (matrices), frekuensi (frequency), grafik
(graphic), rajah (network) dan sebagainya. Namun, penyelidik hanya amenggunakan
paparan jadual (matrices) dan rajah (network) di dalam kajian ini. Jadual yang dihasilkan
adalah berkaitan hasil temu bual informan bagi definisi asnaf al-gharimin, syarat asnaf
al-gharimin, bentuk agihan zakat, definisi hutang menurut Islam, tujuan hutang asnaf al-
gharimin, faktor kegagalan bayaran balik hutang, peranan zakat dan kesan agihan zakat
kepada asnaf al-gharimin. Setiap paparan jadual tersebut juga dipersembahkan dalam

bentuk rajah bagi menjelaskan perkaitan tema-tema utama yang dikaji.

3.9.3 Rumusan dan Pengesahan Data (Drawing and Verifying Conclusions)

Rumusan dan pengesahan data (drawing and verifying conclusions) merupakan proses
terakhir dalam analisis data. Proses ini menghurai kod dan tema hasil dari paparan data,
bagaimana ia memberi makna dan membantu dalam menjawab persoalan kajian serta
mencapai objektif kajian. Teknik rumusan data yang dicadangkan oleh Miles et al.,
(2014) digunakan dalam kajian ini bagi mengenal pasti dan menghuraikan tema penting,
kelompok (cluster) informan, pengiraan (counting), analisis perbezaan atau perbandingan

(making contrast/comparison) dan hubungan antara tema.

Pengesahan pakar adalah penting dan memainkan peranan besar dalam membantu
penyelidik dalam membuat rumusan dan pengesahan data. Perkara ini bagi menjamin

kesahan dan kebolehpercayaan kajian.

3.10 Kesahan dan Kebolehpercayaan Kajian

Kesahan merupakan satu keperluan penting dalam memastikan keberkesanan dalam
kajian kualitatif (Cohen, Manion dan Morrison, 2000). Mengikut Hammersley pula di
dalam buku Miles and Huberman (1994), kesahan kajian dalam penyelidikan kualitatif
boleh dinyatakan sebagai sejauh mana ketepatan sesuatu gambaran yang digambarkan

mengenai fenomena yang dikaji.

Penyelidik telah melaksanakan kesahan kandungan (content validity) dengan merujuk
kepada kedua-dua orang pakar pembentukan soalan temu bual bagi kajian kualitatif bagi
memastikan kandungan item-item dalam soalan temu bual itu mencukupi. Selain itu,
penyelidik juga memastikan soalan temu bual tersebut mengikut format serta terdapatnya
arahan yang jelas. Kaedah ini dilakukan supaya setiap ukuran dapat disesuaikan mengikut
konsep, mencerminkan tingkah laku, sikap atau ciri-ciri yang dipercayai berkaitan dengan
konsep yang diukur (Sabitha, 2005). Bagi mendapatkan kesahan kandungan, instrumen
kajian perlu merujuk kepada pakar atau sesiapa yang boleh menilai kesesuaian butiran

yang disediakan (Ab Halim, 2008).

Menurut Guba (1981), penggunaan terma kebolehpercayaan (frustworthiness) dapat
menerangkan elemen kesahan dan kebolehpercayaan dalam kajian berbentuk kualitatif.

Terdapat empat kriteria utama yang dicadangkan oleh beliau yang perlu ada untuk

mencapai kebolehpercayaan iaitu kredibiliti, kebolehpindahan, kebolehsandaran dan

kebolehsahan.

Berikut diterangkan lima langkah yang terlibat di dalam kajian ini bagi mencapai kriteria
utama kebolehpercayaan mengikut saranan Guba (1981), Shenton (2004) dan juga Miles

et al. (2014).

Triangulasi — Triangulasi yang digunakan oleh penyelidik di dalam kajian ini
ialah triangulasi sumber. Triangulasi sumber menggunakan kaedah yang sama
terhadap sumber yang berbeza. Kaedah yang sama bermaksud kaedah temu bual
manakala sumber yang berbeza merujuk kepada informan pakar (Pegawai Zakat,

Pakar Akademik dan Pakar Syariah Zakat) dan informan asnaf al-gharimin.

Adaptasi metodologi kajian — Penyelidik membina protokol temu bual
berdasarkan model Cavana et. al (2001) manakala proses analisis temu bual pula
dihasilkan berdasarkan model Miles dan Huberman (1994). Pembentukan soalan
dibuat berdasarkan kajian-kajian lepas, sorotan karya dan persoalan kajain yang
dibentuk. Secara keseluruhannya, reka bentuk kajian ini merujuk kepada pendapat
pakar kualitatif seperti Miles dan Huberman (1994, 2014), Patton (2002),

Marshall dan Rossman (1989) serta Cavana et al. (2001).

Penggunaan teknik probing dan rappo (rapport) — Teknik probing dan teknik

membina hubungan (rapport) digunakan bagi memastikan informan menjawab

kesemua soalan temu bual dan memberikan maklumat yang dikehendaki oleh

penyelidik.

Pengesahan pakar — Pakar mengesahkan reka bentuk kajian ini terutama dalam
bahagian pembentukan soalan temu bual. Antara pakar yang terlibat dalam kajian

ini adalah pakar akademik, pakar syariah dan pegawai agihan zakat.

Metodologi kajian terperinci — Penyelidik menerangkan dengan terperinci setiap
proses yang dijalankan bermula dengan reka bentuk dan tujuan kajian, sumber
data dan kaedah pengumpulan data, populasi dan sampel, pembentukan kod dan
tema awal, pembentukan protokol temu bual, kajian lapangan, penyediaan
transkripsi temu bual, teknik penganalisisan data serta akhir sekali kesahan dan
kebolehpercayaan kajian agar pembaca dapat mengikuti setiap proses kajian ini
dari awal. Proses ini dapat membantu penyelidik lain untuk mengulang atau

melaksanakan kajian pada masa akan datang.

Kesimpulan

Bab ini menjelaskan secara terperinci mengenai metodologi kajian bermula dari bahagian

reka bentuk dan tujuan kajian sehingga ke bahagian kesahan dan kebolehpercayaan

kajian. Kaedah kajian kualitatif yang dipilih dalam kajian ini ialah kaedah penelitian

dokumen dan temu bual. Kedua-dua kaedah tersebut merupakan triangulasi bagi

memperolehi dapatan kajian yang menepati persoalan kajian yang dibentuk.

Pengumpulan data dan maklumat bagi kajian ini membawa kepada dapatan kajian yang

signifikan seterusnya membawa kepada proses penganalisisan dapatan kajian yang

dimuatkan dalam bab keempat dalam tesis ini.

BAB 4

ANALISIS DAPATAN KAJIAN

4.1 Pengenalan

Analisis dapatan kajian dalam bab ini dibincangkan secara selari dengan objektif kajian
yang dibentuk. Memandangkan terdapat tiga objektif utama kajian, analisis dapatan
kajian ini dipecahkan kepada tiga bahagian utama. Bahagian pertama membincangkan
analisis mengenai definisi, syarat dan bentuk agihan zakat asnaf al-gharimin di LZNK,
Malaysia. Bahagian kedua pula membincangkan analisis berkaitan tujuan hutang dan
faktor kegagalan bayaran balik hutang asnaf al-gharimin di LZNK, Malaysia manakala
bahagian ketiga membincangkan mengenai kesan agihan zakat kepada asnaf al-gharimin

di LZNK, Malaysia.

4.2  Definisi, Syarat dan Bentuk Agihan Zakat Asnaf A/-Gharimin

Objektif pertama kajian ini adalah mengenal pasti definisi, syarat dan bentuk agihan
zakat asnaf al-gharimin di LZNK, Malaysia. Dalam objektif ini, terdapat tiga tema utama
kajian iaitu definisi asnaf al-gharimin, syarat asnaf a/-gharimin dan bentuk agihan zakat
kepada asnaf al-gharimin. Ketiga-tiga tema tersebut disusun mengikut turutan persoalan
kajian yang dibentuk untuk objektif pertama kajian. Memandangkan terdapat dua kaedah

pengumpulan data iaitu kaedah penelitian dokumen dan kaedah temu bual bagi mencapai

objektif pertama kajian, perbincangan bagi analisis dapatan kajian ini dibahagikan kepada
dua bahagian. Bahagian pertama ialah analisis berdasarkan penelitian dokumen manakala

bahagian kedua ialah analisis berdasarkan temu bual.

4.2.1 Analisis Berdasarkan Penelitian Dokumen

Dokumen yang dirujuk dan diteliti bagi menjawab kesemua persoalan kajian adalah
bertujuan untuk mencapai objektif pertama kajian. Dokumen ini terdiri daripada pelbagai
bentuk penulisan dan laporan khusus berkenaan dengan tema kajian dalam objektif
pertama. Sumber dokumen yang berkaitan diperolehi secara dalam talian dan juga secara
bercetak daripada pihak LZNK. Sumber dokumen dalam talian merujuk kepada laman
portal rasmi LZNK dan dokumen penulisan bekas mufti iaitu Datuk Seri Dr Zulkifli
Mohamad Al-Bakri dalam laman web rasmi zulkiflialbakri.com. Beliau merupakan
seorang pakar fatwa dan berpengalaman luas dalam bidang Pengajian Islam. Seterusnya,
sumber dokumen bercetak dan telah disahkan oleh Jabatan Fatwa Kedah pula merujuk
kepada Laporan Bengkel Penyelarasan Pengendalian Asnaf Mualaf, Ar-Rigab, Gharimin
dan Ibnu Sabil dari LZNK. Semua perbincangan berkaitan definisi asnaf dalam bengkel

tersebut telah diterima pakai.

Berikut ringkasan mengenai Laporan Bengkel Penyelarasan Pengendalian Asnaf Mualaf,
Ar-Rigab, Al-Gharimin dan Ibnu Sabil dari LZNK yang telah berlangsung pada 21 dan 22

Mac 2021 bertempat di Bilik Mesyuarat Lembaga, Aras 10, Menara Zakat. Bengkel

tersebut bermula pada pukul 8.00 pagi sehingga 5.00 petang, telah dihadiri seramai 11
orang kakitangan LZNK dan tujuh orang jemputan luar. Bengkel ini di bawah anjuran
Jabatan Agihan dengan kerjasama Bahagian Pengurusan Syariah LZNK. Maklumat lanjut

bengkel boleh dirujuk di bahagian Lampiran C.

4.2.1.1 Definisi Asnaf AI-Gharimin

Berdasarkan maklumat yang diperolehi daripada penelitian dokumen, analisis berkaitan

definisi asnaf al-gharimin boleh ditunjukkan seperti dalam Jadual 4.2.1.1 berikut.

Jadual 4.2.1.1
Definisi Asnaf Al-Gharimin Hasil Penelitian Dokumen

Jenis Dokumen Definisi Asnaf AI-Gharimin

Laman Portal Rasmi  Al-gharimin ialah orang Islam yang berhutang untuk
LZNK memenuhi keperluan asas diri dan tanggungannya
atau kepentingan masyarakat dan tiada keupayaan

untuk membayarnya.

Laman Web Rasmi Al-gharimin adalah kata majmuk bagi gharim yang

zulkiflialbakri.com mana bermaksud orang yang berhutang. Manakala al-
gharim pula  adalah  pemiutang.  Asal  bagi
perkataan al-Gharm dari  segi bahasa adalah al-
Luzum iaitu sesuatu yang melazimkannya.

Jadual 4.2.1.1 (Samb.)

Jenis Dokumen Definisi Asnaf AI-Gharimin
Laporan Bengkel Orang yang berhutang mengikut definisi al-gharimin
Penyelarasan mestilah pada hutang yang telah berlaku bukan pada

Pengendalian Asnaf  hutang yang akan berlaku. Pemberian kepada asnaf
Mualaf, Ar-Riqab, Al-  al-gharimin  hendaklah kepada mereka yang
Gharimin dan Ibnu Sabil berhutang secara tertunggak dan sampai masa untuk
dari LZNK dibayar segera (Dayn Mu’ajjal) untuk keperluan
hajiyat dan daruriyyah sahaja. Adapun tahsiniyat
tidak diambil kira. Kesemua keperluan asas (Hawaij
Asliyah) yang dihutangi seseorang mengikut
kemampuan dan bukan berlebihan boleh dimasukkan

dalam al-gharimin.

Sumber: Ilustrasi Penyelidik Mengenai Definisi Asnaf A/-Gharimin Hasil Penelitian
Dokumen (2021-2022)

Berdasarkan Jadual 4.2.1.1, didapati bahawa definisi asnaf al-gharimin di laman portal
rasmi LZNK adalah lebih umum jika dibandingkan dengan definisi asnaf al-gharimin
menurut Laporan Bengkel Penyelarasan Pengendalian Asnaf Mualaf, Ar-Riqab, Al-
Gharimin dan Ibnu Sabil dari LZNK dan dari laman web rasmi zulkiflialbakri.com.
Laporan tersebut menghuraikan definisi asnaf al-gharimin secara operasional dengan
mengambil kira situasi semasa yang dialami oleh masyarakat. Rujukan berautoriti pula
mentafsirkan golongan yang berhutang, iaitu mereka yang dibebani hutang dan tidak

mampu melunaskannya dengan syarat mereka berhutang untuk tujuan yang halal.

Berdasarkan penelitian dokumen, definisi asnaf al/-gharimin dapat dipaparkan dalam
bentuk rajah berpandukan kepada analisis dapatan kajian yang telah dipersembahkan
dalam jadual. Rajah 4.2.1.1 menggambarkan paparan maklumat berkaitan hasil dapatan

bagi tema definisi asnaf al-gharimin.

Rajah 4.2.1.1

Paparan Maklumat Berkaitan Definisi Asnaf Al-gharimin Berdasarkan Penelitian
Dokumen

Sumber: Ilustrasi Penyelidik Hasil Temu Bual Informan Asnaf A/-Gharimin di LZNK
(2021-2022)

4.2.1.2 Syarat Asnaf Al-Gharimin

Syarat asnaf al-gharimin bermaksud keadaan asnaf yang boleh dikategorikan sebagai
asnaf al-gharimin. Sekiranya keadaan individu tersebut termasuk di bawah syarat asnaf
al-gharimin, pihak LZNK boleh mengagihkan bantuan zakat kepada individu tersebut.

Berdasarkan penelitian dokumen, analisis mengenai syarat asnaf al-gharimin dapat

ditunjukkan seperti dalam Jadual 4.2.1.2.

Jadual 4.2.1.2
Syarat Asnaf Al-Gharimin Hasil Penelitian Dokumen

Jenis Dokumen Syarat Asnaf AI-Gharimin

Laman Portal Rasmi LZNK Orang Islam yang berhutang untuk memenuhi keperluan asas bagi permasalahan diri atau
keluarga tanggungannya atau orang yang berhutang untuk menyelesaikan masalah masyarakat.
Orang yang berhutang itu tidak mampu menjelaskan hutangnya dan hutang itu hendaklah
dalam perkara taat yang diharuskan syarak

Laman Web Rasmi Di Wilayah Persekutuan, pihak Majlis Agama Islam Wilayah Persekutuan (MAIWP) telah
zulkiflialbakri.com menggariskan syarat khusus bagi jenis-jenis hutang yang dibenarkan untuk menerima bantuan
zakat asnaf al-gharimin seperti berikut: Pertama: Hutang bagi pembiayaan keperluan asasi:
i.  Makanan
ii.  Perubatan
iii.  Pendidikan
v.  Perlindungan
vi.  Pakaian
vil.  Pengangkutan
Kedua: Hutang perniagaan (mengikut jenis dan keutamaan)
Ketiga: Keutamaan bantuan menyelesaikan hutang adalah kepada golongan fakir,
miskin dan muallaf.

Jadual 4.2.1.2 (Samb.)

Jenis Dokumen Syarat Asnaf AI-Gharimin

Laporan Bengkel Penyelarasan Pengendalian  Boleh berlaku asnaf-asnaf yang lain masuk juga dalam asnaf al-gharimin apabila mereka
Asnaf Mualaf, Ar-Rigab, Al-Gharimin dan ~ memenuhi konsep gharimin yang ditetapkan. Contoh seperti seorang miskin yang telah dapat
Ibnu Sabil dari LZNK bantuan zakat atas asnaf miskin mungkin dia akan dapat bantuan atas skim al-gharimin
apabila memenuhi syarat.
Asnaf-asnaf lain seperti mualaf, miskin atau fi sabilillah yang berhutang dirad atau ditolak
daripada skim asnaf tersebut kepada skim asnaf a/-gharimin.
Boleh berlaku seseorang yang kaya mendapat zakat atas al/-gharimin seperti seseorang yang
menguruskan sekolah dan terpaksa berhutang untuk menanggung kos sekolah. (berhutang
atas keperluan pihak lain)

Sumber: Ilustrasi Penyelidik Hasil Penelitian Dokumen (2021-2022)

140



Berdasarkan Jadual 4.2.1.2, syarat asnaf al-gharimin merujuk kepada kategori asnaf
yang layak menerima bantuan zakat al-gharimin. Laman portal rasmi LZNK
menyenaraikan syarat asnaf secara umum manakala Laporan Bengkel Penyelarasan
Pengendalian Asnaf Mualaf, Ar-Riqab, Al-Gharimin dan Ibn Sabil dari LZNK pula
menyenaraikan syarat asnaf al-gharimin secara lebih khusus. Seterusnya, laman web
rasmi zulkiflialbakri.com menyimpulkan bahawa golongan asnaf al-gharimin yang
berhak mendapatkan zakat asnaf al-gharimin beserta syarat-syarat yang ditetapkan itu

terdapat beberapa kategori, iaitu:

1. Mereka yang berhutang demi kemaslahatan diri sendiri/keluarga.

2. Mereka yang berhutang demi kemaslahatan orang yang lain.

W

Individu yang menjamin orang yang berhutang.

Individu yang ditimpa bencana yang menyebabkan kemusnahan harta benda

»

dan sebagainya.

Syarat-syarat ini diaplikasi dan syarat-syarat asnaf ini sentiasa dikemaskini
bergantung kepada situasi semasa. Perkara ini penting supaya tiada asnaf tercicir
dalam menerima bantuan dan syarat-syarat yang dikenakan ini bersesuaian mengikut

jenis-jenis keperluan asnaf.

Berdasarkan penelitian dokumen, syarat asnaf al-gharimin dapat dipaparkan dalam

bentuk rajah berpandukan kepada analisis dapatan kajian yang telah dipersembahkan

dalam jadual. Rajah 4.2.1.2 menggambarkan paparan maklumat berkaitan hasil

dapatan bagi tema syarat asnaf al-gharimin.

Tidak mampu
bayar
Hutang yang
Musibah/bencana diharuskan
alam syarak
Syarat al-

o gharimin Asnaf lain yang

Penjamin penuhi konsep al-
gharimin
Hutang belian
barang keperluan Menanggung kos
asas sekolah untuk
kepentingan ummah
Rajah 4.2.1.2

Paparan Maklumat Berkaitan Syarat Asnaf Al-gharimin Berdasarkan Penelitian
Dokumen
Sumber: Ilustrasi Penyelidik Hasil Penelitian Dokumen di LZNK (2020-2022)

4.2.1.3 Bentuk Bantuan Zakat Asnaf AI-Gharimin

Bentuk bantuan zakat kepada asnaf yang layak menerima zakat dikelaskan kepada
pelbagai bentuk. Merujuk kepada laman portal rasmi LZNK, terdapat lima bentuk
bantuan agihan zakat iaitu bantuan sara hidup, perubatan, perniagaan/jayadiri,
musibah alam, pembangunan ummah dan pendidikan. Bentuk bantuan zakat kepada
asnaf al-gharimin secara umumnya diperolehi daripada laman portal rasmi LZNK

manakala bentuk skim bantuan secara khusus diperolehi daripada Laporan Bengkel

142



Penyelarasan Pengendalian Asnaf Mualaf, Ar-Riqab, Al-Gharimin dan Ibn Sabil dari

LZNK. Hasil dapatan tersebut diringkaskan dalam Jadual 4.2.1.3.

Jadual 4.2.1.3
Bentuk Bantuan Zakat Asnaf Al-Gharimin Di LZNK

Jenis Dokumen Bentuk Bantuan Zakat
Laman Portal Rasmi ~ Bantuan Kepada Orang Berhutang
LZNK Bantuan Rawatan Perubatan

Bantuan Jaya Diri
Bantuan Bencana Alam

Laporan Bengkel Skim Bantuan Hutang Makanan
Penyelarasan Skim Bantuan Hutang Pakaian
Pengendalian Asnaf ~ Skim Bayaran Hutang Kos Sewa dan Utiliti
Mualaf, Ar-Rigab, Skim Bantuan Hutang Yuran Pengajian
Gharimin dan Ibn Sabil Skim Bantuan Hutang Jaya Diri
dari LZNK Skim Bantuan Hutang Perubatan
Skim Bantuan Hutang Pengangkutan
Skim Kos Pengurusan Operasi Al-gharimin
Skim Bantuan Kepada Orang Yang Berhutang
Skim Bantuan Hutang Pengurusan Jenazah

Sumber: Laporan Bengkel Penyelarasan Pengendalian Asnaf Muallaf, Ar-Riqab, Al-
Gharimin dan Ibn Sabil (2021) dan Portal Rasmi LZNK (2021)

Berdasarkan Jadual 4.2.1.3, didapati bentuk bantuan zakat kepada asnaf al-gharimin
hanya meliputi urusan hutang untuk perkara atau tujuan daruriyah dan hajiyyah
semasa terdesak sahaja (yang memerlukan penyelesaian segera). Perkara daruriyyah
merangkumi keperluan makanan, pakaian, tempat tinggal, pengangkutan, perubatan
penyakit kronik dan hutang yuran pengajian/pendidikan. Selain daripada itu,
pengurusan jenazah dan bantuan bencana alam juga memerlukan penyelesaian yang
segera untuk golongan asnaf yang ditimpa musibah. Kesemua bentuk bantuan zakat

tersebut dipaparkan seperti dalam Rajah 4.2.1.3 berikut.

143



Rajah 4.2.1.3

Paparan Maklumat Berkaitan Bentuk Agihan Zakat Al-Gharimin Berdasarkan
Penelitian Dokumen

Sumber: Ilustrasi Penyelidik Hasil Penelitian Dokumen di LZNK (2021)

Berdasarkan Rajah 4.2.1.3, hasil dapatan kajian berdasarkan penelitian dokumen
menunjukkan terdapat lapan (8) bentuk agihan zakat yang boleh diberikan kepada
asnaf al-gharimin. Kesemua bentuk agihan tersebut adalah berganatung kepada tahap
keberhutangan bagi setiap perkara atau keperluan asas (daruriyyah) yang meliputi

makanan, pakaian, tempat tinggal, pengangkutan, perubatan, pendidikan, pengurusan

jenazah dan bantuan segera akibat bencana alam.

4.2.2 Analisis Berdasarkan Temu bual

Kaedah pengumpulan data dan maklumat melalui kaedah temu bual merupakan
sumber primer bagi mencapai objektif pertama kajian ini. Kaedah temu bual ini
melibatkan tiga informan pakar yang terdiri daripada Pegawai Zakat LZNK (P)),
Pakar Ahli Akademik (P,, P; dan Ps) dan Pakar Syariah Zakat (P4). Dapatan kajian
bagi setiap persoalan kajian yang dibentuk bagi objektif pertama ini dibincangkan

mengikut turutan tema utama yang terdapat dalam setiap persoalan kajian ini.

4.2.2.1 Definisi Asnaf AI-Gharimin

Menurut Pegawai Zakat LZNK (P;), definisi asnaf al-gharimin merujuk kepada
orang Islam yang dibelenggu hutang untuk memenuhi keperluan daruriyyah. Hal
yang demikian diperjelaskan dalam petikan temu bual bersama Pegawai Zakat

LZNK (P,) seperti berikut:

Informan Petikan Temu Bual

P, “Orang yang berhutang untuk kepentingan bukan maksiat dan
tidak sanggup membayarnya serta untuk memelihara
persatuan umat Islam...”

Definisi asnaf al-gharimin tersebut mempunyai persamaan bagi dapatan yang
diperolehi daripada Pakar Ahli Akademik (P,, P; dan Ps) iaitu al-gharimin ini
merujuk kepada orang yang berhutang untuk keperluan asas kehidupan seperti

mana ungkapan seperti berikut:

Informan

Petikan Temu Bual

P>

“Al-gharim ialah orang yang berhutang...Dari jamaknya
pula al-gharimin ialah orang-orang yang berhutang.
Maksud al-gharimin secara operasional pula adalah
disesuaikan dengan keadaan semasa.”

P3

“Al-gharim lebih merujuk dari tafsir Ibn Kathir (2003)
kepada kewajipan membayar hutang untuk dilangsaikan oleh
pemiutang. Menurut Shafi’i dan Hanbali, al-gharimin adalah
orang-orang muslim yang berhutang. Menurut Yusuf Al-
Ordhawi, al-gharimin merujuk kepada golongan yang
berhutang disebabkan oleh keadaan yang terdesak/ diluar
jangkaan seperti kehilangan harta disebabkan bencana alam,
juga, menjadi situasi hiwalah dalam menjamin seseorang
yang berhutang.”

Ps

“Pada pandangan mazhab, al-gharimun jamak dari
perkataan gharim, mereka yang tertanggung hutang atasnya.
Al-gharimun mereka yang berhutang.”

Berdasarkan maklumat yang disampaikan oleh P, dan P;, maksud al-gharimin itu

jelas menyatakan bahawa orang yang kesempitan hidup sehingga memaksa dirinya

berhutang bagi memenuhi keperluan asas. Seterusnya definisi dalam konteks terkini

atau operasional sentiasa disesuaikan dengan keadaan semasa agar mereka yang

terkesan dapat dibantu tanpa tercicir.

Menurut informan pakar Panel Syariah Zakat (P4) pula, al-gharimin ialah mereka

yang berhutang untuk keperluan diri mahupun keperluan ummah seperti mana yang

dinyatakan dalam ungkapan berikut:

Informan

Petikan Temu Bual

Py

“Dari segi bahasa, al-gharimin adalah orang yang
berhutang...Bermaksud orang itu tidak mampu membayar
hutang dan dia tidak memiliki harta lebihan di mana harta
lebihan itu diunjur berdasarkan nisab zakat emas.”

Maksud al-gharimin mengikut definisi operasional adalah berhutang demi

keperluan asas yang mengikut situasi semasa.

Informan Petikan Temu Bual

“Menurut Yusuf Al-Qardawi, ulama kontemporari, beliau
Py mendefinisikan al-gharimin itu kepada mereka yang
berhutang bukan sahaja untuk kemaslahatan diri malah
kemaslahatan — umat...Dikatakan skop  hutang itu
diperluaskan lagi mengikut keadaan semasa.”

Berdasarkan dapatan temu bual dengan keempat-empat orang informan pakar
tersebut dapat disimpulkan bahawa asnaf al-gharimin merupakan golongan yang
berhutang di mana tujuan hutang tersebut mestilah tidak bertentangan dengan

syarak dan hanya untuk memenuhi keperluan asas sahaja.

Mengikut definisi semasa atau operasional, asnaf al-gharimin merujuk kepada
mereka yang terbeban hutang bagi memenuhi keperluan asasi seperti makanan,
pakaian, perlindungan, pendidikan, perubatan, pengangkutan, pengurusan jenazah
dan lain-lain. Kesemua keperluan ini merupakan perkara daruriyyah yang sentiasa

dikemaskini berdasarkan situasi semasa.

Rajah 4.2.2.1
Paparan Maklumat Berkaitan Definisi AI-Gharimin Berdasarkan Temu Bual Pakar
Sumber: Ilustrasi Penyelidik Hasil Temu Bual Pakar (2021-2022)

4.2.2.2 Syarat Asnaf Al-Gharimin

Bagi memastikan hanya mereka yang benar-benar layak sahaja menerima bantuan
zakat, pthak LZNK telah meletakkan syarat tertentu untuk para pemohon dalam
menerima bantuan asnaf a/-gharimin. Jika dilihat pada borang permohonan bantuan
zakat, terdapat beberapa syarat yang perlu dipatuhi oleh asnaf. Antara syarat utama
ialah mestilah warganegara Malaysia yang beragama Islam dan sekurang-

kurangnya telah bermastautin di Kedah selama satu (1) tahun.

Terkini, laman portal rasmi LZNK menyediakan sistem permohonan agihan zakat
secara atas talian (online). Ini bermakna asnaf yang layak boleh terus mendaftar
sebagai pemohon baharu jika belum pernah memohon bantuan agihan zakat di

LZNK. Bagi yang telah ada rekod permohonan sebelumnya, pemohon tahun semasa

boleh terus daftar masuk ke dalam sistem tersebut untuk membuat permohonan

tahun semasa.

Hasil dari temu bual dengan P;, P, P 3 P4 dan Ps turut menyatakan syarat- syarat

utama yang perlu dipatuhi jika ingin memohon bantuan zakat di LZNK. Berikut

adalah petikan temu bual pakar:

Informan Petikan Temu Bual

P, “..pemohon mestilah warga Malaysia yang beragama Islam dan
menetap di Kedah untuk sekurang-kurangnya satu (1) tahun.”

P, “Ciri- ciri lain mestilah ikut syarat yang telah ditetapkan iaitu
orang itu mestilah beragama islam, berakal dan waras.”

Ps “Ya, perlu dilihat dari aspek kuantitatif (perbelanjaan bulanan,
income, tanggungan) dan qualitatif hidup al-gharimin (tinjauan ke
lapangan seperti keadaan rumah, kawasan, dan cara kehidupan)”.

Py “Penerima bantuan zakat adalah seorang yang beragama Islam,
berakal dan waras.”

Ps “Terdapat 4 syarat iaitu yang pertama, orang yang berhutang

mestilah ada keperluan/ memerlukan pertolongan kewangan. Yang
kedua individu yang tidak mempuyai cukup harta tetapi boleh
membyar hutang boleh juga menerima zakat dengan syarat
pembayaran hutang daripada pendapatan mengambil masa.
Contohnya ulama dengan jelas mengatakan bahawa makanan,
tempat tinggal,peralatan dan pengangkutan bukan sebahagian
kepada kekayaan dimana pinjaman itu mesti dibayar. Yang ketiga,
hutang untuk aktiviti yg halal dimana hutang itu mesti dibayar
segera. Yang terakhir, hutang itu mesti dengan orang bukan dgn
Allah seperti hutang kafarah, fidyah, puasa, solat, haji dikeluarkan
daripada al-gharimin.”

Selain itu terdapat beberapa kriteria tertentu yang perlu dipenuhi bertujuan

memastikan tidak berlaku kesilapan dalam memberi bantuan zakat. Kriteria ini

berubah mengikut kesesuaian dengan keadaan semasa.

Informan Petikan Temu Bual

P, “Kategori ditentukan mengikut situasi kes yang sedang dialami
pemohon...”

Antaranya pihak LZNK akan menyiasat terlebih dahulu latar belakang pemohon
dan mengenal pasti tujuan berhutang bagi menentukan pemohon tersebut layak

mahupun tidak untuk mendapatkan bantuan zakat.

Informan Petikan Temu Bual

P, “....meneliti lain-lain status seperti pekerjaan dan latar belakang
keluarga. LZNK melihat sebab hutang yang ditanggung. Pada
masa yang sama meneliti faktor-faktor lain ...”

Sekiranya permohonan bantuan melebihi RM3 000 dan ke atas, pihak LZNK di
daerah berkenaan akan mengusulkan permohonan tersebut ke ibu pejabat LZNK
untuk tindakan selanjutnya. Hal ini kerana bahagian daerah cuma dibenarkan untuk

memproses bantuan di bawah RM3 000 sahaja.

Syarat-syarat ini dirujuk bertujuan untuk memastikan bantuan zakat yang
disalurkan kepada asnaf dapat dimanfaatkan sebaik mungkin. Sungguhpun begitu
keputusan berjaya atau sebaliknya sesuatu permohonan bergantung kepada siasatan
dan penelitian yang dilakukan oleh Pegawai Zakat di Bahagian Unit Agihan dan

Pembangunan Asnaf.

Pemohon yang berjaya dibantu diminta untuk melampirkan bukti bayaran yang

telah dibuat kepada pihak peminjam dengan kadar segera. Bukti ini bertujuan

supaya bantuan tersebut diberikan mengikut seperti yang telah dipersetujui dalam

borang permohonan.

Rajah 4.2.2.2
Paparan Maklumat Berkaitan Syarat Al-Gharimin Berdasarkan Temu bual Pakar
Sumber: Ilustrasi Penyelidik Hasil Temu Bual Pakar (2021-2022)

Rajah 4.2.2.2 menggambarkan syarat-syarat asnaf al-gharimin mengikut pandangan
pakar hasil daaripada sesi temu bual. Ringkasnya, terdapat sembilan (9) syarat yang
perlu dipenuhi oleh pemohon bantuan di bawah asnaf al-gharimin di LZNK.
Pemohon mestilah beragama Islam, warganegara Malaysia, menetap atau
bermastautin di Kedah sekurang-kurangnya selama satu (1) tahun, berakal serta
waraas, bergantung kepada kes yang dialami pemohon, LZNK akan menyiasat
terlebih dahulu latar belakang pemohon, tujuan berhutang dan punca kegagalan

bayaran balik hutang. Di samping itu, pemohon mesti mengemukakan bukti

mengenai jumlah hutang yang perlu dijelaskan kepada pihak yang memberikan

pinjaman tersebut.

4.2.2.3 Bentuk Agihan Zakat Al-Gharimin

Bantuan zakat bagi asnaf al-gharimin melalui LZNK menjadi satu medium atau
cara menyelamatkan seseorang yang dibelenggu hutang. Institusi ini juga
berperanan dalam memberikan peluang kedua untuk mereka menjalani kehidupan

yang lebih baik.

Bentuk dan kaedah agihan zakat yang disalurkan kepada asnaf al-gharimin menjadi
penentu kepada kejayaan atau kegagalan kepada penyelesaian masalah asnaf.
Penyelidik mendapati kesemua informan asnaf al/-gharimin menggunakan kaedah
yang sama ketika membuat permohonan bantuan zakat iaitu dengan mengisi borang
permohonan bantuan zakat secara manual yang boleh diperolehi daripada Penolong
Amil yang dilantik oleh LZNK di kariah masjid yang berdekatan dengan tempat
tinggal pemohon. Selain itu, pemohon juga boleh mengisi borang permohonan
bantuan zakat dalam sistem permohonan agihan zakat secara atas talian melalui
portal rasmi LZNK (zakatkedah.com.my). Pemohon dikehendaki mengisi semua
maklumat yang diperlukan dalam borang permohonan agihan zakat tersebut.
Pemohon juga perlu memberikan dokumen sokongan yang berkaitan sebagai bukti.
Jika pemohon mempunyai bil-bil terperinci berkaitan hutang yang tidak mampu
dibayar, pemohon boleh memberikan dokumen tersebut sebagai bukti agar pihak
LZNK dapat menjalankan siasatan selanjutnya terhadap permohonan asnaf al-

gharimin. Dalam sistem permohonan agihan zakat secara atas talian, pemohon

dikehendaki memilih salah satu masalah yang paling hampir dengan situasi
pemohon terkini iaitu masalah terjejas pendapatan atau masalah bebanan hutang.
Sekiranya pemohon menghadapi masalah dalam membayar balik hutang

tertunggak, pemohon boleh memilih masalah bebanan hutang.

Bagi permohonan secara manual, borang yang telah lengkap diisi perlu diserahkan
kepada Penolong Amil di kariah masing-masing. Seterusnya, pihak LZNK akan
menyemak setiap borang permohonan tersebut. Pihak LZNK akan menghubungi
pemohon untuk bertanyakan lebih lanjut mengenai masalah bebanan hutang yang
ditanggung oleh pemohon. Seterusnya, pihak LZNK akan membuat pengesahan
dari pihak yang memberi hutang kepada pemohon. Sekiranya maklumat yang
diberikan adalah benar dan sahih maka pihak LZNK akan meluluskan permohonan

sekiranya menepati syarat kelayakan asnaf al-gharimin.

Melalui temu bual dan pemerhatian, penyelidik mendapati perlaksanaan agihan
zakat dalam penyelesaian hutang bagi asnaf al-gharimin adalah berbentuk wang
tunai yang dikreditkan ke dalam akaun penerima bantuan zakat tersebut. Menurut
Py, kaedah paling terkini adalah agihan wang zakat tidak diberikan secara terus
kepada pemohon sebaliknya wang tersebut diserahkan secara langsung kepada
pihak yang memberikan pinjaman (hutang). Berikut merupakan petikan temu bual

bersama P;:

Informan Petikan Temu Bual

P, “...duit zakat tu kita transfer terus ke akaun pihak yang
memberi hutang...”

Walau bagaimanapun, berdasarkan temu bual bersama asnaf al-gharimin,

penyelidik mendapati terdapat dua bentuk agihan wang tunai terhadap asnaf. Yang

pertama adalah agihan tunai secara langsung kepada asnaf. Hasil temu bual

mendapati sebahagian asnaf menyatakan bahawa agihan zakat dibayar secara

langsung kepada mereka. Berdasarkan pemerhatian penyelidik, perbezaan jawapan

yang diberikan asnaf mengenai kaedah agihan ini adalah berdasarkan kepada

laporan permohonan bantuan pada tahun 2021. Antara asnaf yang menyatakan

perkara ini adalah informan G], Gz, G3, G4, G5, GG, G13, G14, G16, G17, G]g, Gz(), G21,

G227 Gz}) G24, G25, G26, G27, G28, Gy9 dan Gzg seperti petikan berikut:

Informan Petikan temu bual

G “Selebihnya masuk ke akaun saya untuk langsaikan bil
elektrik yang tertunggak”

G, “Bank in terus ke saya.”

Gs “Zakat buh dalam akaun bank anak...”

Gy “Dia serah dekat kak...masuk akaun.. pastu pi bayar dekat
sekolah lepas tu bagi resit balik dekat zakat”

Gs “Transfer ke saya kemudian terus bayar ke OUM™

Ge “Masuk akaun bank. Saya guna buku untuk keluarkan duit
zakat...”

Gis “ Zakat buh dalam akaun makcik terus ke TNB pastu bagi
resit ke zakat cepat-cepat..”

Gy “saya dapat SMS, duit zakat masuk akaun saya”

Gie “zakat bagi dekat saya lepas permohonan diluluskan...”

Gi7 “dapat di tangan...”

Gig “dapat segera...”

Gao “bagi pada hari yang sama...”

Gy “bagi dekat saya terus...”

G “bagi segera...”

Gy “lulus terus dapat...”

G4 “depa bagi direct...”

Gos “depa bagi cash...”

G “serah pada saya...”

Gyy “saya dapat terus pi bayar”

Gog “dapat duit cash...”

Gag “depa bagi cash terus saya pi bayar...’

Gso “ha, dapat la la tu gak duit...”

Didapati asnaf G4, Gis, G17, Gig, G20, G21, G2z, G23, G2s, Gos, Gas, G27, G2g, Gag dan Ggy
menerima bantuan zakat tunai yang dimasukkan secara langsung ke akaun asnaf.
Biarpun dimasukkan terus ke akaun asnaf, mereka kemudiannya diwajibkan
mengepil resit atau bukti pembayaran daripada pihak pemberi hutang berdasarkan

tujuan permohonan masing-masing.

Hanya terdapat seorang asnaf sahaja yang menerima sebahagian bantuan separuh
dari jumlah permohonan namun sedikit sebanyak jumlah tersebut amat bermakna
kepada beliau kerana masih mampu mengurangkan bebanan hutang asnaf. Hal yang

demikian dimaklumkan oleh informan Gs seperti mana petikan temu bual berikut:

Informan Petikan temu bual
“saya dapat cuma separuh saja bayaran yuran pengajian
Gs anak tu, lagi separuh saya terpaksa cari lagi sebab tak
cukup”

Bentuk agihan zakat yang kedua pula adalah secara pembayaran terus ke akaun

pemberi pinjaman (pemiutang). Ini dinyatakan oleh asnaf:

Informan Petikan Temu Bual
Gy “Bantuan dimasukkan terus ke akaun bank tuan rumah...”
Gr “...pihak zakat yang uruskan semua”
Gg “Zakat yang uruskan pembayaran direct kepada pusat
dialisis ...kiranya maknjang pi saja”
Gy “Zakat bayar terus dekat tuan kedai”
Gio “Pejabat zakat uruskan bayaran tu dekat depa terus”
Gy “..zakat terus transfer ke LPPSA..”

G2 “Zakat urus dengan Majlis Sik”

Gis “.. zakat bayar terus ke syarikat yang bagi hutang”

Gig “zakat transfer masuk dalam akaun bengkel kereta”

Namun berdasarkan temu bual terkini bersama P;, saluran bantuan diberikan
berdasarkan situasi semasa yang dihadapi asnaf. Jika mengikut prosedur jabatan
agihan LZNK, sememangnya wang bantuan zakat disalurkan terus ke akaun
pemberi pinjaman (hutang) bagi mengelakkan situasi salah guna wang bantuan tapi
atas dasar percayakan asnaf sebelum ini, maka wang bantuan tersebut
sebahagiannya diberikan terus kepada asnaf untuk dilangsaikan hutang mengikut
cara tersendiri namun perlu mengemukakan bukti pembayaran dengan kadar segera

kepada pihak LZNK.

Pernah terjadi di mana ada situasi apabila pihak zakat telah membuat tinjauan dan
pemeriksaan bagi tujuan pengesahan maklumat sama ada asnaf menggunakan untuk
saluran yang betul atau tidak namun jawapan yang diberikan adalah bertentangan
dengan tujuan asal permohonan. Maka, hutang tidak dilangsaikan sebaliknya asnaf
menggunakan wang bantuan zakat untuk tujuan yang lain. Hal yang demikian
menyebabkan pihak LZNK hanya meluluskan permohonan yang lengkap dan
meminta pengesahan maklumat selepas bantuan diberikan supaya wang zakat tidak
sewenang-wenangnya disalah guna atau adanya unsur-unsur penyelewangan
bantuan daripada matlamat asal tujuan bantuan dipohon. Rajah 4.2.2.3 memberikan
paparan ringkas mengenai maklumat berkaitan bentuk dan kaedah agihan zakat al-

gharimin berdasarkan temu bual pakar dan asnaf al-gharimin.

Berdasarkan pegawai zakat (P,) Berdasarkan asnaf al-gharimin (G)

» Agihan zakat dalam bentuk wang * Bentuk wang tunai dan
tunai dan pembiayaan kos rawatan perkhidmatan rawatan hemodialisis
hemodialisis

* LZNK bayar terus kepada pihak

» Bayaran terus kepada pihak yang yang memberikan pinjaman (@

memberikan pinjaman/hutang @ asnaf bayar sendiri

kepada asnaf untuk melangsaikan
hutang (serah bukti resit bayaran)

Rajah 4.2.2.3

Paparan Maklumat Berkaitan Bentuk dan Kaedah Agihan Zakat Al-Gharimin
Berdasarkan Temu bual Pakar dan Asnaf Al-gharimin

Sumber: Ilustrasi Penyelidik Hasil Temu Bual Pakar dan Asnaf AI-Gharimin (2021-
2022)

4.3 Definisi Hutang, Tujuan Hutang dan Faktor Kegagalan Bayaran Balik

Hutang Asnaf Al-Gharimin

Objektif kedua kajian ini adalah menganalisis tujuan dan faktor kegagalan bayaran
balik hutang asnaf al-gharimin di LZNK, Malaysia. Dalam objektif ini, terdapat tiga
tema utama kajian iaitu definisi hutang, tujuan hutang asnaf dan faktor kegagalan
bayaran balik hutang asnaf. Ketiga-tiga tema tersebut disusun mengikut turutan
persoalan kajian yang dibentuk untuk objektif kedua kajian. Untuk mencapai objektif

kedua kajian, hanya kaedah temu bual dilakukan.

Temu bual ini melibatkan Pegawai Zakat LZNK (P,), Pakar Ahli Akademik (P,, Ps

dan Ps), Pakar Syariah Zakat (Ps) dan Asnaf A/-Gharimin (G). Persoalan kajian

mengenai definisi hutang dari perspektif Islam diajukan kepada informan pakar iaitu
Py, P, dan P; dan P, manakala persoalan kajian mengenai tujuan hutang dan faktor
kegagalan bayaran balik hutang diajukan kepada asnaf al-gharimin (G). Analisis
dapatan kajian bagi setiap persoalan kajian dibahagikan kepada tiga bahagian iaitu
definisi hutang dari perspektif Islam, tujuan hutang asnaf al-gharimin dan faktor

kegagalan bayaran balik hutang asnaf al-gharimin.

4.3.1 Definisi Hutang Dari Perspektif Islam

Hutang dari segi bahasa bermaksud sebarang tanggungan masa hadapan yang
dipertanggungjawabkan ke atas seseorang sama ada dalam bentuk wang atau
sebagainya. Dari segi istilah, ulama membahagikan hutang kepada dua jenis. Pertama,
hutang secara umum iaitu hak atau tanggungjawab yang wajib ditunaikan oleh
seseorang yang menanggung beban di masa hadapan. Kedua, hutang secara khusus
iaitu sebarang kewajipan dalam bentuk kewangan ke atas seseorang yang terjadi
kesan daripada pertukaran transaksi, kerosakan harta benda, kecederaan atau pun
untuk melunaskan hak-hak Allah SWT seperti zakat (Mufti Wilayah Persekutuan,
Bayan Linnas, siri 9). Berdasarkan kepada temu bual bersama dengan informan pakar
dalam kajian ini, didapati bahawa hutang mempunyai definisi tertentu dari perspektif

Islam. Hasil temu bual tersebut dapat diringkaskan seperti dalam Jadual 4.3.1.

Jadual 4.3.1

Definisi Hutang Dari Perspektif Islam Menurut Pandangan Pakar

Informan

Definisi Hutang Dari Perspektif Islam

P,

“Hutang atau al-Qard bermaksud menyerahkan sesuatu
barang atau harta dari pemilik (pemberi hutang) kepada
penghutang dengan syarat sama nilai dan diberi balik
dalam keadaan asal tanpa sebarang perubahan. Orang
vang berhutang diwajibkan untuk kembalikan semula
barang atau harta kepada pemilik asal tanpa sebarang
penambahan mahupun pengurangan nilai.”

P,

“Pemberian harta atau nilai (wang) dari seseorang yg
memiliki harta/wang kepada seseorang yg memerlukan
dan ia akan memulangkan/membayar balik pada masa yg
dijanjikan tanpa mengenakan jumlah yang lebih dan
mendapat pahala kepada pemberi hutang tersebut.

Jumlah yang lebih tu dikira riba. Tapi sunat pada yang
berhutang tu memberi lebih sebagai saguhati seikhlasnya.
Ini di namakan Qardul Hasan.”

P3

“Hutang menurut islam adalah dayn yang perlu
dilangsaikan secara wajib atas tuntutan hablunminnas
dan magqasid syariah.”

Py

“Hutang ialah memberi bantuan kepada saudara-
saudaranya. Hutang yang dibenarkan dalam Islam
hanyalah hutang al-Qard dengan maksud pinjaman. la
juga dikenali dengan nama al-Qardhul Hasan atau
pinjaman kebajikan (benevolent loan) di mana hutang
atau pinjaman diberikan kepada orang yang sangat
memerlukan bantuan, tanpa melibatkan bayaran lebih
semasa bayaran balik hutang tersebut.”

Sumber: Ilustrasi Penyelidik Hasil Temu Bual Pakar (2021-2022)

Menurut informan pakar, istilah hutang dari perspektif Islam dapat dilihat melalui

firman Allah SWT yang bermaksud:

Terjemahannya:

“Wahai orang-orang yang beriman! Apabila kamu menjalankan sesuatu
urusan dengan hutang piutang yang diberi tempoh hingga ke suatu masa yang
tertentu maka hendaklah kamu menulis (hutang dan masa bayarannya) itu dan

hendaklah seorang penulis di antara kamu menulisnya dengan adil (benar).”
(Surah al-Bagarah, 2:282)

Berdasarkan Jadual 4.3.1, didapati bahawa hutang di dalam Islam dinamakan sebagai
al-Qard di mana hutang ini membantu mereka yang dalam kesusahan dan kesempitan
hidup. Menurut informan pakar, hukum memberi hutang adalah sunat dan sangat
dituntut di dalam Islam. Telah dinyatakan bahawa orang yang memberi pinjaman

(hutang) akan mendapat ganjaran pahala di sisi Allah SWT.

32

AT SR A 1 Y e o it
Vﬁ.»f”—’}}j \jstk.,ab(...u;-\;) by))v@uﬁm/jmé}\
o 58 Vaodssily 1 o 155 Tdaas of iAT asndll 2 28500

o
af ¢

Sl s &

~

uMS\ 3 3.LLJ\ 5 (b

!‘i\

Cov

_'y,\

Moo
s,
—
Ct k(’n\

o pge

ST 1857« 0334T

Ce

!

160



Terjemahannya:

“Dan hendaklah kamu bertolong-tolongan untuk membuat kebajikan dan
bertagwa, dan janganlah kamu bertolong-tolongan pada melakukan dosa
(maksiat) dan pencerobohan. Dan bertagwalah kepada Allah SWT, kerana
sesungguhnya Allah Maha Berat azab seksaNya (bagi sesiapa yang
melanggar perintahNya).”

(Surah al-Ma’idah, 5:2)

Namun, kesemua informan pakar mengatakan bahawa tujuan berhutang mestilah
untuk menolong meringankan bebanan orang bukannya semata-mata untuk
mengambil kesempatan atau faedah daripada orang-orang yang berhutang. Firman

Allah SWT:

Terjemahannya:

“Barang siapa yang meminjami Allah SWT dengan pinjaman yang baik, maka

Allah SWT akan melipat gandakan ganti kepadanya dengan banyak. Allah
SWT menahan dan melapangkan (rezeki) dan kepada-Nya lah kamu
dikembalikan”

(Surah Al-Bagarah, 2:245)

Kesemua informan pakar mengatakan bahawa hukum berhutang adalah harus.
Namun, hukum berhutang berubah mengikut keadaan dan keperluan berhutang.
Sekiranya seseorang itu memerlukan wang dengan kadar segera untuk memenuhi
keperluan asas diri atau keluarganya, maka wajib untuk dia berhutang. Namun,
hukum pemberi pinjaman (hutang) pula berubah mengikut keadaan. Rajah 4.3.1
memaparkan ringkasan maklumat berkaitan definisi hutang dari perspektif islam

berdasarkan temu bual pakar.

Rajah 4.3.1
Paparan Maklumat Berkaitan Definisi Hutang Dari Perspektif Islam Berdasarkan

Temu bual Pakar
Sumber: Ilustrasi Penyelidik Hasil Temu Bual Pakar (2021-2022)

4.3.2 Tujuan Hutang Asnaf AI-Gharimin

LZNK menerima permohonan yang menyatakan pelbagai tujuan. Setiap asnaf
mempunyai tujuan berhutang yang berbeza-beza. Justeru, sebelum pihak LZNK
meluluskan permohonan, tapisan dan pemilihan asnaf dibuat terlebih dahulu sama
ada memenuhi ciri-ciri dan kriteria asnaf al-gharimin atau tidak. Tidak semua
permohonan diterima bulat-bulat oleh LZNK. Ini bertujuan untuk memastikan duit

zakat disalurkan kepada mereka yang benar-benar rmemerlukan bantuan.

Hasil temu bual mendapati terdapat pelbagai tujuan asnaf berhutang. Setiap asnaf
yang di temu bual mempunyai tujuan yang berbeza dan ada juga mempunyai tujuan
yang sama. Namun begitu, kesemua tujuan tersebut boleh dikategorikan sebagai
tujuan daruriyyah iaitu di bawah kategori keperluan asas bagi setiap individu dan

ahli keluarga.

Berdasarkan temu bual ini, penyelidik mendapati tujuan keperluan berhutang ini
dikategorikan sebagai keperluan asas kehidupan di mana perkara ini di bawah
kategori daruriyyah. LZNK mengkategorikan keperluan asas (daruriyyah) ini
dengan merujuk kepada tujuan perbelanjaan pemohon bantuan zakat. Terdapat
tujuh (7) kategori keperluan asas iaitu perlindungan (tempat tinggal termasuk rumah
sewa dan bil utiliti), makanan (termasuk minuman), pakaian, pendidikan, perubatan,

pengangkutan dan lain-lain perbelanjaan (mengikut situasi semasa).

Berdasarkan hasil temu bual bersama asnaf al-gharimin, penyelidik dapat
mengklasifikasikan tujuan berhutang tersebut kepada lima (5) perkara yang

meliputi keperluan asas (daruriyyah).

Tujuan pertama ialah berhutang untuk tujuan memenuhi keperluan asas makanan

(termasuk perbelanjaan harian). Hal yang demikian dinyatakan oleh informan G,

Go, Gi6, Gao dan Gye. Berikut petikan temu bual yang menunjukkan tujuan utama

asnaf-asnaf tersebut berhutang:

Informan

Petikan Temu Bual

G

“Beli barang dapur, sewa dah tiga bulan tidak bayar,
sejak PKP, sales kurang memuaskan, modal beku dan
banyak yang rosak sebab tempoh penggunaan tidak
lama. Saya berniaga makanan ringan di luar kawasan
sekolah. Bila sekolah tutup, murid tak dibenarkan beli
makanan luar, dengan PKP dan PDPR, pendapatan
terjejas”

Go

“kena ada juga peralatan kebun, barang pula mahal
sekarang ni, tak beli nak guna, dah nak beli bayar la sikit-
sikit, ada pekakas ini boleh la tampung beli barang dapur
dan lain-lain”

Gis

“untuk beli susu dan pampers”

Gao

“ bagi perbelanjaan harian..”

Gag

“ nak guna untuk perbelanjaan rumah’”

Tujuan yang kedua pula ialah berhutang untuk tujuan memenuhi keperluan asas

perlindungan. Hal yang demikian dinyatakan oleh informan Gy, G2, Gi3, Gig, Gy,

Glg, Gzo, G21, Gzz, G23, G24, G25, GZG’ G27, ng, Gy9 dan Gj. Berikut petikan temu bual

yang menunjukkan tujuan utama asnaf-asnaf tersebut berhutang:

Informan Petikan Temu Bual
G “...masih ada baki pinjaman dekat LLPSA..”
G “pakcik OKU, isteri tak bekerja, dah lama tak bayar cukai
pintu.”
Gi3 “...bil elektrik ada tunggakan..”
Gis “Bayar sewa rumah”
Gy7 “Bayar sewa rumah”
Gig “Bayar sewa rumah’”
Gyo “Bayar bil air ...”
Gy “Bayar sewa rumah”
G “Bayar bil air”

164



Gy “Bayar bil air dan elektrik”

Goy “Bayar bil air dan elektrik”
Gos “Bayar sewa rumah’”
Gae “Bayar bil air ...”

Gy “Bayar sewa rumah”
Gog “Bayar sewa rumah’”
Goo “Bayar bil elektrik”
G3o “Bayar bil elektrik”

Manakala tujuan hutang yang ketiga ialah berhutang untuk tujuan memenuhi
keperluan asas pendidikan. Informan G,, Gs;, G4, Gs dan G4 memohon bantuan zakat
untuk menyelesaikan tunggakan hutang yang berkaitan dengan yuran pendidikan.
Informan G; dan G4 menggunakan wang zakat untuk melangsaikan yuran pengajian
diri sendiri manakala informan Gj; Gs dan G¢ menggunakan wang zakat untuk
menyelesaikan hutang yuran sekolah dan universiti anak-anak mereka. Situasi

kesemua informan ini dapat ditunjukkan seperti petikan temu bual berikut:

Informan Petikan temu bual

G, “...saya buat permohonan dekat zakat ni sebab tak mampu
bayar yuran masa mengaji di kolej...”

Gy “..makcik minta sebab anak makcik mengaji di
universiti...”’

G; “..saya minta bantuan zakat untuk jelaskan yuran sem akhir”

Gs “Bayar yuran sekolah swasta anak yang tertunggak...”

Ge “Saya tak mampu bayar yuran anak, cikgu dah minta suruh
bayar lama dah...”

Informan G, dan G4 adalah mereka yang berumur di antara 20 tahun sehingga 24
tahun telah berhutang yuran pengajian dengan pihak universiti. Begitu juga dengan

informan Gj; yang mana anaknya belajar di universiti di utara tanah air dan tidak

mampu menjelaskan yuran pengajian. Informan Gs dan G¢ pula memohon bantuan
asnaf al-gharimin untuk menyelesaikan yuran pengajian anak yang tertunggak

masing-masing dengan pihak sekolah rendah dan menengah.

Seterusnya tujuan hutang keempat ialah berhutang untuk tujuan memenuhi
keperluan asas perubatan. Menurut P;, penerima bantuan perubatan seperti
hemodialisis juga diletakkan di bawah penerima bantuan asnaf al-gharimin. Bagi
asnaf yang tinggal jauh dari pusat hemodialisis di ibu pejabat, LZNK akan memberi
peruntukan khas sebanyak RM500 setiap bulan untuk asnaf mendapatkan rawatan
di 24 buah pusat hemodialisis panel yang berhampiran dengan tempat tinggal
mereka. Hal yang demikian dihadapi oleh informan G7, Gg dan Gjo. Ketiga-tiga
informan tersebut mendapat perkhidmatan perubatan hemodialisis yang mana kos
rawatan tersebut dibiayai oleh LZNK. Berikut merupakan petikan temu bual asnaf

yang menerima rawatan hemodialisis:

Informan Petikan temu bual
G, “Sakit buah pinggang dah 3tahun”
Gg “maknjang dah 6 tahun terima bantuan dialisis ni...”
Gio “5 tahun dah buat rawatan cuci darah™

Menerusi temu bual bersama asnaf al-gharimin, kos rawatan hemodialisis adalah
percuma dan ditanggung sepenuhnya oleh LZNK. Pihak LZNK memperuntukkan
sebanyak lebih kurang RM3 000 untuk setiap asnaf dalam rawatan hemodialisis ini.
Bukan sahaja itu malah, apabila diselidik mengenai latar belakang informan Gs, G,
Gg, Gio, G12 dan G5 mereka juga penerima bantuan zakat bulanan di bawah asnaf

fakir dan miskin.

Informan Petikan temu bual

G; “ Makcik ibu tunggal, memang dok dapat bantuan zakat
bulan-bulan dah...”
G7 “Terima bantuan zakat pada hari raya camtu dan sekali
sekala saja”
Gs, “saya tak kerja jadi ada terima bantuan bulanan dari pejabat
zakat juga"”
Gio “Bulan-bulan dapat RM300”
G2 “...dok dapat dalam RM500 jugalah bulan-bulan..zakat
bagi”
Gis “pernah dapat bantuan zakat mualaf™

Melihat kepada situasi ini, informan G;, G;, Gs, Gy, G, dan Gys tetap layak
menerima bantuan asnaf al-gharimin biarpun telah menerima bantuan bulanan dari
pihak LZNK. Ini kerana mereka telah memenuhi kriteria dan syarat-syarat untuk
permohonan bantuan asnaf al-gharimin. LZNK boleh meluluskan permohonan

tersebut sekiranya pemohon memenuhi syarat asnaf al-gharimin.

Akhirnya tujuan hutang yang kelima adalah berhutang untuk tujuan memenuhi
keperluan asas lain-lain yang boleh dikategorikan sebagai keperluan mendesak.
Untuk tujuan kelima ini, penyelidik mendapati terdapat dua orang asnaf iaitu
informan G;s dan Gj9 yang menerima bantuan zakat asnaf al-gharimin. Gis
menerima bantuan disebabkan beliau seorang penjamin yang tidak berkemampuan
untuk membayar hutang pinjaman seorang rakan. Setelah diselidiki, didapati beliau
adalah seorang mualaf yang turut menerima bantuan dari pthak LZNK di bawah

asnaf mualaf. Berikut merupakan petikan temu bual informan Gs:

Informan Petikan temu bual

Gis “ saya jadi penjamin rakan saya dah lama,tapi tak bayar jadi bank
cari saya la sebab saya penjamin...”

Informan G;s memohon bantuan zakat asnaf al-gharimin bagi tujuan menyelesaikan
tunggakan hutang yang telah lama tertunggak kerana menjadi penjamin kepada
seorang rakan yang mengelak untuk membayar hutang. Menurut Jabatan Bantuan
Guaman, jaminan membawa maksud janji yang dibuat oleh pihak yang dikenali
sebagai penjamin untuk membayar bagi pihak yang berhutang. Sekiranya penghutang
gagal atau enggan membayar balik hutangnya kepada pihak pemiutang seperti bank,
institusi kewangan dan sebagainya, perlulah ada seorang yang sanggup menjelaskan
hutang tersebut bagi pihak peminjam. Orang yang sanggup mengambil

tanggungjawab dengan syarat inilah yang dipanggil sebagai penjamin.

Untuk situasi informan Gjs, beliau telah menjadi penjamin seorang rakan yang telah
mengelak untuk membayar hutang pinjaman melebihi dari lima tahun. Biarpun
tidak menerima sebarang manfaat dari pinjaman tersebut, beliau masih tetap perlu

membayarnya.

Manakala informan Gj9 pula memohon bantuan bayar kos membaiki disebabkan
kenderaan utama yang digunakan untuk berniaga telah mengalami kerosakan besar.
Beliau tidak dapat membayar kos berkenaan kerana rumah kediaman mereka baru
sahaja terbakar dan hanya tinggal sehelai sepinggang. Berikut petikan temu bual

informan Gyo.

Informan Petikan temu bual

Gio “ rumah saya terbakar dan kami sekeluarga tinggal sehelai
sepinggang. Kereta pula mengalami kerosakkan besar
hinggal bil mencecah RM4 000 lebih. Saya tak mampu
disebabkan musibah yang menimpa ini..”

Rumusannya, setiap asnaf al-gharimin yang berhutang mempunyai tujuan atau sebab
yang berbeza. Umumnya, setiap individu berhutang apabila wang yang ada tidak
mencukupi untuk memenuhi keperluan atau kehendak bagi diri sendiri atau orang
tanggungan. Berdasarkan jawapan setiap informan, penyelidik dapat menyimpulkan
bahawa jenis hutang asnaf dapat dipecahkan kepada beberapa tujuan berhutang untuk

keperluan asas yang berbeza dan dapat diringkaskan seperti dalam Jadual 4.3.2.

Jadual 4.3.2 menunjukkan bahawa kira-kira 63.33 peratus daripada bilangan asnaf al-
gharimin yang ditemu bual menyatakan bahawa tujuan mereka berhutang adalah
untuk memenuhi keperluan asas perlindungan atau tempat tinggal. Keperluan ini
termasuklah bayaran bil utiliti elektrik dan air yang telah dipotong. Seterusnya, 16.67
peratus daripada bilangan asnaf al-gharimin terpaksa berhutang untuk tujuan
memenuhi keperluan asas makanan dan pendidikan dan 10 peratus daripada
keseluruhan tujuan berhutang adalah untuk keperluan asas yang lain-lain dan
perubatan. Paparan maklumat berkaitan tujuan hutang setiap asnaf tersebut bagi

kajian ini dapat ditunjukkan seperti dalam Rajah 4.3.2 berikut.

Rajah 4.3.2

Paparan Maklumat Berkaitan Tujuan Hutang Asnaf Berdasarkan Temu bual Asnaf
Al-Gharimin

Sumber: Ilustrasi Penyelidik Hasil Temu Bual Informan Asnaf Al-Gharimin (2021-
2022)

4.3.3 Faktor Kegagalan Bayaran Balik Hutang Asnaf A/-Gharimin

Menurut asnaf al-gharimin di LZNK, kegagalan bayaran balik hutang disebabkan
oleh faktor dalaman dan luaran. Dalam hal ini, penyelidik merasakan bahawa
pengetahuan mengenai kaedah menguruskan kewangan amatlah penting bagi
mengelakkan risiko keberhutangan. Hal ini kerana musibah datang tanpa diduga.
Tambahan pula dengan situasi kos sara hidup yang semakin tinggi, peningkatan
harga barang keperluan dan kesukaran berurusan ketika berlakunya pandemik
Covid-19 turut menjadi punca terhadap keupayaan menguruskan kewangan diri dan
keluarga. Ramai dalam kalangan masyarakat mengalami masalah kewangan
terutama ketika pandemik ini dan tidak kurang juga yang turut kehilangan

pekerjaan dan sumber pendapatan.

Berdasarkan temu bual dengan asnaf al-gharimin, terdapat pelbagai faktor yang
menyebabkan mereka gagal untuk membayar balik hutang mengikut waktu yang
telah dipersetujui. Hal yang demikian mendorong mereka memohon bantuan asnaf

al-gharimin.

Faktor pertama kegagalan bayaran balik hutang adalah disebabkan oleh pendapatam
terjejas akibat perlaksanaan Perintah Kawalan Pergerakan (PKP). Situasi ini
menghadkan aktiviti peniaga khususnya yang bekerja sendiri untuk keluar mencari
rezeki. Oleh yang demikian, asnaf menyatakan bahawa hasil perniagaan mereka
merosot dan sekaligus menyebabkan komitmen terhadap pembiayaan telah terjejas
dan seterusnya menjadikan jumlah tanggungan hutang semakin bertambah.

Perlaksanaan PKP di seluruh negara ini menjejaskan urusan mencari nafkah dalam

kalangan asnaf lebih-lebih lagi untuk menyara kehidupan keluarga dan isi rumah.

Hal yang demikian dijelaskan oleh informan G,, G7, Go, G, G15, Gi6, G17, G19 dan

Gy, seperti berikut.
Informan Petikan Temu Bual
G, “...sejak PKP, sales kurang memuaskan, modal beku dan
banyak yang rosak sebab tempoh penggunaan tidak lama..”

Gy “PKP ni saya banyak dok rumah, nak keluar tak berani
kecuali pi cuci darah saja, dok harap orang bagi bantuan
saja sebab kerja tak tentu”

Gy “pakngah jual sayur dekat kedai, permintaan tak banyak
macam dulu, nak beli barang-barang untuk kebun pun
banyak kedai tak buka PKP ni”

Gio “pakcik tak pi tolong anak meniaga lama dah sejak PKP”

Gis “.saya kerja dekat rapid, memang slow sejak PKP...”

Gie “pendapatan terjejas semasa PKP”

Gy “pendapatan terjejas semasa PKP”

Gio “pendapatan terjejas semasa PKP”

Gy “pendapatan terjejas semasa PKP”

Faktor kedua adalah asnaf belum bekerja kerana belajar sepenuh masa ketika
permohonan bantuan dilakukan. Tujuan mereka memohon bantuan zakat adalah
kerana terdapat tunggakan bayaran yuran pengajian. Maka, pihak yang terlibat di
antara hutang ini di antara pelajar dengan institusi pengajian. Di samping itu,
terdapat juga informan yang memohon bantuan zakat untuk menyelesaikan hutang
yuran anak di universiti dan di sekolah. Perkara ini disuarakan oleh informan G,

Gs, G4 dan Gs seperti berikut:

Informan Petikan Temu Bual
Gy “....ha, masa saya mohon bantuan zakat tu masa saya tengah study
master dekat kolej..”
G; “..lega zakat dapat bantu selesaikan yuran pengajian sem kedua
terakhir anak makcik di UNISHAM.”
Gy “..ya ya dapat bantu setelkan yuran sem akhir saya...”
Gs “...saya minta suami mohon untuk bayar yuran pengajian

“anak saya yang sulung di sekolah swasta...”

Faktor ketiga kegagalan bayaran balik hutang adalah disebabkan tanggungan ramai.

Ketidaktentuan pendapatan dalam kalangan asnaf boleh mempengaruhi proses

bayaran balik hutang yang ditanggung lebih-lebih lagi bagi mereka yang

mempunyai bilangan tanggungan yang ramai Hal ini dijelaskan berdasarkan hasil

temu bual dengan Informan Gi, Gg, Gi1, Gi2, Gi3, Gis, Gi7, Gig, Gas, Gog dan Gag

seperti berikut:
Informan Petikan Temu Bual

Gy “saya anak 3 orang masih kecil..”

Ge “Selain tanggungan ramai ...”"

Gy “ibu saya kerja guru kafa, masih lagi ada adik-adik yang
bersekolah...”

G “ Anak 6 orang semuanya, isteri surirumah..”

Gi3 “...saya seorang saja bekerja, anak 4 orang...”

Gis “.Saya sorang saja yang bekerja, tanggung ibu ayah, adik
dan anak saudara

Gy “saya mempunyai ramai anak...”

G “tanggunggan saya ramai...”

Gas “anak-anak saya masil kecil dan perlu belanja yang banyak”

Gog “saya ada ramai anak...3 lelaki 4 perempuan...”

Gay9 “anak saya masih bersekolah 4 orang...”

Dapat disimpulkan di sini bahawa tanggungan yang ramai mendorong asnaf tersebut

untuk berhutang kerana kos sara hidup melebihi pendapatan mereka.

Faktor seterusnya iaitu faktor keempat ialah masalah kesihatan. Terdapat juga
informan yang berhadapan dengan situasi pasangan atau anak yang diuji masalah
kesihatan. Situasi pasangan atau anak yang kurang sihat juga menyebabkan informan
terpaksa berhutang kerana mereka juga perlu mengeluarkan sejumlah wang untuk
menampung kos rawatan perubatan yang tinggi harganya. Informan Gj,, G4 dan Gy
pula adalah seorang OKU. Ini berdasarkan perbualan dengan informan Gg Gi2,Gis,

Gis, G20, G24, Gag, G29 dan Gso:

Informan Petikan Temu Bual
Ge “suami meninggal 2 tahun lepas, anak pula ramai, yang
seorang tu
OKU...”
Gz “pakcik ni OKU..anak pakcik sorang tu ada penyakit leukemia..”
Gie “dah lama tak pergi kerja disebabkan kurang sihat”
Gig “sakit ni tak mampu nk bayar sewa rumah”
Gao “tak boleh nak bekerja sebab masalah keupayaan fizikal..”
G “saya ni oku, tidak mampu bekerja”
G “terbatas sikit sebab oku, isteri pula surirumah...”
Gao “Isteri sakit kanser, kos perubatan pun tinggi...”
G3o “saya tak berapa sihat, terhad nak pergi berniaga...”

Penyelidik mendapati isu tidak bekerja merupakan faktor kelima. Terdapat informan
yang tidak bekerja disebabkan terdapat kekangan situasi dan keterbatasan keupayaan.

Faktor ini sedikit sebanyak menyebabkan individu tiada punca pendapatan untuk

menyara kehidupan harian sekeluarga. Berikut merupakan petikan informan Gg, Gao,
G23, Gaa, Gas, Gae, Go7 dan Gog menyatakan bahawa tidak bekerja menjadi faktor tidak

mampu membayar balik hutang yang telah dibuat.

Informan Petikan Temu Bual

Gg “.tak bekerja, surirumah...”

Gy “tidak bekerja...”

Gy “saya tak da kerja...”

Goa “tak dapat bekerja, tiada yang mahu ambil oku...”

Gos “ bulan lepas saya kerja, bulan ni tak dapat kerja sebab
production tiada”

G “tak kerja...”

Gyy “saya ibu tunggal, sepenuh masa surirumah...”

Gog “saya ibu tunggal tiada pendapatan tetap...”

Faktor terakhir pula ialah pendapatan tidak menentu. Terdapat lima orang asnaf al-
gharimin iaitu informan Gi3, G4, G, Gog dan G3p menyatakan bahawa pendapatan
tidak menentu menyebabkan mereka tak mampu membayar balik hutang yang

tertunggak. Hal yang demikian dapat digambarkan seperti petikan temu bual berikut:

Informan Petikan Temu Bual
Gis “kerja motong, tambah lani dok hujan, lagi tak pi motong...”
G “..saya kerja guard ganti, kadang ada job kadang tak ada”
G “ sejak rumah terbakar, kereta pun rosak, saya jadi payah

nak pi berniaga”

Gao “bawa lori, tapi banyak kali dah terpaksa cuti sebab isteri
sakit tak boleh nak handle anak-anak ramai”

Gso “...berniaga di pasar karat, ada waktu tak boleh nak pi
berniaga sebab kurang sihat...”

Ringkasnya, asnaf al-gharimin yang berhutang mempunyai alasan yang tersendiri
mengenai faktor kegagalan menjelaskan hutang yang tertunggak. Berdasarkan temu
bual bersama tiga puluh (30) orang asnaf, jawapan berikut menjelaskan faktor-
faktor kegagalan bayaran balik hutang dalam kalangan mereka. Jadual 4.3.3
menunjukkan bahawa kegagalan bayaran balik hutang dalam kalangan asnaf al-
gharimin ini disebabkan oleh enam (6) faktor utama iaitu pendapatan terjejas akibat
PKP, belum bekerja (masih belajar), tanggungan ramai, masalah kesihatan, tidak
bekerja dan pendapatan tidak menentu. Kesemua faktor tersebut dapat digambarkan

seperti dalam Rajah 4.3.3 berikut.

Rajah 4.3.3

Paparan Maklumat Berkaitan Faktor Kegagalan Bayaran Balik Hutang Menurut
Asnaf Al-Gharimin

Sumber: Ilustrasi Penyelidik Hasil Temu Bual Informan Asnaf Al-Gharimin (2021-
2022)

4.4  Kesan Agihan Zakat Dalam Kalangan Asnaf Al-Gharimin di LZNK

Objektif ketiga kajian ini adalah menganalisis kesan agihan zakat dalam kalangan
asnaf al-gharimin di LZNK, Malaysia. Dalam objektif ini, terdapat satu tema utama
kajian iaitu kesan agihan zakat kepada asnaf al-gharimin di LZNK. Untuk mencapai
objektif ketiga kajian, hanya kaedah temu bual dilakukan. Temu bual ini melibatkan
Pegawai Zakat LZNK (P,), Pakar Ahli Akademik (P,, P; dan Ps), Pakar Syariah Zakat
(P4) dan Asnaf Al-Gharimin (G). Persoalan dan analisis dapatan kajian mengenai

kesan agihan zakat diajukan kepada kesemua informan.

4.4.1 Kesan Agihan Zakat Dalam Kalangan Asnaf Al-Gharimin

Keseluruhan asnaf yang menerima agihan zakat memaklumkan bahawa bantuan zakat
yang diberikan membantu mereka menjelaskan tunggakan hutang yang dialami.
Agihan zakat dalam kalangan asnaf al-gharimin terdiri daripada bentuk tunai dan
bukan tunai. Bentuk tunai bermaksud wang tunai diagihkan secara terus kepada asnaf
atau pun diserahkan kepada pihak yang memberikan hutang kepada asnaf bagi
penyelesaian hutang yang tertunggak manakala bantuan bukan tunai merujuk kepada
bantuan kos rawatan penyakit kritikal seperti perkhidmatan rawatan di Pusat
Hemodialisis. Setiap agihan yang diberikan ini memberikan kesan yang positif kepada
asnaf tersebut dalam pelbagai sudut terutamanya aspek penyelesaian hutang dan
peningkatan kualiti hidup asnaf. Terdapat empat aspek kualiti hidup asnaf yang dapat
dianalisis daripada kesan agihan zakat tersebut iaitu taraf kehidupan asnaf, manfaat

rawatan hemodialisis, status semasa asnaf, sifat asnaf dan tingkat kesejahteraan asnaf.

4.4.1.1 Penyelesaian Hutang

Majoriti asnaf yang telah ditemu bual menyatakan bantuan zakat di bawah asnaf al-
gharimin yang diterima oleh mereka sangat membantu mereka menyelesaikan
hutang yang ditanggung. Hal ini kerana ada asnaf yang telah menanggung hutang
dalam tempoh yang lama. Oleh yang demikian, bantuan yang diberikan oleh LZNK
sememangnya digunakan sepenuhnya untuk menyelesaikan baki hutang yang
tertunggak. Ini menunjukkan motif utama asnaf memohon bantuan dan motif LZNK

tercapai dalam membantu asnaf keluar dari kepompong hutang. Berikut adalah

petikan temu bual informan Gl, Gz, G3, G5, G7, G11, G]z’ G13, G15, G16, G17, G18, G19, Gzo,

Ga3, Gos, Gas, Ga7, Gas, Gy dan Gjp yang menyatakan bantuan zakat berjaya

membantu mereka menyelesaikan baki hutang yang ada.

Informan Petikan Temu Bual
G, “Dapat tolong setel sewa rumah dan bil elektrik...”
G, “dapat bayar yuran sebelum tarikh yang ditetapkan oleh pihak
kolej. Seterusnya dapat konvo on time.”
Gs; “bantu selesaikan yuran pengajian sem kedua terakhir anak
punya...”
Gs “Saya boleh grad. Tak ada tunggakan yuran dah.
Gr “mujur juga zakat tangung, tidak jenuh berhutang la saya..kos
dialisis ni mahal”
Gy “...selesai hutang rumah ayah saya ni..”
G2 “.dah selesai cukai pintu...”
Gi3 “ makcik pi TNB bayar semua...”
Gis “..selesai dah hutang...”
Gig “sangat membantu...”
Gy7 “selesai dah sewa tertunggah...”
Gig “dapat selesai sewa rumah...”
G “dapatla siapkan kereta dengan segera,boleh pi berniaga cepat”
Gao “boleh sambung dah air...”
Gy “karan boleh pasang dah...”
Gos “TNB sambung dh...”
Gog sewa hat 2 bulan lepas selesai...”
Gy7 selesai bil tunggak...”
Gog sewa boleh bayar dah...”
Gyo “api dah boleh dah...”
Gjo “elektrik dah ok banyak..lega...”

4.4.1.2 Taraf Kehidupan Asnaf

Bagi asnaf yang belum bekerja semasa menerima bantuan kerana masih berstatus
pelajar kini telah bekerja. Mereka memaklumkan, kesan bantuan dari zakat telah
mengubah taraf kehidupan mereka setelah tamat belajar dengan jayanya. Mereka
telah mendapat tawaran bekerja yang lebih baik, dapat kenaikan pangkat dan
mengubah kehidupan dengan lebih baik. Hal yang demikian dapat digambarkan

melalui petikan temu bual bersama informan G;, G2, G3, G4, dan Gs seperti berikut:

Informan Petikan Temu Bual

Gy “Alhamdulillah, sedikit sebanyak membantu golongan
macam saya yang terjejas pendapatan semasa PKP ini.
Dapat tolong setel sewa rumah dan bil elektrik...”

G, “dapat bayar yuran sebelum tarikh yang ditetapkan oleh
pihak kolej. Seterusnya dapat konvo on time.”

“Lepas grad saja saya dapat terus pindah HQ, dari kampus
Bukit Merah ke Cyberjaya, naik pangkat, ibu pejabat, naik
pangkat, gaji pun naik, minda terbuka dapat menyertai
kursus yang tak dapat peluang sebelum ni..."

G; “bantu selesaikan yuran pengajian sem kedua terakhir
anak punya...”

Gy “bayar yuran tertunggak dekat sekolah anak™

Gs “Saya boleh grad. Tak ada tunggakan yuran dah. Saya

pun dah kerja government sekarang ni. Malam-malam
ajar budak-budak mengaji al-Quran”

Adapun bantuan zakat asnaf al/-gharimin ini terhadap penjamin seperti informan
G5 telah mengubah sisi kehidupan beliau dengan lebih baik. Beliau tidak lagi rasa
terbeban dengan tanggungan hutang pinjaman yang mana beliau tidak menerima

sedikit pun manfaat dari pinjaman tersebut. Malahan kehidupan beliau semakin

baik dan terharu dengan sokongan dari pihak LZNK dalam membantu salah
seorang saudara baru yang sememangnya tidak berkemampuan dari segi kewangan.
Pandangan setiap asnaf mengenai kesan bantuan zakat terhadap diri dan isi rumah
mereka adalah berbeza. Informan G;, G;;, G2, G3 dan G4 mengatakan bahawa zakat
membantunya menyelesaikan masalah berkaitan tempat tinggal dan bayaran utiliti
yang merupakan asas penting bagi mereka seisi keluarga. Hal yang demikian

dijelaskan oleh informan G;, G, G2, G13 dan G4 seperti berikut.

Informan Petikan Temu Bual
G, “...dapat tolong setel sewa rumah dan bil elektrik pun syukur
dah.”
Gy “...alhamdulillah selesai hutang rumah ni..”
G “...lega rasa dah selesai cukai pintu...”
G “ boleh buh dah meter api dan air..”
Gis “...saya bayar bil elektik..”

4.4.1.3 Manfaat Rawatan Hemodialisis

Umum mengetahui penyakit buah pinggang yang kronik memerlukan rawatan
hemodialisis. Sedangkan kos rawatan untuk hemodialisis adalah tinggi harganya dan
tidak semua orang mampu untuk menanggung kos rawatan. Tambahan pula rawatan
ini perlu kerap dilakukan sekurang-kurangnya tiga kali seminggu dan rawatannya
berterusan untuk seumur hidup pesakit buah pinggang. Apabila pihak LZNK
menawarkan kos rawatan percuma kepada asnaf, sedikit sebanyak mengurangkan
beban kewangan kepada asnaf selain manfaat kesihatan yang makin baik. Berikut

petikan temu bual asnaf yang menerima manfaat rawatan hemodialisis:

Informan Petikan Temu Bual

Gy “..setiap minggu pi cuci darah..”
Gg “sehari 3 kali pi cuci darah, sekali cuci 3jam juga..”
Gio “.kalau lambat cuci, muka badan bengkak..”

4.4.1.4 Status Semasa Asnaf

Malahan ada di antara mereka pada waktu ini sudah bertukar status daripada
penerima zakat kepada pembayar zakat pendapatan. Bayaran zakat pendapatan
tersebut dibayar melalui potongan gaji. Ini sedikit sebanyak telah meningkatkan
taraf kualiti hidup asnaf dari penerima zakat ke pembayar zakat. Berikut petikan

temu bual informan G, dan Gu:

Informan Petikan Temu Bual
G, “sekarang ni pun dah bayar zakat melalui potongan
gaji.”
Gy “saya tetap bayar zakat pendapatan.”

4.4.1.5 Sifat Asnaf

Sifat dan sikap asnaf sebenarnya memainkan peranan penting dalam memastikan
misi LZNK membantu asnaf keluar dari kelompok orang yang berhutang berjaya
lantas mengubah tahap kehidupan mereka dengan lebih baik. Hasil temu bual
mendapati kesemua asnaf memberikan maklum balas yang positif terhadap bantuan
yang diterima. Sifat jujur dan amanah amat berkait rapat. Apabila pihak LZNK
mengagihkan duit bantuan zakat kepada asnaf dan asnaf membayar kepada pihak

yang mereka berhutang, ini jelas menunjukkan sikap jujur asnaf terhadap

penggunaan duit zakat ke saluran yang betul. Ini berdasarkan perbualan asnaf

mengenai kaedah agihan bantuan zakat.

Informan Petikan Temu Bual

“Cuma tak semua yang jujur dalam beri maklumat, jadi
G, terpaksalah pihak zakat buat pemantauan takut
ada yang ambil kesempatan. Yang lain saya ok”

G, “Masuk saja duit terus saya buat bayaran, tunjuk resit
email dekat depa”

Antara sifat yang mendapat kedudukan tinggi di dalam akhlak Islam ialah amanah.
Menurut kamus Dewan Bahasa dan Pustaka (2021), amanah membawa maksud
kepercayaan yang diletakkan kepada seseorang. Justeru, apabila LZNK
menyampaikan bantuan terus kepada asnaf, kemudian asnaf melangsaikan
tunggakan hutang sepenuhnya menggunakan bantuan yang diberikan. Didapati
pembayaran secara langsung ke akaun asnaf sedikit sebanyak membantu
menerbitkan rasa tanggungjawab dan kejujuran asnaf dalam menyelesaikan amanah
yang dipertanggungjawabkan oleh LZNK. Ini menunjukkan LZNK menaruhkan

sepenuh kepercayaan kepada asnaf dan asnaf melunaskan amanah yang diberikan

dengan jayanya.
Informan Petikan temu bual

G, “Masuk saja duit terus syifa buat bayaran, tunjuk resit email
dekat depa.”

Gy “Transfer ke saya kemudian terus bayar ke OUM.”

Gs “Dia serah dekat kak pastu pi bayar dekat skolah lepastu bagi
resit balik dekat zakat.”

Gis “..dapat duit ja makcik terus ke TNB pastu bagi resit balik ke
depa..”

Gis “saya bayar duit eletrik..”

G “saya tunjuk jumlah bil yang perlu dibayar kepada zakat”

Gao “saya bawa surat tunjuk kata bil telah dipotong, dapat ja duit
terus saya pi bayar dan tunjuk resit bayaran kepada zakat”

G “saya tunjuk resit bayar bil dekat zakat balik...”

Gos “bawa surat potong, dapat duit terus bagi resit dekat zakat
balik”

Goy “tunjuk resit bayaran...”

Gag “semua resit bagi dekat zakat untuk rujukan...”

G3o “tunjuk bil kena potong, bayar dan serah resit”

4.4.1.6 Tingkat Kesejahteraan Asnaf

Walaupun temu bual hanya menerusi perbualan telefon, penyelidik dapat
merasakan bahawa pemberian zakat memberikan rasa kelegaan kepada asnaf kerana
pihak LZNK berjaya membantu mereka ketika menghadapi desakan kewangan.
Perasaan ini turut diluahkan oleh informan dan mereka memaklumkan bahawa skim
bantuan tersebut turut dihebahkan kepada rakan-rakan yang terdesak dalam situasi
kewangan tambahan pula negara masih lagi terikat dengan PKP. Berikut adalah

petikan temu bual kesemua informan:

Informan Petikan Temu bual

G “dapat tolong setel sewa rumah dan bil elektrik pun syukur
dah”

Gy “ Baguslah dapat menolong..kena war-warkanlah..

Gs; “ Alhamdulillah anak makcik boleh sambung mengaji
balik...”

Gy “dapat juga bayar yuran biarpun cuma separuh...”

Gs “ Alhamdulillah dapat juga konvo...”

Ge “.dapatla tampung sikit keperluan keluarga ni..”

G7 “...berpeluang la ditanggung kos dialisis ni..”

Gg “ Alhamdulillah dah 6 tahun terima bantuan cuci darah

ni..”

Go “dapatla buat kerja lebih sikit..”

Gio “.terharu dapat bantuan dialisis ni...”

G “...alhamdulillah selesai hutang rumah ni..”

G2 “...lega rasa dah selesai cukai pintu...”

G “boleh buh dah meter api dan air..”

Gis “...saya dapat bayar sikit tunggakan bil elektik..”

Gis “.selesai dah hutang terbanyak yang saya tanggung...”

Gie “rasa lega...”

Gy “tuan rumah pun tak marah-marah dah...”

Gig “gembira zakat tolong”

G “bersyukur sangat kereta yang bawa barang niaga ni dah
ok, bolehla pi berniaga macam biasa...”

Gao “dah dapat bekalan air...”

Gy “selesai hutang sewa buat masa ini...”

G “lega dah rasa...”

Ga3 “saya rasa lega”

G4 “bersyukur sangat”

Gos “hilang beban sewa tertunggak...”

Ga9 “Alhamdulillah, anak-anak dan isteri tak bergelap dah
dimalam hari”

G3o “syukurla, elektrik dah ada...”

Kajian ini membuktikan bantuan yang diberikan dalam membantu asnaf yang
berhutang ini dapat membantu mereka mengubah kehidupan ke tahap yang lebih
baik selain mengelakkan mereka berada di dalam situasi menanggung hutang terlalu

lama. Seperti firman Allah SWT yang bermaksud:

Byalis i 0)usld s 180 Ofge s ) Bl 58 55 05 o)

Terjemahannya:

"Dan jika orang yang berhutang itu sedang mengalami kesempitan
hidup, maka berilah tempoh sehingga ia lapang hidupnya dan
(sebaliknya) bahawa kamu sedekahkan hutang itu (kepadanya)
adalah lebih baik untuk kamu, kalau kamu mengetahui (pahalanya

yang besar yang kamu akan dapati kelak)."

(Surah al-Bagarah, 2:280)

Besar pahala buat mereka yang membantu saudara sesama Islam yang dalam
kesusahan terutama sekali mereka yang berjihad ke jalan Allah SWT. Malahan,
Abu Hurairah telah meriwayatkan bahawa Nabi Muhammad SAW telah

bersabda:

Fi Gps yujfw%f””‘Mbﬂ‘u;w%fuwu’ww

-

A :;.%3!5 IR e Bl 2 4 oj}wj L,JJ\ 3 4:1; \ 85 ;,,,;; e

Gl 05 g a3 3
Terjemahannya:

Maksudnya: Barangsiapa yang meringankan kesusahan seorang mukmin di
antara kesusahan-kesusahan dunia, nescaya Allah SWT akan meringankan
kesusahannya di antara kesusahan-kesusahan hari kiamat. Barangsiapa
memudahkan orang yang sedang kesulitan, niscaya Allah SWT akan

memberinya kemudahan di dunia dan akhirat. Dan barangsiapa menutupi

(aib) seorang Muslim, niscaya Allah SWT akan menutupi (aibnya) di dunia
dan di akhirat. Allah SWT akan selalu menolong seorang hamba selama ia

mau menolong saudaranya.

(Sahih Muslim, nombor hadith 2699)

Berdasarkan petikan hadith Sahih Muslim (nombor hadith 2699), sesiapa yang
melepaskan seorang mukmin suatu kesusahan di dunia, nescaya Allah SWT akan
melepaskan dirinya daripada suatu kesusahan dari kesusahan-kesusahan di hari
kiamat, sesiapa yang meringankan penderitaan seorang yang susah, nescaya Allah
SWT akan meringankan penderitaan dirinya di dunia dan di akhirat. Allah SWT
sentiasa menolong hambaNya, selagi hambaNya berusaha menolong saudaranya.
Jadual 4.4.2 menunjukkan ringkasan kesan agihan zakat menurut pandangan asnaf

al-gharimin yang ditemu bual.

Jadual 4.4.2
Kesan Agihan Zakat Menurut Pandangan Asnaf Al-Gharimin

Informan Kesan Agihan Zakat

G Penyelesaian Hutang
Taraf Kehidupan Meningkat
Sifat Asnaf

Tingkat kesejahteraan meningkat

G, Penyelesaian Hutang

Taraf Kehidupan Meningkat
Status Semasa Asnaf

Sifat Asnaf

Tingkat kesejahteraan meningkat

Gs Penyelesaian Hutang
Taraf Kehidupan Meningkat

Tingkat kesejahteraan meningkat

Gy Taraf Kehidupan Meningkat

Status Semasa Asnaf

Jadual 4.4.2 (Samb.)

Informan

Kesan Agihan Zakat

Sifat Asnaf
Tingkat kesejahteraan meningkat

Gs

Penyelesaian Hutang

Taraf Kehidupan Meningkat
Sifat Asnaf

Tingkat kesejahteraan meningkat

Gs

Tingkat kesejahteraan meningkat

Gy

Penyelesaian Hutang
Manfaat Rawatan Hemodialisis
Tingkat kesejahteraan meningkat

Gs

Manfaat Rawatan Hemodialisis
Tingkat kesejahteraan meningkat

Go

Tingkat kesejahteraan meningkat

Gio

Manfaat Rawatan Hemodialisis
Tingkat kesejahteraan meningkat

Penyelesaian Hutang
Taraf Kehidupan Meningkat
Tingkat kesejahteraan meningkat

Penyelesaian Hutang
Taraf Kehidupan Meningkat
Tingkat kesejahteraan meningkat

Gi3

Penyelesaian Hutang

Taraf Kehidupan Meningkat
Sifat Asnaf

Tingkat kesejahteraan meningkat

Gus

Taraf Kehidupan Meningkat
Sifat Asnaf

Penyelesaian Hutang
Tingkat kesejahteraan meningkat

Penyelesaian Hutang
Tingkat kesejahteraan meningkat

Penyelesaian Hutang
Tingkat kesejahteraan meningkat

Penyelesaian Hutang
Tingkat kesejahteraan meningkat

Penyelesaian Hutang
Sifat Asnaf
Tingkat kesejahteraan meningkat

Goo

Penyelesaian Hutang
Sifat Asnaf
Tingkat kesejahteraan meningkat

Go1

Tingkat kesejahteraan meningkat

Jadual 4.4.2 (Samb.)

Informan Kesan Agihan Zakat

G2z e Sifat Asnaf

e Tingkat kesejahteraan meningkat
Go3 e Penyelesaian Hutang

e Sifat Asnaf

e Tingkat kesejahteraan meningkat
Ga e Sifat Asnaf

e Tingkat kesejahteraan meningkat
Gas e Penyelesaian Hutang

e Tingkat kesejahteraan meningkat
Gz e Penyelesaian Hutang

o Tingkat kesejahteraan meningkat
Ga7 e Penyelesaian Hutang

o Tingkat kesejahteraan meningkat
Gas e Penyelesaian Hutang

e Tingkat kesejahteraan meningkat
Gay e Penyelesaian Hutang

e Sifat Asnaf

e Tingkat kesejahteraan meningkat
Gs3o e Penyelesaian Hutang

Sifat Asnaf
Tingkat kesejahteraan meningkat

Sumber: Ilustrasi Penyelidik Hasil Temu Bual Informan Asnaf A/-Gharimin (2021-

2022)

Jadual 4.4.2 menunjukkan kesan utama agihan zakat dalam kalangan asnaf al-
gharimin dalam kajian ini. Kesan agihan zakat al-gharimin menurut pandangan
asnaf secara ringkasnya menunjukkan kesan yang sangat baik kepada asnaf
antaranya membantu penyelesaian hutang asnaf, meningkatkan taraf kehidupan
asnaf, memberikan manfaat rawatan hemodialisis, mengubah status semasa asnaf
(daripada penerima zakat kepada pembayar zakat), menyemai sifat kejujuran dan

amanah dalam diri asnaf, dan meningkatkan kesejahteraan asnaf. Kesemua kesan

tersebut dapat digambarkan melalui Rajah 4.4.2 berikut.

193



Rajah 4.4.2

Paparan Maklumat Kesan Agihan Zakat Dalam Kalangan Asnaf Al-Gharimin
Menurut Pandangan Asnaf

Sumber: Ilustrasi Penyelidik Hasil Temu Bual Informan Asnaf A/-Gharimin (2021-
2022)

4.5 Kesimpulan

Bab ini secara umumnya telah membentangkan hasil kajian yang telah dianalisis
berdasarkan dapatan kajian yang telah diperolehi. Hasil kajian dalam bab ini telah
berjaya menjawab beberapa persoalan yang telah digariskan dan telah mencapai

objektif yang telah ditetapkan.

Hasil analisis dan perbincangan dalam bab ini menunjukkan beberapa penemuan

dalam definisi umum dan syarat asnaf al-gharimin di LZNK berbanding institusi

zakat negeri yang lain. Bentuk agihan zakat pula terdiri daripada bantuan wang

tunai dan juga bukan wang tunai.

Hasil temu bual informan pakar turut membincangkan definisi hutang dari
perspektif Islam. Seterusnya, tujuan asnaf berhutang pula adalah untuk memenuhi
keperluan daruriyyah pada masa kini. Kegagalan bayaran balik hutang dalam
kalangan asnaf al-gharimin pula berpunca daripada faktor dalaman dan luaran.
Kesan agihan zakat bukan sahaja dapat meningkatkan kesejahteraan hidup asnaf
malahan sekaligus dapat meningkatkan kualiti kehidupan asnaf. Justeru itu, bab
terakhir selepas ini mengemukakan hasil utama dan rumusan kajian. Di samping

itu, implikasi kajian dan cadangan kajian pada masa hadapan turut dibincangkan.

195



BAB S

PENUTUP

5.1  Pengenalan

Berpandukan kepada latar belakang dan permasalahan kajian, tiga objektif dan lima
persoalan kajian telah dibentuk dalam bab pertama. Seterusnya bab kedua
membincangkan kajian lepas dan sorotan karya berkaitan tema-tema utama kajian,
senario hutang, profil LZNK dan kerangka konseptual kajian. Metodologi kajian
berkaitan kaedah pengumpulan dan penganalisisan data pula dibincangkan dalam bab
ketiga. Seterusnya bab keempat membahaskan analisis dapatan kajian berpandukan
kepada ketiga-tiga objektif kajian. Akhirnya bab kelima ini dijadikan sebagai bab
penutup bagi kajian ini. Bab ini dibahagikan kepada tiga bahagian untuk memudahkan
huraian perbincangan bab penutup. Bahagian pertama membincangkan hasil
penemuan utama dan rumusan kajian. Bahagian kedua pula membahaskan implikasi
dasar kajian manakala bahagian ketiga membincangkan cadangan kajian pada masa

hadapan.

5.2  Hasil Utama dan Rumusan Kajian

Bahagian ini membincangkan hasil utama kajian berpandukan kepada ketiga-tiga
objektif kajian yang dicapai. Hasil pertama bagi objektif pertama adalah kajian ini
dapat mengenal pasti definisi, syarat dan bentuk agihan zakat al-gharimin di LZNK,

Malaysia.Terdapat dua persoalan kajian bagi objektif pertama ini. Pertama, apakah

bagaimanakah definisi asnaf al-gharimin secara umum dan operasional di LZNK,
Malaysia? Kedua, Bagaimanakah pelaksanaan agihan zakat al-gharimin semasa di
LZNK, Malaysia? Kedua-dua persoalan kajian ini dapat dirungkai dengan
menggunakan kaedah penelitian dokumen dan kaedah temu bual bersama informan
pakar iaitu Pegawai Zakat LZNK (P;), Pakar Ahli Akademik (P,, P3 dan Ps) dan Pakar
Syariah Zakat (P4). Kesemua dapatan kajian bagi setiap persoalan kajian tersebut

dibincangkan di bahagian 4.2.1.1 hingga 4.2.2.3 dalam bab keempat.

Hasil kedua bagi objektif kedua adalah kajian ini dapat menganalisis tujuan dan
faktor kegagalan bayaran balik hutang asnaf al-gharimin di LZNK, Malaysia.
Terdapat dua persoalan kajian dalam objektif kedua ini. Pertama, bagaimanakah jenis
dan tujuan hutang asnaf al-gharimin di LZNK, Malaysia? Kedua, apakah faktor-
faktor yang menyebabkan asnaf a/-gharimin di LZNK, Malaysia gagal menjelaskan
hutang? Kedua-dua persoalan kajian ini menemui jalan penyelesaiannya melalui
kaedah temu bual bersama informan pakar dan temu bual dengan asnaf al-gharimin.
Definisi hutang dirungkaikan jawapannya oleh informan pakar iaitu P;, P,, P; dan P4.
Tujuan hutang asnaf al-gharimin dan faktor kegagalan bayaran balik hutang pula
dianalisis berpandukan transkrip temu bual bersama asnaf al-gharimin. Kesemua
dapatan kajian tersebut dibincangkan dalam bab keempat di bahagian 4.3.1 hingga

4.3.3 dalam tesis ini.

Hasil ketiga bagi objektif ketiga kajian ini dapat menganalisis kesan agihan zakat
dalam kalangan asnaf al-gharimin di LZNK, Malaysia. Terdapat satu persoalan kajian

dalam objektif ketiga ini 1aitu bagaimana kesan agihan zakat dalam kalangan asnaf al/-

gharimin di LZNK, Malaysia? Persoalan kajian ini dapat dicapai melalui kaedah temu
bual bersama ketiga-tiga informan pakar dan juga asnaf al-gharimin. Kesemua
informan pakar memberikan pandangan dan hujah masing-masing berkenaan peranan
zakat kepada asnaf al-gharimin manakala kesan agihan zakat dikongsikan sendiri oleh
asnaf al-gharimin. Kesemua hasil kajian tersebut dihuraikan di bahagian 4.4.1 dan

4.4.2 dalam bab keempat.

Berdasarkan hasil utama kajian ini dapat dirumuskan bahawa wujud sedikit perbezaan
dalam definisi secara umum dan operasional bagi asnaf al-gharimin di LZNK
berbanding institusi zakat negeri yang lain. Ini telah dinyatakan dalam bab kedua di
dalam Jadual 2.7. Syarat asnaf al-gharimin di LZNK pula ditambahbaik mengikut
keadaan semasa bergantung kepada keperluan daruriyyah yang terkini. Bentuk agihan
zakat pula terdiri daripada bantuan wang tunai dan bukan wang tunai. Bantuan wang
tunai diberikan secara langsung kepada asnaf al-gharimin mengikut ketetapan dan
kadar tertentu yang dipersetujui oleh pihak LZNK. Bantuan bukan wang tunai pula
merupakan jenis bantuan perkhidmatan rawatan hemodialisis bagi pesakit buah

pinggang yang kronik dalam kalangan asnaf.

Hasil kajian turut mendapati tujuan asnaf berhutang adalah untuk memenuhi
keperluan daruriyyah masa kini. Antara keperluan daruriyyah tersebut ialah
keperluan untuk menyelesaikan hutang keperluan asas makanan (perbelanjaan harian),
perlindungan (tempat tinggal dan bil utiliti termasuk hutang sewa rumah), pendidikan
(hutang yuran pengajian di sekolah dan universiti), perubatan (hutang rawatan

hemodialisis) dan lain-lain keperluan (penjamin bagi orang yang berhutang).

Kegagalan bayaran balik hutang dalam kalangan asnaf al-gharimin pula berpunca
daripada faktor dalaman dan luaran. Faktor dalaman merujuk kepada faktor yang
dihadapi oleh asnaf sendiri seperti tidak bekerja, masih belajar (belum bekerja),
masalah kesihatan dan tanggungan ramai. Faktor luaran pula disebabkan oleh faktor
perlaksanaan Perintah Kawalan Pergerakan (PKP) sewaktu pandemik Covid-19.
Faktor dalaman menyebabkan asnaf tiada pendapatan langsung atau pendapatan yang
ada tidak mencukupi manakala faktor luaran menyebabkan sumber pendapatan asnaf
terjejas akibat masalah yang berlaku adalah di luar kawalan asnaf. Peranan zakat
adalah untuk membantu asnaf bebas dari belenggu hutang (menyelesaikan dan
meringankan bebanan hutang), memberikan peluang kehidupan yang lebih baik,
kebajikan sosial kepada asnaf, pembangunan modal insan asnaf, peningkatan taraf
pendidikan anak-anak asnaf dan keseimbangan ekonomi asnaf. Hasil kajian
mendapati kesan agihan zakat mampu menyelesaikan hutang asnaf, mengurangkan
bebanan hutang, meningkatkan kualiti kehidupan asnaf, manfaat rawatan hemodialisis
kepada asnaf yang mempunyai penyakit buah pinggang, mengubah status asnaf dari
penerima zakat kepada pembayar zakat, menyuburkan sifat jujur serta amanah dalam

diri asnaf dan meningkatkan kesejahteraan hidup asnaf al-gharimin.

5.3  Implikasi Dasar Kajian

Berdasarkan kepada hasil penemuan dan rumusan kajian yang dibincangkan, terdapat
beberapa implikasi dasar yang dapat dibentuk untuk kajian ini. Implikasi kajian ini
dibahagikan kepada lima bahagian. Pertama, implikasi terhadap keseragaman definisi

dan syarat asnaf a/-gharimin. Kedua, implikasi terhadap bentuk agihan bantuan zakat

kepada asnaf al-gharimin. Ketiga, implikasi terhadap kaedah agihan zakat terhadap
asnaf al-gharimin. Keempat, implikasi terhadap faktor keberhutangan dalam kalangan
asnaf al-gharimin. Kelima, implikasi terhadap pinjaman al-Qard beserta perlindungan
takaful dan pinjaman bersyarat. Kesemua implikasi tersebut dibincangkan dengan

lebih mendalam di bahagian seterusnya dalam bab ini.

5.3.1 Keseragaman Definisi dan Syarat Asnaf A/l-Gharimin

Memandangkan definisi dan syarat asnaf al-gharimin sedikit berbeza dengan institusi
zakat negeri yang lain, keseragaman definisi tersebut dirasakan perlu buat masa kini.
Hal yang demikian boleh mengurangkan rasa ketidakpuasan hati asnaf dan pemberian
bantuan zakat kepada asnaf al-gharimin juga adalah lebih jelas dan tidak
mengelirukan. Selain itu, institusi zakat perlu menambah lagi ciri-ciri asnaf al-
gharimin mengikut keadaan semasa. Sebagai contoh keperluan asasi yang sentiasa
berubah mengikut arus masa seperti keperluan kenderaan sebagai kemudahan asas
pengangkutan, kemudahan komputer untuk tujuan pendidikan dan seumpamanya.
Oleh yang demikian, pihak institusi zakat perlu sentiasa mengemaskini ciri-ciri asnaf

al-gharimin mengikut situasi semasa.

Institusi zakat di seluruh negeri perlu bekerjasama dalam hal ini dan memastikan
definisi tersebut sentiasa mengikuti perkembangan dan keperluan semasa. Keperluan
pada masa kini kian berubah akibat perkembangan teknologi dalam pelbagai sektor
ekonomi mahupun sosial. Pendapatan garis kemiskinan di Malaysia juga telah

berubah. Krisis ekonomi dan penyusutan nilai wang menjadikan jumlah golongan

B40 semakin meningkat saban tahun sehinggakan jumlah pendapatan kasar bulanan
isi rumah bagi golongan B40 pada tahun 2021 berada di bawah RMS5 000. Ini
menunjukkan mereka adalah golongan yang layak menerima bantuan kewangan.
Penyeragaman ini perlu supaya bantuan agihan untuk asnaf al-gharimin diagihkan

secara adil di semua negeri.

Institusi zakat boleh menyebarluaskan definisi asnaf al-gharimin secara terperinci
serta menjelaskan syarat-syarat yang melayakkan asnaf memohon bantuan zakat
kepada masyarakat di seluruh negeri. Antara medium yang dapat digunakan untuk
menyebarkan maklumat ini sama ada secara berbayar atau secara percuma. Contohnya
pengiklanan di media sosial khususnya di portal rasmi institusi zakat negeri,
Facebook, Instagram, Twitter, Telegram, instafamous, televisyen, radio, majalah,
sekolah serta institusi pengajian tinggi. Selaian itu, edaran risalah (flyers) di setiap
restoran atau gerai makanan, masjid / surau, stesyen minyak dan sebagainya. Di
samping itu, pihak LZNK juga boleh menggalakkan masyarakat menggunakan
perisian aplikasi Zakat On Touch (ZOT) untuk melaporkan asnaf yang memerlukan
bantuan yang berada di kawasan sekitar melalui Asnaf Care yang dibangunkan oleh

LZNK.

Pendedahan definisi ini sebenarnya memberi banyak manfaat kepada masyarakat dan
membantu menaiktaraf ekonomi orang Islam serta memantapkan lagi pengurusan
institusi zakat itu sendiri. Kebiasaannya masyarakat hanya terdedah dengan bantuan
terhadap asnaf fakir, miskin dan fi sabilillah sahaja kerana majoriti wang agihan zakat

banyak tertumpu kepada tiga golongan ini. Dengan adanya pendedahan yang jelas

tentang asnaf al-gharimin, sedikit sebanyak dapat membantu golongan yang
menghadapi masalah keberhutangan dalam perkara-perkara daruriyyah. Untuk
menyiasat kebenaran maklumat yang diberikan, pihak LZNK masih perlu menyiasat

latar belakang pemohon dalam kalangan orang yang berhutang ini.

5.3.2 Bentuk Agihan Bantuan Zakat Kepada Asnaf Al-Gharimin

Umumnya bentuk bantuan kepada asnaf al-gharimin adalah merupakan bantuan
kewangan. Dalam hal ini, bantuan kewangan tersebut dapat digunakan oleh asnaf
untuk melangsaikan hutang mereka secara sebahagian atau keseluruhannya. Ini
bergantung kepada jumlah bantuan wang yang diterima. Implikasi jika wang yang
diberikan oleh LZNK tersebut digunakan sebahagiannya untuk modal perniagaan
secara kecil-kecilan, kemungkinan besar asnaf tersebut dapat menjana pendapatan
sampingan untuk menyara kehidupan keluarga. Justeru, bentuk agihan zakat kepada
asnaf al-gharimin boleh dipelbagaikan dalam bentuk selain wang tunai. Sebagai
contoh, bantuan zakat untuk pembelian peralatan perniagaan dan lain-lain alat
kemabhiran yang bertujuan untuk membuka peluang perniagaan kepada asnaf. Bantuan
seperti ini boleh membina kerjaya kepada asnaf al-gharimin dan pada masa yang
sama pihak LZNK juga perlu memantau aktiviti perniagaan yang ingin dilakukan oleh
golongan asnaf ini agar tidak berhenti separuh jalan. Mudah-mudahan asnaf al-
gharimin yang berjaya dalam perniagaan ini kelak akan menjadi pembayar zakat di

masa akan datang.

5.3.3 Kaedah Agihan Zakat Kepada Asnaf Al-Gharimin

Kaedah agihan zakat kepada asnaf al-gharimin dilaksanakan oleh LZNK secara terus
kepada pihak asnaf atau kepada pihak yang memberi pinjaman (hutang) kepada asnaf
tersebut. Namun begitu, ada ketikanya agihan bantuan wang tunai tersebut mengambil
masa yang agak lama. Dalam hal ini, pihak LZNK mempelbagaikan kaedah agihan
zakat kepada asnaf al-gharimin. Antaranya memindahkan sejumlah wang tertentu ke
dalam akaun penerima zakat atau pun kepada pihak yang memberikan pinjaman

(hutang) kepada asnaf tersebut.

Selain itu, institusi zakat juga perlu menambah jumlah kakitangan di bahagian
pemeriksaan dan agihan supaya keberkesanan agihan zakat mencapai tahap
maksimum. Kekangan tenaga kerja ini menyebabkan ada asnaf yang layak menerima
zakat tapi tercicir dari menerima bantuan. Ada sesetengah juga masyarakat tidak
cakna dengan kewujudan asnaf a/-gharimin kerana fahaman masyarakat adalah terhad
kepada asnaf fakir dan miskin sahaja kerana institusi zakat dilihat banyak membantu
golongan tersebut sedangkan bantuan zakat sangat-sangat diperlukan terutama mereka
yang berhutang untuk kelangsungan hidup. Sifat “mengambil tahu” dan cakna
mengenai asnaf memberi kesan yang baik kepada masyarakat. Oleh itu, peranan dari
kakitangan yang boleh turun ke lapangan dalam menyantuni asnaf secara tidak

langsung dapat membantu golongan ini mendapatkan bantuan sewajarnya.

5.3.4 Faktor Keberhutangan Dalam Kalangan Asnaf Al-Gharimin

Berdasarkan temu bual bersama asnaf al-gharimin, didapati majoriti asnaf terlibat
dalam masalah bayaran yuran pengajian. Pendidikan merupakan salah satu keperluan
namun di zaman sekarang, pendidikan adalah satu perniagaan di mana asasnya setiap
individu yang menyambung pengajian akan dikenakan sejumlah yuran tertentu. Hal
yang demikian mungkin menimbulkan masalah terutamanya bagi golongan asnaf
yang mempunyai sumber pendapatan yang rendah. Yuran pengajian yang tinggi di
institusi pengajian tinggi menyebabkan mereka tidak mampu menjelaskan bayaran
yuran pengajian anak-anak mereka. Walaupun terdapat tawaran pinjaman Perbadanan
Tabung Pendidikan Tinggi Nasional (PTPTN), situasi ini hanya memberikan kelegaan
sementara kepada golongan asnaf. Ini kerana apabila tamat pengajian, wang pinjaman
PTPTN perlu dijelaskan dengan segera. Tawaran pinjaman pelajaran ini seolah-olah
menjerat anak muda untuk terikat dengan hutang. Statistik pembayaran balik
pinjaman PTPTN menunjukkan masih ramai graduan gagal melunaskan pinjaman
tersebut biarpun sudah bertahun tamat belajar. Tambahan dengan situasi sekarang,
masih ramai graduan bergelut mencari pekerjaan untuk sara diri dan melunaskan
hutang. Justeru itu, LZNK boleh memberikan fokus utama kepada mereka yang
belum mendapat sebarang pekerjaan dan mempunyai masalah dalam menjelaskan

baki hutang PTPTN.

5.3.5 Pinjaman al-Qard Beserta Perlindungan Takaful dan Pinjaman Bersyarat

LZNK boleh menawarkan pinjaman al/-Qard beserta perlindungan takaful kepada

mereka yang kurang berkemampuan atau kepada mereka yang tidak layak membuat

pinjaman dari institusi kewangan berdaftar. Pihak zakat boleh bekerjasama dengan
operator takaful yang mampu menawarkan pelan hibah yang bersesuaian dan bersifat
komprehensif. Tujuan menawarkan pinjaman beserta perlindungan takaful adalah
supaya dapat membantu peminjam dan waris untuk kelangsungan hidup sekiranya
berlaku dua perkara iaitu cacat upaya kekal mahupun meninggal. Selain itu manfaat
hibah ini membolehkan waris melunaskan baki pinjaman (hutang) yang tertunggak
sekiranya asnaf meninggal dunia. Penglunasan pinjaman (hutang) ini seterusnya dapat
membuka peluang golongan yang tidak berkemampuan atau asnaf lain untuk
membuat pinjaman semula. Perlindungan takaful ini sedikit sebanyak dapat
membantu menaikkan taraf hidup asnaf seandainya musibah berlaku. Implikasi dasar
ini dapat merealisasikan peranan zakat dalam membantu dan membimbing asnaf
sehingga berjaya keluar dari kepompong penerima zakat kepada pembayar zakat.
Selain itu, ia bertujuan untuk menghindari asnaf membuat pinjaman daripada ceti
haram atau pun ,44 Long™ kerana pinjaman daripada pihak berkenaan mengandungi

unsur riba yang diharamkan dalam Islam.

Selain itu, pinjaman bersyarat kepada orang Muslim terutamanya asnaf boleh juga
dilaksanakan oleh LZNK. Sebagai contoh, merujuk kepada konsep pinjaman peserta
Amanah Ikhtiar Malaysia (AIM). Asnaf perlu mempunyai cadangan jenis perniagaan
yang akan dijalankan beserta cadangan bajet untuk melaksanakan perniagaan tersebut.
Asnaf perlu membayar balik pinjaman secara mingguan mengikut tempoh pinjaman
yang telah dipersetujui. Konsep ini praktikal dilakukan untuk mendidik asnaf lebih
berdisiplin dan bertanggungjawab dalam menjalankan perniagaan dan melunaskan

pinjaman (hutang) yang diberikan.

Sekiranya asnaf gagal membayar balik pinjaman mengikut syarat yang ditetapkan,
pihak institusi zakat boleh mengenakan penalti seperti tidak meluluskan pinjaman
seterusnya atau tidak memberi bantuan selanjutnya kepada asnaf. Perkara ini mungkin
menggambarkan institusi zakat terlalu tegas dalam memberi pinjaman, namun di
sebalik kesan jangka panjang, konsep ini mendidik asnaf supaya bersifat lebih
bertanggungjawab dan memikirkan bahawa masih terdapat hak asnaf lain yang layak
menerima bantuan zakat. Dicadangkan juga untuk setiap peminjam mahupun asnaf
untuk diberi kaunseling kewangan setiap bulan atau dipantau oleh pihak urus tadbir
kewangan supaya perkara yang menyebabkan kegagalan bayaran balik pinjaman

dapat dielakkan.

5.4  Cadangan Kajian Masa Hadapan

Perbincangan dalam bab keempat menunjukkan bahawa kesemua objektif dapat
dicapai melalui kaedah kutipan data dan maklumat seperti mana yang digariskan
dalam bahagian metodologi kajian. Kajian pada masa hadapan masih boleh diteruskan
dan tidak hanya berhenti setakat ini sahaja. Berpandukan kepada dapatan kajian ini,
kajian susulan boleh dijalankan dengan mengambil kira dan menumpukan perhatian

kepada dua perkara berikut iaitu subjek kajian dan sampel kajian.

5.4.1 Subjek Kajian

Subjek kajian ini dihadkan kepada asnaf al-gharimin sahaja. Ini kerana penyelidik

mendapati pada masa kini, isu keberhutangan dalam kalangan masyarakat merupakan

isu yang sangat serius. Sehinggakan ada dalam kalangan masyarakat yang dibelenggu
hutang tertunggak mengambil tindakan membunuh diri atau menghilangkan diri
daripada keluarga. Hal yang demikian merupakan tindakan yang menyalahi syarak
dan mendatangkan impak yang negatif kepada ahli keluarga mangsa. Untuk kajian
masa hadapan, dicadangkan subjek kajian diperluaskan kepada asnaf al-Rigab, mualaf

dan /bn Sabil yang pada pandangan penyelidik turut kurang diberi tumpuan.

5.4.2 Sampel Kajian

Sampel kajian ini melibatkan asnaf al-gharimin di LZNK sahaja. Ini merupakan
kajian penerokaan bagi golongan asnaf al-gharimin di negeri Kedah. Memandangkan
urusan kutipan dan agihan zakat di Kedah diuruskan oleh LZNK, penyelidik
memohon senarai nama asnaf al-gharimin daripada Unit Agihan Zakat di LZNK.
Informan dalam kalangan asnaf al-gharimin ini menyediakan maklumat primer
berkaitan tujuan hutang, faktor kegagalan bayaran balik hutang dan kesan agihan
zakat kepada asnaf dari aspek peningkatan taraf hidup dan kesejahteraan asnaf. Hasil
kajian ini hanya menggambarkan populasi asnaf al-gharimin di negeri Kedah. Oleh
itu, kajian pada masa hadapan dicadangkan untuk dilakukan kajian ke atas asnaf al-
gharimin di setiap institusi zakat negeri di seluruh Malaysia. Kajian sampel yang
lebih besar dan melibatkan populasi asnaf al-gharimin di seluruh Malaysia akan

menghasilkan penemuan kajian yang lebih komprehensif.

5.5  Kesimpulan

Secara keseluruhannya, kajian ini menghasilkan beberapa penemuan utama mengenai
peranan zakat dalam penyelesaian hutang asnaf al-gharimin di Lembaga Zakat Negeri
Kedah (LZNK). Antaranya dapat mengenal pasti definisi, syarat dan bentuk agihan
zakat al-gharimin di LZNK. Di samping itu, kajian ini juga dapat mengenal pasti
tujuan hutang dan faktor kegagalan bayaran balik hutang asnaf al-gharimin di LZNK.
Akhirnya kajian ini dapat meneroka kesan agihan zakat dalam kalangan asnaf al-

gharimin di LZNK.

Definisi asnaf al-gharimin perlu diberi perhatian yang utama ketika ini sebagai salah
satu asnaf zakat yang perlu diberi bantuan selain asnaf fakir dan miskin. Pendefinisi
ini mempengaruhi peruntukan dana agihan zakat di setiap institusi zakat negeri di
Malaysia. Perkara ini penting agar agihan zakat dapat berjalan dengan efisien dan
seterusnya institusi zakat dapat dilihat sebagai sebuah institusi penting yang mampu
mengatasi masalah asnaf setiap masa lebih-lebih lagi ketika berlakunya pandemik
Covid-19. Hal yang demikian, secara tidak langsung meningkatkan lagi keyakinan
pembayar zakat bahawa dana zakat berjaya diagihkan kepada golongan yang berhak

menerimanya dengan lebih menyeluruh.

Hasil dapatan kajian ini merupakan sumbangan yang sangat signifikan kepada jurang
kajian sebelum ini. Ia dapat menambah ilmu pengetahuan baharu dan merapatkan
jurang kajian yang sedia ada mengenai asnaf al-gharimin khususnya di LZNK. Hasil

kajian ini juga membuka peluang dan ruang kepada penyelidik lain untuk meneruskan

kajian pada masa hadapan agar lompang kajian yang masih ada berkenaan asnaf al/-
gharimin di seluruh Malaysia dapat dijalankan. Mudah-mudahan kajian ini dapat
memberikan sumbangan yang bererti kepada pihak LZNK dalam wusaha
merealisasikan matlamat institusi zakat dan peranan zakat dalam mengagihkan
bantuan yang sewajarkan kepada asnaf. Selain itu diharapkan juga agar kajian ini
dapat membantu asnaf al/-gharimin khususnya dan masyarakat Islam amnya dalam

mendapatkan maklumat yang bermanfaat.

Jadual 4.3.2

Tujuan Hutang Menurut Asnaf AI-Gharimin

Informan Jenis Hutang Tujuan Berhutang

Gy e Hutang rumah sewa e Keperluan asas (perlindungan/ tempat tinggal)
e Perbelanjaan harian e Keperluan asas (makanan)

G, e Hutang yuran pengajian sendiri di kolej e Keperluan asas (pendidikan)

G; e Hutang yuran pengajian anak di universiti e Keperluan asas (pendidikan)

Gy e Hutang yuran pengajian anak di universiti e Keperluan asas (pendidikan)

Gs e Hutang yuran sekolah anak e Keperluan asas (pendidikan)

Gs e Hutang yuran sekolah anak e Keperluan asas (pendidikan)

Gy e Rawatan hemodialisis e Keperluan asas (perubatan)

Gs e Rawatan hemodialisis e Keperluan asas (perubatan)

€ e Hutang peralatan kerja e Keperluan asas (lain-lain)
e Perbelanjaan harian e Keperluan asas (makanan)

Gio e Rawatan hemodialisis e Keperluan asas (perubatan)

Gn e Hutang pinjaman perumahan e Keperluan asas (perlindungan/ tempat tinggal)

G2 e Hutang cukai pintu e Keperluan asas (perlindungan/ tempat tinggal)

G e Hutang utiliti e Keperluan asas (perlindungan/ tempat tinggal)

Gug e Hutang utiliti e Keperluan asas (perlindungan/ tempat tinggal)

Gis e Penjamin e Keperluan asas (lain-lain)

Gie e Bayaran tunggakan sewa rumah e Keperluan asas (perlindungan/ tempat tinggal)
e Perbelanjaan harian o Keperluan asas (makanan)

Gir e Bayaran tunggakan sewa rumah e Keperluan asas (perlindungan/ tempat tinggal)

Gis e Bayaran tunggakan sewa rumah e Keperluan asas (perlindungan/ tempat tinggal)

Gig ¢ Baiki kenderaan e Keperluan asas (lain-lain)

Gao e Hutang utiliti e Keperluan asas (perlindungan/ tempat tinggal)
e Perbelanjaan harian e Keperluan asas (makanan)

G e Bayaran tunggakan sewa rumah e Keperluan asas (perlindungan/ tempat tinggal)

Jadual 4.3.2 (Sambungan)

Informan Jenis Hutang Tujuan Berhutang
G2 e Hutang utiliti e Keperluan asas (perlindungan/ tempat tinggal)
Gas e Hutang utiliti e Keperluan asas (perlindungan/ tempat tinggal)
G4 e Hutang utiliti e Keperluan asas (perlindungan/ tempat tinggal)
Gas e Bayaran tunggakan sewa rumah e Keperluan asas (perlindungan/ tempat tinggal)
Gas e Hutang utiliti e Keperluan asas (perlindungan/ tempat tinggal)
e Perbelanjaan harian e Keperluan asas (makanan)
Gy e Bayaran tunggakan sewa rumah e Keperluan asas (perlindungan/ tempat tinggal)
Gas e Bayaran tunggakan sewa rumah e Keperluan asas (perlindungan/ tempat tinggal)
Gay e Hutang utility e Keperluan asas (perlindungan/ tempat tinggal)
G3o e Hutang utiliti e Keperluan asas (perlindungan/ tempat tinggal)

Sumber: Ilustrasi Penyelidik Hasil Temu Bual Asnaf A/-Gharimin (2021-2022)

Jadual 4.3.3
Faktor Kegagalan Bayaran Balik Hutang Menurut Asnaf AI-Gharimin

Informan Faktor Kegagalan Bayaran Balik Hutang
Gy e Pendapatan terjejas akibat PKP
e Tanggungan ramai
G, e Masih belajar/belum bekerja
G; e Masih belajar/belum bekerja
Gy e Masih belajar/belum bekerja
Gs e Masih belajar/belum bekerja

€ e Tanggungan ramai
e Masalah kesihatan
Gy e Pendapatan terjejas akibat PKP
Gs o Tidak bekerja
Gy e Pendapatan terjejas akibat PKP
Gio e Pendapatan terjejas akibat PKP
G e Tanggungan ramai
G2 e Tanggungan ramai
e Masalah kesihatan
Gis e Tanggungan ramai
e Pendapatan tidak menentu
Gyg e Pendapatan tak menentu
Gis e Pendapatan terjejas akibat PKP
e Tanggungan ramai
Gie e Pendapatan terjejas akibat PKP
e Masalah kesihatan
Gir e Pendapatan terjejas akibat PKP
e Tanggungan ramai
Gis e Masalah kesihatan
G e Pendapatan terjejas akibat PKP
e Tanggungan ramai
e Pendapatan tak menentu
Gao e Masalah kesihatan
G e Pendapatan terjejas akibat PKP
G2 o Tidak bekerja
Gas e Tidak bekerja
G4 e Masalah kesihatan
e Tidak bekerja
Gas e Tanggungan ramai
e Tidak bekerja
Gas e Masalah kesihatan
e Tidak bekerja
Gor e Tidak bekerja

Jadual 4.3.3 (Samb.)

Informan Faktor Kegagalan Bayaran Balik Hutang
Gas Tanggungan ramai
Tidak bekerja
Gag Tanggungan ramai
Masalah kesihatan
Pendapatan tidak menentu
G3o Masalah kesihatan

Pendapatan tidak menentu

Sumber: Ilustrasi Penyelidik Hasil Temu Bual Asnaf 4I-Gharimin (2021-2022)

AKUAN

Saya memperakui bahawa kecuali jika pengakuan yang sewajarnya telah dibuat, karya
ini adalah karya penyelidik sahaja. Karya ini belum diserahkan sebelum ini, secara
keseluruhan atau sebahagian, untuk melayakkan diri untuk mana-mana anugerah
akademik lain; kandungan tesis adalah hasil kerja yang telah dijalankan sejak rasmi
tarikh permulaan program penyelidikan diluluskan; dan apa-apa kerja editorial,

berbayar atau tidak bergaji, yang dilakukan oleh pihak ketiga adalah diakui.

LAMPIRAN B

SET A

Pusat Pengajian Perniagaan Islam
ISLAMIC BUSINESS SCHOOL

Tl Jlae WY 3 1a) 341
Universiti Utara Malaysia

PENYELESAIAN HUTANG ASNAF AL-GHARIMIN DI
LEMBAGA ZAKAT NEGERI KEDAH (LZNK), MALAYSIA

BAHAGIAN 1: LATAR BELAKANG INFORMAN
Nama :

Umur

Pekerjaaan

Alamat tempat kerja

Jawatan

BAHAGIAN 2 : SOALAN BERDASARKAN OBJEKTIF

Objektif 1:
1. Mengenal pasti definisi, syarat dan bentuk agihan zakat al-gharimin di
LZNK, Malaysia.

Objektif 2:
2. Menganalisis tujuan dan faktor kegagalan bayaran balik hutang asnaf al/-
gharimin di LZNK, Malaysia.

Objektif 3:
3. Menganalisis kesan agihan zakat dalam kalangan asnaf al-gharimin di
LZNK, Malaysia.

Persoalan Kajian

1. Apakah definisi asnaf A/-Gharimin di Lembaga Zakat Negeri Kedah

secara umum?
1.  Apakah definisi A/-Gharimin mengikut pandangan ulama kontemporari?

iii.  Apakah definisi A/-Gharimin mengikut konteks semasa/terkini?

1v.

Vi.

Vil.

Viil.

1X.

Apakah ciri-ciri atau kategori tertentu dalam menentukan syarat asnaf A/-
Gharimin?

Apakah bentuk dan kaedah agihan zakat kepada asnaf A/-Gharimin?
(Soalan untuk pegawai zakat sahaja)

Apakah definisi hutang menurut perspektif Islam?

Adakah bantuan zakat yang diberikan dapat membantu asnaf A/-Gharimin
menyelessaikan hutang asnaf secara keseluruhan?

Adakah terdapat kriteria tertentu yang melayakkan mereka yang berhutang
memohon bantuan zakat?

Bagaimanakah bentuk dan kaedah agihan zakat kepada asnaf Al-Gharimin
berjaya membebaskan asnaf dari belenggu hutang?

SETB

Pusat Pengajian Perniagaan Islam
ISLAMIC BUSINESS SCHOOL

FoaSeY ) Jlac WY 3 1o SIS
Universiti Utara Malaysia

PENYELESAIAN HUTANG ASNAF AL-GHARIMIN DI

LEMBAGA ZAKAT NEGERI KEDAH (LZNK), MALAYSIA

A e

7.
8.
9.
10.

BAHAGIAN 1: LATAR BELAKANG INFORMAN
Nama

Umur

Pekerjaaan

Jawatan

Status Perkahwinan

Pekerjaan suami

Pekerjaan isteri

Jumlah pendapatan kasar suami/bulan

Jumlah pendapatan kasar isteri/bulan

Bilangan ahli isi rumah

Jumlah Tanggungan

Bilangan anak yang bersekolah

Bilangan anak yang bekerja

Latar belakang pendidikan suami

Latar belakang pendldlkan isteri

Daerah

BAHAGIAN 2: MAKLUMAT BERKAITAN HUTANG DAN ZAKAT
ASNAF AL-GHARIMIN

Bagaimanakah bantuan zakat disalurkan kepada asnaf AI-Gharimin?
Apakah tujuan sebenar asnaf AI-Gharimin berhutang?

Untuk siapakah asnaf Al-Gharimin berhutang?

Dengan siapakah asnaf 4/-Gharimin berhutang?

Apakabh jenis kos hutang yang ditanggung asnaf AI-Gharimin? Berapakah
jumlah kosnya?

Apakah faktor/masalah yang menyebabkan asnaf AI-Gharimin gagal
membayar balik hutang?

Apakah kesan agihan zakat terhadap kualiti hidup asnaf AI-Gharimin?
Apakah pandangan anda tentang peranan zakat kepada asnaf A/-Gharimin?
Sejauhmanakah bantuan zakat dapat membantu menyelesaikan hutang?
Apakah kesan agihan zakat terhadap kualiti hidup asnaf A/-Gharimin?

